
UVOD

Vijeće ministara Bosne i Hercegovine je 18. juna 2023. godine, na prijedlog Ministarstva za ljudska prava i izbjeglice Bosne i Hercegovine, donijelo Odluku o usvajanju četvrtog po redu Gender akcionog plana Bosne i Hercegovine, za period 2023-2027. godina, sa Operativnim planom za implementaciju GAP BiH za institucije Bosne i Hercegovine. Zbog kratkog perioda od usvajanja GAP BiH do kraja 2023. godine, godišnji izvještaj za 2023. godinu nije rađen. Prema tome, ovaj prvi godišnji izvještaj o implementaciji GAP BiH uključuje informacije o aktivnostima realiziranim u periodu od donošenja GAP BiH (juni, 2023. godine) do kraja 2024. godine.

Nadzor i koordinacija nad implementacijom GAP BiH vršena je putem redovnih sastanaka Upravnog odbora GAP-a BiH (UO GAP BIH) kojeg čine direktorice Agencije za ravnopravnost spolova Bosne i Hercegovine Ministarstva za ljudska prava i izbjeglice BiH, Gender centra Federacije Bosne i Hercegovine i Centra za jednakost i ravnopravnost spolova Republike Srpske. UO GAP BIH je formiran Odlukom Vijeća ministara BiH usvojenom na 53. sjednici održanoj 27.8.2024. godine.

Izvještaj je sačinjen na osnovu informacija prikupljenih od relevantnih institucija Bosne i Hercegovine, Gender centra Federacije Bosne i Hercegovine, Centra za jednakost i ravnopravnost spolova Republike Srpske i Brčko Distrikta Bosne i Hercegovine. Pored toga, izvještaj prezentira i informacije o najznačajnijim primjerima tehničke i materijalne podrške međunarodnih aktera implementaciji mjera GAP-a BiH. Ovaj izvještaj ujedno predstavlja i izvještaj o stanju ravnopravnosti spolova u BiH, u skladu sa članom 24. stav b) ZoRS BiH.

Izrazi koji su u ovom izvještaju radi preglednosti dati u jednom gramatičkom rodu bez diskriminacije se odnose i na muškarce i na žene.

Implementacijom GAP-a BiH iskazuje se opredjeljenje za unapređenjem ravnopravnosti spolova u svim oblastima života i društva u Bosni i Hercegovini, u cilju ispunjavanja kriterija za pristupanje EU, u vezi sa zaštitom osnovnih ljudskih prava, pravnih tekovina EU i međunarodnih standarda. Ova posvećenost se ogleda u konkretnim mjerama koje jačaju ekonomsku sigurnost žena, štite njihova radna i socijalna prava, te podstiču efikasniju borbu protiv svih oblika nasilja. 

Međutim, uprkos naporima nadležnih institucija, u partnerstvu sa nevladinim sektorom, u implementaciji mjera predviđenih GAP-om, društvo u Bosni i Hercegovini još uvijek je daleko od pune ravnopravnosti. Fenomen nasilja nad ženama i dalje predstavlja perzistentan izazov, potvrđen slučajevima femicida tokom izvještajnog perioda, što dodatno naglašava imperativ daljnjeg angažmana u ovoj sferi. Značajan izazov ostaje i postizanjе pariteta ili zastupljenosti žena u parlamentima/skupštinama u mjeri od 40%. 

[bookmark: _Toc195016589]Evidentan je kontinuirani nedostatak ljudskih i finansijskih resursa institucionalnih mehanizama za ravnopravnost spolova. Broj zaposlenika daleko je ispod optimalnog, naročito imajući u vidu kontinuirani rast obaveza u svjetlu evropskih integracija i proširenja dometa ljudskih prava. Budžetska sredstva nisu povećana, pri čemu se budžet ARS BiH MLJPI BiH procjenjuje na približno 0,03% budžeta Vijeća ministara Bosne i Hercegovine, budžet GC FBiH 0,01% ukupnog budžeta FBiH, kao i budžet CJRP RS koji također iznosi 0,01% ukupnog budžeta Republike Srpske. Stoga, može se zaključiti da ostvarenje mandata još uvijek značajno zavisi o donatorskim investicijama. S obzirom da redovna budžetska sredstva nisu dovoljna za implementaciju nužnih mjera, institucionalni mehanizmi za ravnopravnost spolova duži niz godina imaju proaktivan odnos u smijeru iznalaženja donatorskih sredstava. U izvještajnom periodu, uloženi su značajni resursi u cilju usmjeravanja, koordinacije i kompatibilnosti svih projekata u vezi sa ravnopravnošću spolova (podržanih od strane različitih donatora). 

Posmatrajući obim i značaj mjera i aktivnosti implementiranih u izvještajnom periodu, može se konstatirati napredak u implementaciji Gender akcionog plana Bosne i Hercegovine (u daljnjem tekstu: GAP BiH). Kako je prikazano u ovom izvještaju, implementiran je veliki broj značajnih aktivnosti koje doprinose ostvarivanju zakonskih, institucionalnih i društvenih preduslova za veću ravnopravnost spolova u BiH. 

Preduzete su inicijative za usklađivanje zakonodavstva koje se tiče prevencije i suzbijanja nasilja, radnih prava i propisa, odredbi socijalne zaštite, standarda pristupačnosti i pravnog okvira koji regulira aktivnosti implementacije zakona. Veliki broj aktivnosti bio je usmjeren na razvoj svijesti javnosti, profesionalaca i donosilaca političkih odluka o važnosti unapređenja ravnopravnosti spolova kao i izgradnji kapaciteta za efikasniju implementaciju ZoRS-a BiH. 

U institucionalnom kontekstu, kontinuitet implementacije aktivnosti na uvođenju i primjeni principa ravnopravnosti spolova zadržava svoj ključni značaj kroz saradnju izvršne, zakonodavne i sudske vlasti, međunarodnih institucija, organizacija civilnog društva, akademske zajednice i medija. Implementacijom revizije učinka u domenu ravnopravnosti spolova, podržava se napor institucionalnih mehanizama za ravnopravnost spolova u kontekstu uvođenja principa ravnopravnosti spolova. U nastavku navodimo najvažnije rezultate postignute tokom prve godine implementacije GAP BiH (2023-2027. godina). 

Sprečavanje i suzbijanje nasilja po osnovu spola, uključujući nasilje u porodici kao i trgovinu ljudima

· Vijeće ministara Bosne i Hercegovine je na 66. sjednici, održanoj 17.12.2024. godine, na prijedlog ARS BiH MLJPI BiH, usvojilo Plan konkretnih mjera za implementaciju Rezolucije Parlamentarne skupštine Bosne i Hercegovine o sprečavanju nasilja nad ženama.

· ARS BiH MLJPI BiH je izradila metodologiju i format Plana mjera za realizaciju GREVIO preporuka i isti dostavila nadležnim institucijama. Također, ARS BiH MLJPI BiH je osigurala kontinuirano finansiranje „hladnog pogona“ za osam sigurnih kuća za smještaj žena žrtava nasilja u porodici, koje djeluju u okviru osam nevladinih organizacija. 

· ARS BiH MLJPI BiH je, uz tehničku podršku Vijeća Evrope, realizirala „gap“ analizu zakonodavnog i institucionalnog okvira za prevenciju, zaštitu žrtve i procesuiranje počinilaca u slučajevima silovanja i digitalno potpomognutog nasilja nad ženama. 

· U izvještajnom periodu, RAK BiH je finalizirala proces harmonizacije domaćeg regulatornog okvira sa revidiranom Direktivom 2018/1808 EU o audiovizuelnim medijskim uslugama, a u skladu sa obavezama BiH koje proističu iz Sporazuma o stabilizaciji i pridruživanju. U Smjernicama za primjenu Kodeksa o programskim sadržajima poseban akcent stavljen je na temu ravnopravnosti spolova i adekvatnog medijskog izvještavanja na rodno zasnovane teme. 

· U Federaciji Bosne i Hercegovine, usvajanjem Strategije za prevenciju i borbu protiv nasilja u porodici (2024-2027. godina), stvoreni su osnovi za jači institucionalni odgovor na ovaj problem. Također, jednoglasno je usvojen i novi Zakon o zaštiti od nasilja u porodici i nasilja prema ženama, koji osigurava efikasnije mehanizme zaštite i podrške žrtvama.

· Vlada FBiH usvojila je Informaciju o Preporukama Komiteta potpisnica Istanbulske konvencije i Izvještaju Komiteta GREVIO, te donijela Rješenje o formiranju Koordinacijskog organa za praćenje implementacije Strategije za prevenciju i borbu protiv nasilja u porodici 2024-2027. godina koje čine predstavnici osam institucija FBiH. GC FBiH je voditelj ovog procesa i dužan je omogućiti punu implementaciju standarda definiranih Strategijom i obaveza iz Istanbulske konvencije.

· FMUP je donijelo izmjene i dopune Pravilnika o načinu implementacije zaštitnih mjera za počinioce nasilja u porodici koje su u nadležnosti policije, kojima je obuhvaćena procjena rizika.

· FMRSP je izradilo Program obuke stručnih radnika u sistemu socijalne i dječije zaštite u oblasti zaštite od nasilja u porodici i rodno zasnovanog nasilja, što predstavlja važan korak u jačanju institucionalnih kapaciteta i osiguranju standardiziranog pristupa u radu sa žrtvama nasilja u porodici. Organiziran je i proveden prvi ciklus edukacije za stručne radnike u centrima za socijalni rad, općinskim službama socijalne zaštite i drugim relevantnim institucijama. 

· Vlada Republike Srpske usvojila je Akcioni plan za implementaciju preporuka Komiteta GREVIO u Republici Srpskoj za period 2024-2025. godina, čijom izradom je koordinirao CJRP RS u saradnji s svim nadležnim institucijama i u konsultacijama sa ustanovama i nevladinim organizacijama koje se bave zaštitom žena žrtava nasilja. 

· Pored održanih specijalističkih obuka policijskih službenika na temu postupanja u slučajevima nasilja u porodici i jačanje mehanizama podrškе za borbu protiv seksualne iznude i seksualnog nasilja, u RS su izrađeni edukacijski materijali za zaposlenike u subjektima zaštite: vodič za policijske službenike „Postupanje u slučajevima nasilja u porodici“, resursni paket za informiranje žrtava nasilja, policy dokument sa analizom i preporukama za unapređenje zakonodavnih politika u oblasti zaštite od nasilja u porodici, priručnik i plakat za postupanje u slučajevima nasilja u porodici.

· Gradonačelnik Brčko Distrikta Bosne i Hercegovine je Odlukom imenovao interresornu radnu grupu za izradu Akcionog plana za implementaciju mjera GREVIO u BD BiH.

· Skupština Brčko Distrikta Bosne i Hercegovine je na prijedlog Pravosudne komisije distrikta usvojila Zakon o izmjenama i dopunama Krivičnog zakona Brčko Distrikta BiH, a u cilju implementacije međunarodnih konvencija koje je Bosna i Hercegovina ratificirala, uključujući i Istanbulsku konvenciju.  

· ARS BiH MLJPI BiH, GC FBiH i CJRS RS dali su značajan doprinos i aktivno učestvovali u realizaciji brojnih kampanja međunarodnih organizacija u oblasti prevencije nasilja prema ženama, kao na primjer kampanja pod sloganom „Zaustavimo femicid“ koju implementira UN Women BiH u saradnji sa institucijama i nevladinim organizacijama. Uvodna obraćanja ARS BiH MLJPI BiH na događajima u okviru kampanja, kao i izjave za medije tim povodom, imaju važnu ulogu u skretanju pažnje javnosti na probleme ravnopravnosti spolova, kao i demonstraciju podrške nadležnih institucija ciljevima GAP BiH. 

· U svrhu promocije i unapređenja svijesti o potrebi prevencije rodno zasnovanog nasilja, ARS BiH MLJPI BiH realizirala je javnu kampanju „Političarke poručuju: Glasno protiv nasilja nad ženama!“ uz veliku gledanost i zapažen prijem na društvenim mrežama, informativnim portalima, TV-u i radiju. 

· Također, u svrhu razvoja svijesti o prevenciji nasilja nad ženama, u FBiH su realizirane kampanje u organizaciji FMUP pod nazivom „Ne okreći glavu, okreni broj!“, kampanja FMRSP, kampanja GCFBH „#boljevako“, video spotovi kojima se obuhvaćaju faktori rizika za nasilje u porodici, kampanja FMOIN, kao i kampanje kantonalnih koordinacijskih organa. 

· U RS su realizirane kampanje pod nazivom „Bijela vrpca - Muško NE nasilju nad ženama“ i „Stop nasilju nad ženama - Nijedna žrtva više“. Pored ovih kampanja, realizirane su kampanje: „Stop vršnjačkom nasilju“ MPK RS, „Isključimo nasilje zajedno“ u organizaciji UN Women i MUP RS, kao i preventivne kampanje MUP RS „Oružje ne štiti, oružje ubija“ i „Slavimo odgovorno“.

Javni život i donošenje odluka

· CIK BiH je nakon Lokalnih izbora 2024. godne izradio detaljnu analizu kandidata/kinja i rezultata izbora iz perspektive ravnopravnosti spolova. Ukupan broj izabranih načelnika/gradonačelnika je 142, od čega su 134 muškarca i osam žena, i to u općinama: Zavidovići, Novo Sarajevo, Drvar, Čapljina, Bosansko Grahovo, Istočni Drvar, Jezero i Novo Goražde. Procenat izabranih načelnica u BiH je 5.6%. U općinska vijeća/skupštine općina/gradska vijeća/skupštine gradova/Skupštinu BD BiH izabrano je 3.177 kandidata/kandidatkinja, od čega su 723 žene, što iznosi 23%.
 
· U poređenju sa lokalnim izborima 2020. godine zabilježen je porast u spolnoj strukturi izabranih kandidata od pet procentnih poena (2020: 18,87 %, 2024: 23% izabranih žena). Također, bilježimo porast broja izabranih načelnica od dva procentna poena (2020: 3,52%, 2024: 5,6%).

· ARS BiH MLJPI BiH, GC FBiH i CJRP RS su kroz davanje mišljenja i komentara na zakone i druge propise predlagali integriranje normi iz ZoRS BiH, u skladu sa članom 20., a koji se odnosi na ravnopravnu zastupljenost spolova u upravljanju, procesu odlučivanja i predstavljanju. 

· ARS BiH MLJPI BiH učestvovala je u izradi vodiča za žene i muškarce u lokalnoj politici „Sprečavanje i borba protiv seksizma na lokalnom nivou u Bosni i Hercegovini“ koji je realiziran uz podršku Vijeća Evrope i javno promoviran u januaru 2024. godine.

· Povodom obilježavanja 8. marta, Međunarodnog dana žena, ARS BiH MLJPI BiH je u saradnji sa KORS PS BiH i uz podršku OSCE-a, UN Women i Ambasade Kraljevine Švedske u BiH, organizirala tematsku sjednicu pod nazivom „Društveno-ekonomska pitanja osnaživanja žena za učešće u donošenju odluka u Bosni i Hercegovini”. 

· Uoči Lokalnih izbora 2024. godine, 23 trenera (od kojih je 21 žena) certificirano je za implementaciju programa UN Women „Političko liderstvo i obuka kandidatkinja“ u cilju jačanja kapaciteta žena na izabranim funkcijama, parlamentaraca i kandidatkinja za efikasno učešće u takmičenjima za liderstvo. Ove trenerice su obučile 171 kandidatkinju, koje su osnažene kroz 11 obuka.

· ARS BiH MLJPI BiH i UN Women, uz podršku EU, organizirali su dvodnevnu „Konferenciju žena - liderki“. Konferencija je uključivala panel diskusiju sa izabranim ženama učesnicama i trenericama o izborima i pristupu informacijama i obrazovanju, prezentacije o rodnoj analizi izbora i lokalizaciji Opće preporuke br. 40 CEDAW-a u Bosni i Hercegovini.

· Tokom izborne kampanje za lokalne izbore 2024. godine, CJRP RS je pratio stanje ravnopravnosti spolova, izradio kvantitativnu analizu zastupljenosti žena na kandidatskim listama, kao i analizu ostvarenih rezultata žena kandidatkinja za Lokalne izbore u BiH 2024. godine, sa aspekta ravnopravnosti spolova. 

· Također, povodom lokalnih izbora 2024. godine, CJRP RS je proveo kampanju „Biraj ravnopravno“ u cilju promocije i unapređenja primjene programa za ravnopravnost spolova tokom izbornog procesa, te podizanje svijesti o važnosti učešća žena u javnom i političkom životu. Kampanja je provedena online, putem zvaničnog portala Vlade RS i društvenih mreža.

Rad, zapošljavanje i pristup ekonomskim resursima

· U maju 2024. godine ARS BiH MLJPI BiH izdala je Preporuke sa smjernicama za ostvarivanje ravnopravnosti spolova u radu i zapošljavanju u privatnom sektoru u Bosni i Hercegovini. Povod za izdavanje Preporuka je, pored ostalog, povećan broj diskriminatornih praksi na osnovu spola prilikom zapošljavanja i u radnom odnosu u BiH.  

· U okviru projekta „Pečat ravnopravnosti spolova SEAL u privatnom sektoru“, koji ARS BiH MLJPI BiH provodi u saradnji sa UNDP-om, razvijani su kapaciteti savjetnika koji će u predstojećim aktivnostima pružati savjetodavne usluge privatnim kompanijama i podržati ih u procesu implementacije „Pečata ravnopravnosti spolova“. 

· Pored toga, u okviru projekta „Pečat ravnopravnosti spolova - SEAL u javnom sektoru“, u saradnji sa UNDP-om, realizirane su aktivnosti sa VSTV koji je dobio „Srebni pečat ravnopravnosti spolova“ kao prva institucija u Evropi i na Balkanu sa ovom vrstom priznanja. Također, uz tehničku podršku i savjetodavnu ulogu ARS BiH MLJPI BiH i partnerstvo sa UNDP-om, počele su aktivnosti na uvođenju “Pečata” u MS BiH, uključujući i upravne organizacije u njegovom sastavu. 

· U junu 2024. godine je na 6. hitnoj sjednici Doma naroda PS BiH usvojen Strateški plan ruralnog razvoja BiH za period 2023-2027. godine - Okvirni dokument. U dijelu pomenutog strateškog plana, koji se odnosi na analizu stanja poljoprivrede i ruralnog razvoja, izrađeno je posebno poglavlje - Ravnopravnost spolova, u kojem su analizirana pitanja u vezi sa statusom žena u ovoj oblasti. 

· Zajednička inicijativa ARS BiH MLJPI BiH i UNDP-a „Forum žena za razvoj“ je u izvještajnom periodu izrastao u dinamičnu platformu koja okuplja više od 2.000 stručnjakinja, liderki i aktivistica iz različitih sektora kako bi zajednički radile na ravnopravnosti spolova i ekonomskom osnaživanju žena u Bosni i Hercegovini. U okviru djelovanja Foruma, pored ostalog, pokrenuta su istraživanja razlika u prihodima zaposlenika u institucijama Bosne i Hercegovine i istrživanje o usklađivanju sa EU direktivama u oblasti usklađivanja privatnog i poslovnog života. 

· ARS BiH MLJPI BiH je okviru „Foruma žena za razvoj“, u partnerstvu sa UNDP-om, objavila analizu „Politike, podsticaji i afirmativne mjere za unapređenje položaja žena na tržištu rada u Bosni i Hercegovini“ koja se fokusira na status žena na tržištu rada u BiH, identificira osnovne uzroke nejednakog položaja žena i predlaže mjere koje mogu pokrenuti sistemske promjene potrebne za unapređenje položaja žena na tržištu rada.

· ARS BiH MLJPI BiH koordinirala je procedurom imenovanja novih savjetnika za prevenciju rodno zasnovanog uznemiravanja i seksualnog uznemiravanja na radnom mjestu u institucijama BiH, s obzirom da je postojećim istekao četvorogodišnji mandat. Pored toga, u svrhu izgradnje kapaciteta i izgradnje svijesti o ovoj temi, ARS BiH MLJPI BiH izradila je vebinar kojim se imenovanim savjetnicima, kao i ostalim državnim službenicima i široj javnosti, prenose znanja o prepoznavanju rodno zasnovanog uznemiravanja i procedurama prevencije.

· Važeći propisi iz oblasti rada u Bosni i Hercegovini pružaju adekvatnu zaštitu materinstva i očinstva odredbama o roditeljskom odsustvu koje, pored majke, može koristiti i radnik - otac djeteta pravom na rad sa polovinom punog radnog vremena nakon isteka porođajnog odsustva i do tri godine života djeteta, koje može koristiti jedan od roditelja. Bilježi se trend povećanja slučajeva korištenja roditeljskog odsustva od strane očeva, iako je broj još uvijek nezadovoljavajući. 

· Uvidom u Centralizirani obračun i isplatu plaća u institucijama BiH, MFT BiH je ustanovilo da je u izvještajnom periodu sedam muškaraca koristilo pravo na roditeljsko odsustvo sa posla u institucijama BiH, dok je u Ministarstvu odbrane BiH i Oružanim snagama 16 muškaraca koji su koristilo pravo na roditeljsko odsustvo sa posla. Ukupno, 23 muškarca u institucijama BiH su koristila pravo na roditeljsko odsustvo u navedenom periodu. 

· Tema većeg ekonomskog osnaživanja žena zastupljena je prilikom obilježavanja svih značajnih datuma u vezi sa ostvarivanjem ravnopravnosti spolova u BiH jer od ravnopravne zastupljenosti žena u ekonomiji zavisi i prosperitet društva, prevazilaženje siromaštva i ostvarivanje sigurnosti u različitim oblastima života i rada. 

· Kao rezultat edukacijskih i promotivnih aktivnosti za podizanje svijesti institucija o važnosti donošenja rodno osjetljivih politka, uspostavljeni mehanizam za prevenciju seksualnog uznemiravanja i uznemiravanja na osnovu spola u institucijama FBiH preuzet je kao primjer dobre prakse, te uspostavljen u sedam kantona FBiH.

· U FBiH je u 2024. godini unaprijeđen zakonski okvir koji omogućava veću sigurnost i stabilnost žene na radnom mjestu. Donesena je Uredba koja svim porodiljama osigurava jednokratnu pomoć od 1.000 KM. Kroz različite programe zapošljavanja, u FBiH je u 2024. godini zaposleno 6.540 žena, što čini 56% ukupno zaposlenih putem ovih mjera. Dodatno, FMRSP dodijelilo je grant sredstva za 50 kompanija u vlasništvu žena, dok je podržano osnivanje 13 novih ženskih biznisa.

· U FBiH je kroz različite programe zapošljavanja, u 2024. godini zaposleno 6.540 žena, što čini 56% ukupno zaposlenih putem ovih mjera. Dodatno, grant sredstva dodijeljena su za 50 kompanija u vlasništvu žena, dok je podržano osnivanje 13 novih ženskih biznisa.

· Na inicijativu CJRP RS, prevencija i zaštita od seksualnog uznemiravanja garantirane su zakonodavstvom Republike Srpske.

· Na osnovu Akcionog plana za implementaciju Strategije zapošljavanja za 2024. godinu, JU ZZZ RS sačinila je Prijedlog programa zapošljavanja u Republici Srpskoj za realizaciju Akcionog plana zapošljavanja u 2024. godini i programe za svaku od mjera iz Akcionog plana. Realizirano je pet programa zapošljavanja. Ukupno po Akcionom planu za 2024. godinu zaposleno je: 885 lica, od čega 466 žena; po programu podrške zapošljavanja mladih sa VSS u statusu pripravnika zaposleno je 137 žena; po programu samozapošljavanja, zaposleno je 120 žena, a po programu zapošljavanja kod poslodavca, zaposleno je 209 žena.

· U skladu sa Zakonom o zaštiti od uznemiravanja na radu RS propisano je da je svaki poslodavac, koji zapošljava 15 i više radnika, dužan donijeti opći akt kojim propisuje postupak zaštite od uznemiravanja na radu. Organizirani su seminari/vebinari o primjeni ovog zakona, namijenjeni šefovima pravnih službi u javnom i privatnom sektoru, advokatima i pravnicima u privrednim društvima, javnim ustanovama i institucijama, vlasnicima, direktorima i menadžerima ljudskih resursa.

Obrazovanje, nauka, kultura i sport

· Procenat djevojaka među upisanim u visokoškolske ustanove iznosio je 60,13%, a procenat ženskih osoba među osobama koje su završila fakultete i druge visokoškolske ustanove iznosio je 62,14%. Međutim, u Bosni i Hercegovini postoji rodna segregacija u visokom obrazovanju, gdje gotovo polovina žena studira u poljima obrazovanja, zdravstva i socijalne zaštite, te humanističkih nauka. 

· Broj magistrica i doktorica nauka je u porastu, i veći je nego broj muškaraca. Međutim, među visokim akademskim i istraživačkim pozicijama i upravljačkim pozicijama i dalje dominiraju muškarci, zbog čega se može reći da je prisutan fenomen „staklenog stropa“ u ovoj oblasti. 

·  Pri izradi strategija, programa, politika i projekata MCP BiH poštiva i uključuje princip ravnopravnosti spolova. Budući da je u toku izrada dokumenta Strategija razvoja nauke Bosne i Hercegovine i Akcioni plan za njegovu implementaciju, a u skladu sa ovom mjerom, predstavnici ARS BiH MLJPI BiH su uključeni u rad radne grupe za izradu navedenog dokumenta. 

·  U okviru podrške grant sredstvima MCP BiH u oblastima nauke, kulture i sporta, koja se dodjeljuje putem javnih poziva na godišnjem nivou, u okviru narativnih izvještaja, korisnici sredstava su dužni navesti broj korisnika po spolu. Isto tako, prilikom evaluacije relevantnosti projekata ocjenjuje se u kojoj mjeri projekat promovira dodatne vrijednosti kao što su ljudska prava, ravnopravnost spolova, prava lica sa invaliditetom, prava manjinskih grupa i sl.

· Upotreba rodno osjetljivog jezika korištena je u Zajedničkoj jezgri definiranoj na ishodima učenja na osnovu koje su izrađeni novi predmetni kurikulumi koji se primjenjuju u Bosni i Hercegovini.

· FMOIN u saradnji sa kantonalnim ministarstvima obrazovanja, pedagoškim zavodima i UNFPA, provodi aktivnosti u cilju unapređenja obrazovanja i podrške naučno-istraživačkim projektima u FBiH. U 2024. godini, sveobuhvatno obrazovanje o zdravlju mladih i zdravim životnim stilovima uvedeno je u časove odjeljenske zajednice u pet kantona u FBiH.

· U 2024 godini FMOIN finansiralo je: 66 naučno-istraživačkih i istraživačko-razvojnih projekata, od čega je 36 projekata vođeno od strane žena (54,55%); 29 bilateralnih naučno-istraživačkih projekata, od čega je 17 projekata vođeno od strane žena (59%), te 111 istraživačkih projekata, od čega je 43 projekta vođeno od strane žena (38,74%). Pored toga, FMOIN je nastavilo sa implementacijom programa podrške obrazovanju ranjivih grupa, uključujući: 112 romskih učenika podržanih kroz program podrške školovanju, od čega su 64 učenice (57,14%).

· Prema podacima MNTR RS, u 2024. godini dodijeljeno je ukupno 1065 stipendija za sva tri studijska ciklusa, od toga 280 stipendija studentima i 785 studenticama; iz Fonda „Dr. Milan Jelić“ dodijeljeno ukupno 144 stipendije sva tri ciklusa studija, od toga 79 studentkinjama i 65 studentima; od ukupno dodijeljenih 15 podsticaja za doktorante, sedam su dobile žene, što iznosi 47%, a 55,67% žena je učestvovalo u programima i projektima istraživanja i razvoja.

Zdravlje, prevencija i zaštita

· Na osnovu Implementacijskog sporazuma za otvaranje kriznog centra za žrtve silovanja i seksualnog nasilja u okviru projekta “Jačanje kapaciteta institucija za rješavanje rodno zasnovanog nasilja u BiH“, ARS BiH MLJPI BiH radila je na uspostavljanju Protokola za postupanje sa žrtvama seksualnog nasilja – silovanja u Kantonu Sarajevo. Aktivnost je realizirana u saradnji sa kantonalnim ministarstvima zdravstva i socijalne politike, FMUP, Tužilaštvom KS, medicinskim osobljem Opće bolnice i Fondacijom lokalne demokratije. Aktivnosti na uspostavljanju pomenutog protokola podržalo je i FMZ. Isti će poslužiti kao primjer dobre prakse u narednom periodu za kliničke centre u Tuzli i Mostaru. 

· Kroz programe jačanja kapaciteta povećava se broj medicinskih sestara koje su senzibilizirane i osposobljene za prepoznavanje rodno zasnovanog nasilja u svom radu. FMZ u saradnji sa ovlaštenim domovima zdravlja i Fondacijom „Fami“ provodi programe edukacije medicinskih sestara za rad u zajednici. Ovi programi obuhvataju teme iz zdravstvene njege, sa posebnim naglaskom na ravnopravnost spolova i rodno zasnovano nasilje.

· FMZ organiziralo je edukacije na temu „Jačanje odgovora zdravstvenog sistema na rodno zasnovano nasilje u FBiH“. Edukacije su realizirane u Mostaru, Zenici i Tuzli i obuhvatile su 27 domova zdravlja. Učesnici edukacija su ključni stručni kadrovi domova zdravlja: doktori porodične medicine, ginekolozi, psihijatri, medicinske sestre, psiholozi i socijalni radnici.

· U Federaciji Bosne i Hercegovine je u upotrebi „Resursni paket za odgovor pružalaca zdravstvenih usluga na rodno zasnovano nasilje“ razvijen uz podršku UNFPA u prethodnom izvještajnom periodu, kao i resursni paket: ”Jačanje odgovora pružalaca zdravstvenih i psihosocijalnih usluga na rodno zasnovano nasilje u mirnodopskim i vanrednim okolnostima, uključujući i seksualno nasilje u konfliktu“. 

· U okviru „Resursnog paketa za odgovor pružalaca zdravstvenih usluga u RS na rodno zasnovano nasilje“ MZSZ RS, definiran je postupak forenzičkog pregleda, kao medicinskog pregleda u svrhu budućih postupaka pred sudom za koje je potrebno medicinsko mišljenje. Pored toga, u RS se primjenjuje „Objedinjeni resursni paket za odgovor pružalaca zdravstvenih i psihosocijalnih usluga u Republici Srpskoj na rodno zasnovano nasilje“ MZSZ RS, koji čini osam publikacija namijenjenih pružaocima zdravstvenih usluga. 

· Nevladine organizacije iz Sigurne mreže BiH, uz podršku Vlade Švedske i UN Women izradile su „Standardne operativne procedure za postupanje sa žrtvama seksualnog nasilja“ koje sadrže standardizirane i sažete korake u postupanjima sa žrtvama seksualnog nasilja kojih treba da se pridržavaju svi subjekti zaštite žrtava seksualnog nasilja. 

·  Za vrijeme prihvata tražilaca azila u Bosni i Hercegovini, u azilantskom centru MS BiH, u kontinuitetu se implementiraju mjere za pružanje propisane zdravstvene zaštite za žene, djevojčice, ali i muškarce, naročito u kontekstu zaštite od trgovine ljudima i eksploatacije, koje su propisane Zakonom o azilu. Pristup zdravstvenoj zaštiti se odvija u kontinuitetu i osigurava u okviru ugovora sa JU Domovi zdravlja KS. 

· ARS BiH MLJPI BiH inicirala je i u partnerstvu sa UNFPA učestvovala u pripremi i realizaciji istraživanja o percepciji iskustva porođaja u Bosni i Hercegovini čiji će rezultati biti prezentirani u narednom izvještajnom periodu. 

·  U martu 2024. godine ARS BiH MLJPI BiH je relevantnim institucijama na svim nivoima vlasti u BiH dostavila izvještaj „Pristup LGBTI lica zdravstvenoj zaštiti u Bosni i Hercegovini“. Naglašeno je da preporuke izvještaja trebaju biti uzete u obzir prilikom pripreme i realizacije politika koje proističu iz njihove ustavne i zakonske nadležnosti. Pored toga, ARS BiH MLJPI BiH je u aprilu 2024. godine izdala i saopštenje za javnost o nalazima i preporukama pomenutog izvještaja.

·  U Republici Srpskoj se implementira Strategija za unapređenje seksualnog i reproduktivnog zdravlja u RS (2019-2029) koja je utemeljena, među ostalim, na standardima dostupnosti i kontinuiteta usluga koje unapređuju seksualno i reproduktivno zdravlje, rodnu ravnopravnost i osnaživanje svih žena i djevojaka i promociju reproduktivnog zdravlja.

· U izvještajnom periodu, instituti za javno zdravstvo RS i FBiH su putem medija, interneta, društvenih mreža, brošura i plakata promovirali HPV vakcinaciju, u cilju podizanja svijesti i edukacije stanovništva o prednostima vakcinacije protiv HPV virusa i prevenciji karcinoma grlića materice.

Socijalna zaštita

· Kao odgovor na rastuću potražnju za njegom starijih lica i dugotrajnu isključenost žena iz formalnog tržišta rada, UN Women je pružio podršku razvoju i pilotiranju modela „Gerontodomaćice“. Ovaj inovativni pristup istovremeno se bavi dvama kritičnim izazovima: potrebama za njegom starijeg stanovništva i socio-ekonomskim osnaživanjem dugotrajno nezaposlenih žena. U cilju unapređenja socijalnih usluga i osnaživanja žena kroz profesionalno osposobljavanje, izrađen je Program obuke gerontodomaćica za pružanje usluge pomoći u kući u FBiH za poboljšanje kvaliteta socijalnih usluga i povećanje broja kvalificiranih gerontodomaćica u FBiH. Također, MPP RS je izradilo projekt „Gerontodomaćica“ za finansiranje UN Women, koji bi kao pilot projekаt realizirala Fondacija „Lara“ Bijeljina. 

· Zakonskim izmjenama u FBiH proširene su kategorije lica koja mogu ostvariti status roditelja-njegovatelja, a ukinuta su ograničenja u vezi sa boravkom djece u ustanovama. Istovremeno, povećana je naknada kako bi bila usklađena sa realnim troškovima života, a usvojen je i Zakon o izmjenama i dopunama Zakona o materijalnoj podršci porodicama sa djecom u FBiH, čime je unaprijeđeno ostvarivanje materijalne podrške. 

· Izrađena je i usvojena Uredba o isplati novčane pomoći porodiljama za novorođeno dijete u FBiH, uz uspostavljanje digitalne aplikacije „e-Porodilje“, koja omogućava jednostavnu prijavu i ostvarivanje prava na jednokratnu podršku. Pored toga, FMRSP nastavilo je implementaciju Zakona o materijalnoj podršci porodicama sa djecom u FBiH, čime je osigurana ujednačenost prava na dječiji dodatak na cijeloj teritoriji FBiH, uz finansiranje ovog prava iz budžeta FBiH.

· Pojedini centri za socijalni rad u jedinicama lokalne samouprave RS, kao što su Banja Luka, Prijedor i Berkovići, implementirali su aktivnosti unapređenja mehanizama za nadzor implementacije zakonskih odredbi krivičnopravne zaštite žrtava nasilja u porodici, promotivne aktivnosti, sektorske sastanke na nivou subjekata zaštite žrtava porodičnog nasilja, edukacije i psihološko savjetovanje djece svjedoka nasilja. 

· Komisija za ravnopravnost spolova Grada Prijedora, u saradnji sa CSR Prijedor, provela je projekat „Zaposli se“, namijenjen ženama ugroženim socijalnim prilikama i ženama iz ruralnih sredina, a CSR Prijedor je u izvještajnom periodu upoznao svoje stranke sa Zakonom o zabrani diskriminacije i ZoRS BiH. Pored toga, Služba za socijalnu zaštitu Općine Berkovići realizirala je kampanju „Isključimo stereotipe“ putem izrade i dijeljenja promo-materijala (letaka).

Rod i sigurnost

· Implementacija „Agende žene, mir i sigurnost“ ostaje trajno opredjeljenje BiH. U tom smislu, ARS BiH MLJPI BiH je koordinirala izradom i finalizirala četvrti Akcioni plan za implementaciju Rezolucije 1325 u Bosni i Hercegovini (prethodni Akcioni plan istekao je 2022. godine), u cilju unapređenja sigurnosti građana, uključujući višestruko marginalizirane grupe u BiH, kroz ravnopravno učešće žena u sprečavanju i rješavanju sukoba, te izgradnji i očuvanju održivog mira. Međutim, Akcioni plan u izvještajnom periodu nije dostavljen na razmatranje i usvajanje Vijeću ministara BiH zbog nastojanja da se i institucije Republike Srpske uključe u izradu i implementaciju plana. 

· Sastanak KO za nadzor nad implementacijom AP UNSCR 1325 održan je u decembru 2024. godine. Na sastanku su, pored ostalog, razmijenjene informacije o statusu novog AP UNSCR 1325 u BiH, implementaciji ove rezolucije u nadležnim institucijama, te podršci UN-a u okviru Fonda za izgradnju mira Generalnog sekretara UN. Razmatrani su naredni koraci, uključujući pristupanje BiH Globalnom kompaktu „Žene, mir i sigurnost i humanitarna akcija“, te planove za obilježavanje 25. godišnjice UNSCR 1325.

· OS BIH bilježe pozitivan trend povećanja procenta žena u svom sastavu, kao rezultat primjene Politike rodne ravnopravnosti u MO i OS BiH. Procenat žena – profesionalnih vojnih lica u kategoriji vojnika/vojnikinja je 13 % (2022. godine je bio 10%), u kategoriji podoficira 6 % (2022. godine 4%) i u kategoriji oficira iznosi 9,35 % (2022. godine 5%). Također, podaci pokazuju povećanje procenta primljenih žena u OS BiH na godišnjem nivou u odnosu na ukupan broj primljenih. 

· Prema posljednjim dostupnim podacima za 2023. i 2024. godinu, prosječna zastupljenost žena u policijskim strukturama na svim nivoima vlasti u BiH se povećala na oko 11%. Žene su, uglavnom, na pozicijama policajki i starijih policajki, mlađih inspektorica, inspektorica i viših inspektorica, te su i dalje podzastupljene u policijskim strukturama, a posebno na najvišim rukovodećim pozicijama sa višim činovima.

· U izvještajnom periodu su, uz tehničku podršku i savjetodavnu ulogu ARS BiH MLJPI BiH i partnerstvo sa UNDP-om, počele aktivnosti na implementaciji projekta “Pečat ravnopravnosti spolova” u MS BiH, uključujući i upravne organizacije u njegovom sastavu. Ovaj projekat doprinosi uvođenju ravnopravnosti spolova u institucije i agencije sektora sigurnosti.

· ARS BiH MLJPI BiH provodi projekat „Žene vode na putu mira i sigurnosti“ („WPS“) sa partnerima UN Women, IOM i UNFPA, a koji se finansira iz sredstava Fonda za izgradnju mira Generalnog sekretara UN-a za BiH. U izvještajnom periodu projekat se fokusirao na mapiranje terena i identificiranje potencijalnih partnera u lokalnoj zajednici, kao i partnerstvo sa netradicionalnim akterima, kao što su Al Jazeera Balkans za AJB Docs Festival. U okviru ovog zajedničkog projekta UN agencija, ARS BiH MLJPI BiH, uz podršku UN Women, implementira „WPS“ projekat podrške jačanju institucija sektora odbrane i sigurnosti za implementaciju Rezolucije 1325 Vijeća sigurnosti UN u BiH.

· U cilju jačanja javne svijesti o doprinosu žena održavanju mira i jačanja pozitivnih narativa, MVP BiH i UN u Bosni i Hercegovini su pokrenuli kampanju „12 dana aktivizma za mir“ koja je dosegla više od 30.000 lica na društvenim mrežama. Dva podkasta doprinijela su širenju svijesti o važnosti agende „Žene, mir i sigurnost“ u BiH, a među učesnicima podkasta bile su i Rezidentna koordinatorica UN u BiH i direktorica ARS BiH MLJPI BiH.

· U novembru 2024. godine u Sarajevu je održana „Druga međunarodna konferencija Mreže načelnika zajedničkih štabova oružanih snaga “Žene, mir i sigurnost“ čiji su domaćini bili Zajednički štab OS BiH, u partnerstvu sa Ambasadom Velike Britanije, i ista je rezultirala usvajanjem konkretnih zaključaka za dalju integraciju ravnopravnosti spolova u OS BiH. 

· U 2024. godini, održano je 46 promocija u različitim srednjim školama na prostoru RS za učenike drugih razreda, a koji žele da se upišu u SŠUP. Konstantna promocija žena u policiji vrši se kroz zvanične stranice MUP RS i SŠUP, kao i kroz zvanične stranice na društvenim mrežama.

· U organizaciji UNFPA, u Banjoj Luci i Sarajevu organizirane su radionice za novinare usmjerene na usavršavanje u pogledu etičkog izvještavanja o ženama pogođenih oružanim sukobom i temi „Žene, mir i sigurnost“.

Ravnopravnost spolova u kontekstu zaštite okoliša i klimatskih promjena

· U izvještajnom periodu, relevantna ministarstva su intenzivirala integriranje perspektive ravnopravnosti spolova u procese planiranja i donošenje akata i politika u oblasti zaštite okoliša i klimatskih promjena. Rađeno je na unapređenju sistema za prikupljanje rodno osjetljivih podataka, kvantitativnih i kvalitativnih indikatora, te podizanju svijesti i edukacijama u kontekstu klimatskih promjena i upravljanja okolišem.

· MVTEO integrira perspektivu rodne politike, uključujući i ostala multidisciplinarna pitanja prilikom razvoja dokumenata, programa i politika u oblasti zaštite okoliša. U izvještajnom periodu značajan je strateški dokument Nacrt strategije zaštite okoliša BiH 2022-2032. (ESAP BiH). U okviru podsektora „upravljanje okolišem“, odnosno horizontalnih pitanja, definiran je prioritet „Postizanje visokog nivoa međusektorskog i intersektorskog djelovanja i integracije javnih politika u svim segmentima okoliša“ u okviru kojeg je planirano unapređenje stepena integracije standarda i principa ravnopravnosti spolova u ključne politike, strategije i programe u oblasti okoliša.

· U okviru Međunarodnog pokreta „Generacija za ravnopravnost“, čijom implementacijom u Bosni i Hercegovini zajedno sa UN-agencijama u BiH koordinira ARS BiH MLJPI BiH, implementirane su aktivnosti u okviru četiri akcione koalicije i to „Seksualno i reproduktivno zdravlje“, „Ekonomska prava i pravda“, „Rodno zasnovano i seksualno nasilje“ i „Klima i rod“. 

· U izvještajnom periodu, ARS BiH MLJPI BiH je sa UNDP implementirala zajedničku inicijativu „Koalicija za rod i klimu“, kao oblik partnerstva koje povezuje rodnu ravnopravnost i klimatske promjene. Rađeno je na unapređenju sistema za prikupljanje rodno osjetljivih podataka, kvantitativnih i kvalitativnih indikatora, te podizanju svijesti i edukacijama u kontekstu klimatskih promjena i upravljanja okolišem. 

· Učešće predstavnika ARS BiH MLJPI BiH na brojnim događajima dalo je doprinos uključivanju teme ravnopravnosti spolova u oblastima zelene tranzicije, upravljanja mikroplastikom, dekarbonizacija, klimatske promjene, zelena energija, energetsko siromaštvo, ekološka pravda itd.

· Rastuće energetsko siromaštvo iziskuje dugoročna rješenja koja će biti zasnovana na energetskoj efikasnosti i zaštiti socijalno ugroženih grupa stanovništva. ARS BiH MLJPI BiH je u izvještajnom periodu učestvovala u planiranju i konsultacijama sa UNDP u vezi sa pripremom i realizacijom Zelenog tranzicijskog programa. 

· FMOIT kontinuirano radi na integraciji ravnopravnosti spolova u oblasti zaštite okoliša i klimatskih promjena. Kroz Federalnu strategiju zaštite okoliša 2030.+, Ministarstvo je osiguralo uključivanje rodno osjetljivih grupa u procese planiranja i donošenja politika.

· Strategija zaštite okoliša RS za period 2022-2032. godine identificirala je nedovoljnu funkcionalnost i primjenu standarda za ravnopravnost spolova u okviru ove oblasti, te u strateške ciljeve, prioritete i indikatore uvela standarde za ravnopravnost spolova, kao i privremene posebne mjere za veće učešće žena.


Izgradnja i jačanje sistema, mehanizama i instrumenata za postizanje ravnopravnosti spolova

· Na prijedlog MLJPI BiH, VM BiH je na 53. sjednici, održanoj 27.6.2024. godine, donijelo Odluku o uspostavljanju Upravnog odbora za koordinaciju i praćenje implementacije GAP BiH za period 2023-2027. godina. Kao i do sada, Upravni odbor čine direktorice ARS BiH MLJPI BiH i CJRP RS, i direktor GC FBiH.

· Aktivnosti koje su ARS BiH MLJPI BiH, GCFBiH i CJRP RS preduzimale u cilju kontinuiranog djelovanja kroz operativne planove institucija BiH, FBiH, RS, kantona i općina, doprinijele su integriranju gender pitanja u programe i budžete institucija, kao i pravne dokumente. Osigurana je konzistentnost u implementaciji ciljeva i mjera iz GAP BiH, te prioriteta koje zahtijeva harmonizacija u procesu EU integracija.   

· ARS BiH MLJPI BiH koordinirala je izradu periodičnog izvještaja o napretku BiH u primjeni Pekinške deklaracije i Platforme za djelovanje u BiH u okviru procesa Peking +30 i prezentirala Izvještaj na konsultativnom sastanku zemalja Zapadnog Balkana u Tirani i na regionalnoj konferenciji na visokom nivou „Peking + 30“ u oktobru u Ženevi. GC FBiH je kooridnirao ovim procesom na nivou Federacije BiH, kao i CJRP RS koji je koordinirao ovim procesom na nivou Republike Srpske, u bliskoj komunikaciji i saradnji sa institucionalnim i vaninstitucionalnim partnerima, uz predstavljanje postignuća u primjeni Deklaracije i Platforme za akciju, radi podizanja institucionalne svijesti i volje za dalji rad i nastavak saradnje na unapređenju ravnopravnosti spolova. 

· Uvodnim izlaganjima, izlaganjima u panelima i učešćem u diskusiji ARS BiH MLJPI BiH vodila je regionalne konsultativne sastanke i dala doprinos realizaciji više međunarodnih konferencija, uključujući 68. zasjedanje Komisije UN za status žena (Njujork, mart 2024. godine) na kojoj je održan i događaj na marginama zasjedanja (side-event) na temu „Integrirano i rodno odgovorno finansiranje održivog razvoja“, čiji je domaćin bila Bosna i Hercegovina. 

· ARS BiH MLJPI BiH, GC FBiH i CJRP RS dali su mišljenje na preko 70 pravnih akata u cilju njihovog usklađivanja sа ZoRS-om BiH, izradili blizu 20 izvještaja prema međunarodnim organima za praćenje implementacije standarda ravnopravnosti spolova, obradili 10 zahtjeva za ispitivanje povreda ZoRS-a BiH, te izdali preko 10 preporuka, 19 komentara, dvadesetak saopštenja za javnost i odgovora na zastupnička pitanja. 

· ARS BiH MLJPI BiH je, uz podršku projekta EU4Inclusion realizirala tri kurikuluma i obuke u formi vebinara na teme: uticaj politika i pravnih propisa na ravnopravnost spolova (gender-impact assesment), prepoznavanje i prevencija uznemiravanja na osnovu spola i seksualnog uznemiravanja i postupanje policijskih službenika u slučajevima nasilja nad ženama i nasilja u porodici.

· ARS BiH MLJPI BiH je u saradnji sa UNDP-om u aprilu 2024. godine objavila „Barometar rodne ravnopravnosti u Bosni i Hercegovini“, sveobuhvatni istraživački projekat koji istražuje svakodnevnu praksu u domaćinstvu i podjelu rada, dinamiku moći, te složenu strukturu društvenih percepcija, a osvjetljava i prisutne stereotipe i norme koje oblikuju i utiču na živote žena i muškaraca u Bosni i Hercegovini.

· Savjetodavnim odborom za braniteljice ljudskih prava pri MLJPI BiH koordinira ARS BiH MLJPI BiH. Osim održavanja redovnih sastanaka, na kojima se diskutuje o modalitetima koordinacije u slučajevima diskriminacije žena-braniteljica ljudskih prava, Savjetodavni odbor je izradio i usvojio Vodič za upravljanje slučajevima kršenja prava braniteljica ljudskih prava. 

· ARS BiH MLJPI BiH je sarađivala sa KORS PD PS BiH kroz učešće u radu redovnih sjednica, organiziranjem posebnih tematskih sjednica i pružanjem informacija i materijala o različitim aspektima stanja ravnopravnosti spolova u BiH.

· ARS BiH MLJPI BiH je tokom 2024. godine sarađivala sa UN agencijama u BiH na pripremi programskih i materijalnih pretpostavki za pokretanje Akceleratora ravnopravnosti spolova u BiH (Gender Equality Accelerator 2025-2028.). Ova ključna zajednička inicijativa UN agencija, koja obuhvata UN Women, UNFPA, UNICEF i UNDP, u partnerstvu sa institucionalnim mehanizmima za ravnopravnost spolova i drugim relevantnim institucijama u BiH, pruža dodatni zamah u pogledu ravnopravnosti spolova kao jednog od osnova postizanja SDG UN-a i izgradnju inkluzivnije budućnosti u našoj zemlji. Akcelerator ravnopravnosti spolova doprinosi implementaciji Gender akcionog plana 2023-2027. u BiH.

· ARS BiH MLJPI BiH je sačinila prvi godišnji izvještaj o implementaciji Akcionog plana za unapređenje ljudskih prava i osnovnih sloboda LGBTI lica u Bosni i Hercegovini za izvještajni period juli 2022. – decembar 2023. godine koji je usvojen na 61. sjednici Vijeća ministara BiH, održanoj oktobra 2024. godine. Izvještaj prezentira najvažnije informacije o aktivnostima relevantnim za postizanje općih i strateških ciljeva Akcionog plana, a ARS BiH MLJPI BiH je u javnosti promovirala nalaze izvještaja, sa akcentom na preostale obaveze i izazove koje se tiču položaja LGBTI lica u bh. društvu. 

· GC FBiH je unapređivao saradnju sa komisijama Parlamenta FBiH, te je u saradnji sa federalnim institucijama, međunarodnim institucijama i organizacijama civilnog društva planirano i održano šest tematskih sjednica u cilju uslađivanja zakonodavstva sa međunarodnim standardima, kao i donošenja konkretnih mjera u ekonomiji brige, zdravstvu, pravosuđu u skladu sa EU direktivama. 

· GC FBiH je, uz podršku projekta EU4Antidiscrimination, realizirao veliki broj događaja, podržao 15 projekata za svih deset kantona i pet odabranih općina. GC FBiH inicirao je i podržao kontinuiranu implementaciju za šest kantonalnih GAP-ova, kao i donošenje i implementaciju novog GAP u Posavskom kantonu za period 2024-2027. godina.  

· CJRP RS je osigurao podršku mehanizmima za ravnopravnost spolova na lokalnom nivou vlasti tokom cijele godine kroz praćenje stepena realizacije aktivnosti navedenih u akcionim planovima JLS u kojima je CJRP RS učestvovao putem pružanja tehničke i savjetodavne pоdrške (Modriča, Novi Grad, Gradiška, Srbac). Održane su edukacije za komisije za ravnopravnost spolova, održani sastanci i dvije obuke za izradu LGAP u 16 JLS na poziv Saveza općina i gradova RS.

· CJRP RS je potpisao Memorandum o saradnji sa Savezom općina i gradova RS. CJRP RS je učestvovao na osnivačkom sastanku Mreže za rodnu ravnopravnost Saveza općina i gradova RS na kojem se razgovaralo o značaju donošenja lokalnih akcionih planova za ravnopravnost spolova, predstavljena je metodologija za donošenje javnih politika. Predstavnici SOG RS i jedinica lokalne samouprave potpisali su Deklaraciju koja je potvrda spremnosti JLS u implementaciji načela ravnopravnosti na lokalnom nivou.

· CJRP RS je izradio, koordinirao i učestvovao u izradi sljedećih programa mjera za ravnopravnost spolova: izrađen Akcioni plan za implementaciju preporuka Revizije učinka Glavne službe za reviziju RS i dostavljen Glavnoj službi na dalje postupanje); učešće u izradi Akcionog plana za 2024. godinu Strategije za suzbijanje nasilja u porodici; učešće u izradi nove Strategije razvoja preduzetništva žena u RS 2024-2030. (MPP).

· Realizirane su brojne aktivnosti u saradnji sa međunarodnim i domaćim nevladinim organizacijama, a u kojima su ARS BiH MLJPI BiH, GC FBiH i CJRP RS bili inicijatori ili učesnici. Najčešće teme su bile prevencija svih oblika nasilja na osnovu spola, preduzetništvo i političko učešće, a nisu izostavljene ni teme ekološke pravde, zelene tranzicije, energetskog siromaštva kao i korištenja malog i lakog naoružanja. 

STRATEŠKI CILJ 1: Izrada, implementacija i praćenje programa mjera za unapređenje ravnopravnosti spolova u institucijama vlasti, po prioritetnim oblastima 

[bookmark: _Toc332005664][bookmark: _Toc332010895][bookmark: _Toc195016591]Bosna i Hercegovina ima kontinuitet rada na prevenciji nasilja, unapređenju sistema djelovanja i zaštite, te strateškom i sveobuhvatnom pristupu u ovoj oblasti, što potvrđuje i prihvatanje međunarodnih standarda, kontinuirana implementacija domaćeg i međunarodnog okvira kroz implementaciju strateških dokumenata u vezi sa nasiljem nad ženama, nasiljem u porodici i povezivanje ove oblasti sa drugim razvojnim procesima. U BiH trenutno postoji osam sigurnih kuća koje djeluju unutar nevladinih organizacija, sa smještajnim kapacitetima od 179 kreveta. Bilježi se kontinuirani napredak u procesu usaglašavanja zakona o zaštiti od nasilja u porodici sa Istanbulskom konvencijom, a jača uloga multi-sektorskih timova u prevenciji i zaštiti žrtava od nasilja.

Međutim, uprkos svim aktivnostima nadležnih institucija i nevladinog sektora, nasilje nad ženama i dalje predstavlja jedan od ključnih izazova bh. društva. Istraživanja pokazuju da je gotovo polovina žena u BiH (48%) iskusila neki oblik nasilja, uhođenje ili seksualno uznemiravanje, od svoje petnaeste godine. Preciznije rečeno, skoro četiri od deset žena (38%) izjavile su da su iskusile psihičko, tjelesno ili seksualno nasilje od petnaeste godine. 

Visok stepen svjesnosti o problemu nasilja u porodici izražava 90% građana, a većina (88.3% žena i 83.4% muškaraca) smatra da rodno zasnovano nasilje nije privatna stvar, već ozbiljan društveni, ekonomski i zdravstveni problem. Većina žena 79.1% i 77.6% muškaraca se slaže da žene nisu krive za nasilje, ali skoro četvrtina ispitanika i ispitanica i dalje smatra da su za nasilje krive same žene jer previše pričaju i nose provokativnu odjeću. 

Kao jedan od ključnih problema, novija istraživanja navode nezadovoljavajuću implementaciju postojećeg zakonodavstva o nasilju u porodici, nedovoljnu rodnu osjetljivost policijskih službenika. Postoji potreba za kontinuiranom obukom policajaca da zaštite žrtve, ali i sistem koji i dalje treba da pomogne ženama da ostvare svoja zagarantirana prava, kao što je alimentacija.


I 1. Sprečavanje i suzbijanje nasilja po osnovu spola, uključujući nasilje u porodici kao i trgovinu ljudima

            I 1.1. Uvođenje i primjena međunarodnih i domaćih standarda za ravnopravnost spolova kao obaveza koje direktno ili indirektno reguliraju sprečavanje i suzbijanje nasilja na osnovu spola, uključujući nasilje u porodici, kao i trgovinu ljudima.
Vijeće ministara Bosne i Hercegovine je na 66. sjednici, održanoj 17.12.2024. godine, na prijedlog ARS BiH MLJPI BiH, usvojilo Plan konkretnih mjera za implementaciju Rezolucije Parlamentarne skupštine BiH o sprečavanju nasilja nad ženama. Pomenutom Rezolucijom, usvojenom krajem 2023. godine, se od Vijeća ministara BiH i drugih nadležnih organa zahtjeva, da u skladu sa svojim nadležnostima pristupe izradi dokumenata u vezi sa definiranjem sveobuhvatnog okvira politika i mjera za zaštitu i pomoć svim žrtvama nasilja nad ženama, uznemiravanja žena i nasilja u porodici na način da se u potpunosti implementiraju odredbe Istanbulske konvencije.

Što se tiče aktivnosti na realizaciji preporuka Komiteta GREVIO Vijeća Evrope, i koordinacije Odborom za praćenje i izvještavanje po Istanbulskoj konvenciji i femicidu u BiH, ARS BiH MLJPI BiH izradila je metodologiju i format Plana mjera za realizaciju GREVIO preporuka i isti dostavila nadležnim institucijama. Održana su tri konsultativna sastanka sa resornim institucijama u cilju podrške izradi i realizaciji plana za implementaciju GREVIO preporuka. Prikupljeni su planovi mjera za implementaciju GREVIO preporuka od svih nadležnih institucija.

ARS BiH MLJPI BiH, GC FBiH i CJRP RS su tokom 2024. godine, u saradnji sa VE, provodili projekat „Digitalno i seksualno nasilje u BiH“. Cilj projekta je da podrži implementaciju preporuka Komiteta GREVIO VE za BiH i Prve preporuke o digitalnom nasilju Komiteta GREVIO. U prvoj fazi projekta izrađena je „gap-analiza“ i definirane preporuke za unapređenje zakonodavnog i institucionalnog okvira BiH po ovim pitanjima. Pored toga, organiziranjem brojnih konferencija i okruglih stolova[footnoteRef:2], projekat je povećao svijest među relevantnim organima o GREVIO preporuci br. 1 o digitalnoj dimenziji nasilja nad ženama i o suštinskim elementima i različitim pristupima kriminalizaciji seksualnog nasilja. [2:  „Digitalna dimenzija nasilja nad ženama – standardi i ključna pitanja“ (12. decembra 2023. godine), „Usklađivanje pravnih odgovora: Analiza nedostataka u vezi sa digitalnim i seksualnim nasiljem nad ženama u BiH - Nalazi i Preporuke“ (14. maj 2024.), „Nove prakse u istrazi i krivičnom gonjenju digitalnog nasilja nad ženama“ (23. april 2024. godine);  Okrugli sto „Analiza nedostataka u vezi sa digitalnim i seksualnim nasiljem nad ženama u Bosni i Hercegovini“ (17-19. septembra 2024. godine), „Uvođenje definicije seksualnog nasilja nad ženama zasnovane na pristanku - Okrugli sto na temu obrazovnih i obučnih potreba profesionalaca i praktičara“ (22. oktobra 2024. godine), „Pravna i praktična primjena definicije seksualnog nasilja zasnovane na pristanku u državama članicama Vijeća Evrope“ (23. oktobra 2024. godine) i „Pravni i institucionalni odgovori na borbu protiv online nasilja nad ženama omogućenog tehnologijom“ (26. novembar 2024.godine).
] 


ARS BiH MLJPI BiH je u septembru 2024. godine FMP uputila prijedloge dopuna nacrta novog Zakona o zaštiti od nasilja u porodici i nasilja protiv žena u cilju usaglašavanja sa ZoRS-om, Istanbulskom konvencijom i preporukama Komiteta GREVIO. 

U cilju usklađivanja Krivičnog zakona BiH sa Zakonom o zabrani diskriminacije BiH, rješenjem MP BiH uspostavljena je radna grupa za iznalaženje adekvatnih rješenja kojima će se otkloniti eventualno uočeni nedostaci i unaprijediti važeće odredbe Krivičnog zakona BiH.

Aktivnosti SIPA-e i Akcioni plan za borbu protiv trgovine ljudima u BiH razmatrani su u kontekstu ravnopravnosti spolova. Predložene mjere integrirane su u buduće planove djelovanja budući da navedena strategija u vodećim načelima navodi rodno specifični pristup, a u posebnom cilju 4. „Zaštita žrtava trgovine ljudima“ u tački 4.3. predviđeno je „Osiguranje posebne zaštite žena žrtava trgovine ljudima“. Pored toga, u cilju integriranja principa ravnopravnosti spolova u djelokrug rada SIPA-e, donesene su Smjernice za ostvarivanje ravnopravnosti spolova i donesena je Odluka o imenovanju savjetnika za prevenciju seksualnog uznemiravanja i uznemiravanja na osnovu spola u Državnoj agenciji za istrage i zaštitu.

U izvještajnom periodu, RAK BiH je finalizirala proces harmonizacije domaćeg regulatornog okvira sa revidiranom Direktivom 2018/1808 EU o audiovizuelnim medijskim uslugama, a u skladu sa obаvezama BiH koje proističu iz Sporazuma o stabilizaciji i pridruživanju. RAK je održala sastanke sa nosiocima dozvola u Sarajevu, Mostaru i Banjoj Luci na kojima su predstavljeni Kodeks o programskim sadržajima, Kodeks o komercijalnim komunikacijama i Pravila 95/2023 o pružanju audiovizuelnih medijskih usluga i Pravilo 96/2023 o uslugama platforme za razmjenu video zapisa. Također, u svrhu adekvatne primjene podzakonskih akata, RAK je izradila i objavila set smjernica za primjenu Kodeksa i Pravila, koje su dostavljene nosiocima dozvola i dostupne na zvaničnoj internet stranici Agencije. U Smjernicama za primjenu Kodeksa o programskim sadržajima poseban akcenat stavljen je na temu ravnopravnosti spolova i adekvatnog medijskog izvještavanja na rodno zasnovane teme. 

U Federaciji BiH, usvajanjem Strategije za prevenciju i borbu protiv nasilja u porodici (2024-2027. godina), stvoreni su temelji za jači institucionalni odgovor na ovaj problem. Također, jednoglasno je usvojen i novi Zakon o zaštiti od nasilja u porodici i nasilja prema ženama, koji osigurava efikasnije mehanizme zaštite i podrške žrtvama. Povećana su i budžetska izdvajanja za sigurne kuće, pravnu pomoć i hitne intervencije, dok je za zapošljavanje ranjivih kategorija - sa posebnim fokusom na žene - u budžetu za 2025. godinu osigurano 28 miliona KM, od čega 1,5 miliona KM direktno za žene i djecu žrtve rodno zasnovanog nasilja. 

Vlada FBiH usvojila je Informaciju o Preporukama Komiteta potpisnica Istanbulske konvencije i Izvještaju Komiteta GREVIO, te donijela Rješenje o formiranju Koordinacijskog organa za praćenje implementacije Strategije za prevenciju i borbu protiv nasilja u porodici 2024-2027. koje čine predstavnici osam institucija FBiH. GC FBiH voditelj je ovog procesa i dužan je omogućiti punu implementaciju standarda definiranih Strategijom i obaveza iz Istanbulske konvencije. Također, prihvaćena je Informacija o radu SOS telefona 1265, čime je prepoznata potreba za zakonskim reguliranjem rada ovog servisa i njegovoj održivosti, te je ova odredba našla svoje mjesto u novom Zakonu o zaštiti od nasilja u porodici i nasilja prema ženama. 

U saradnji parlamentarnih komisija, ARS BiH MLJPI BiH, GC FBiH i Misije OSCE-a u BiH, održane su tri tematske sjednice, između ostalog o Strategiji za prevenciju nasilja u porodici, Istanbulskoj konvenciji, multisektorskom odgovoru, te su doneseni zaključci koji su usvojeni od strane oba doma Parlamenta FBiH. 

FMUP je donijelo izmjene i dopune Pravilnika o načinu implementacije zaštitnih mjera za počinioce nasilja u porodici koje su u nadležnosti policije kojim je obuhvaćena procjena rizika.

FMP je pokrenulo proces izmjena i dopuna Krivičnog zakona FBiH, kako bi isti bio usklađen sa standardima Istanbulske konvencije. Cilj izmjena je uspostavljanje strožih kazni za krivična djela, naročito onih koje se odnose na rodno zasnovano nasilje. Predviđena je i izrada novog Nacrta zakona o krivičnom postupku FBiH. Ovaj Zakon bit će usklađen sa evropskom pravnom tekovinom i međunarodnim standardima, a ključna izmjena odnosi se na uvođenje instituta suđenja u odsustvu. U postupku je izrada i Nacrta zakona o izmjenama i dopunama Porodičnog zakona FBiH, kako bi se dodatno poboljšala zaštita članova porodice. 

U Republici Srpskoj postignut je visok stepen usklađenosti pravnog okvira sa standardima zaštite žena od nasilja po osnovu spola i nasilja u porodici. Prema metodologiji UN za Održive razvojne ciljeve, procenat postignuća za pravni okvir RS koji promovira, implementira i prati ravnopravnost i zabranu diskriminacije po osnovu spola, u oblasti sprečavanja i suzbijanja nasilja nad ženama iznosi 84,6%.

U 2024. godini je u proceduri je bio novi Zakon za sprečavanje i suzbijanje nasilja u porodici i nasilja prema ženama RS, koji je povučen iz procedure usljed pritiska dijela javnosti. Međutim, važno je konstatirati da sadašnja zakonska rješenja u RS osiguravaju zaštitu žrtava nasilja, uz punu primjenu svih propisanih mjera.

Vlada RS usvojila je Akcioni plan za implementaciju preporuka Komiteta GREVIO u RS za period 2024-2025. godina, čijom izradom je koordinirao CJRP RS u saradnji sa svim nadležnim institucijama i u konsultacijama sa ustanovama i nevladinim organizacijama koje se bave zaštitom žena žrtava nasilja. CJRP RS je učestvovao na tematskom sastanku Međunarodne radne grupe za rodnu ravnopravnost VE o implementaciji preporuka Komiteta GREVIO.

Skupština BD BiH je na prijedlog Pravosudne komisije Distrikta usvojila Zakon o izmjenama i dopunama Krivičnog zakona Brčko Distrikta BiH, a u cilju implementacije međunarodnih konvencija koje je BiH ratificirala uključujući i Istanbulsku konvenciju. Izvršena je analiza nakon donesenih izmjena i dopuna KZ BD BiH i 2025. godine ući će se u proceduru izrade novog Zakona o zaštiti od nasilja u porodici i nasilja prema ženama BD BiH.

Gradonačelnik BD BiH je Odlukom imenovao interresornu radnu grupu za izradu nacrta Akcionog plana za implementaciju mjera GREVIO u Distriktu. Imenovani članovi interresorne radne grupe su unutar organa javne uprave i institucija BD BiH prikupili sve relevantne informacije o zakonodavnom okviru, mjerama i podacima za svaku mjeru koja se nalazi u GREVIO izvještaju, kao i aktivnosti i rokove implementacije istih, te uz pomoć ARS BiH MLJPI BiH detaljan Akcioni plan. Procedura usvajanja Akcionog plana je u toku.

Misija OSCE-a u Bosni i Hercegovini je u julu 2024. godine organizirala Multisektorski konsultativni sastanak o Nacrtu zakona o borbi protiv nasilja u porodici i nasilja nad ženama u Federaciji BiH sa 20 praktičara (13 žena, 7 muškaraca) iz različitih sektora, uključujući pravne stručnjake, socijalne radnike, organe za implementaciju zakona i civilno društvo. Pored toga, Misija je podržala i rad komisija oba doma Parlamenta FBiH u održavanju tri tematske sesije o nasilju u porodici. 

Što se tiče trgovine ljudima, Ured VE u BiH je u okviru projekta „Jačanje aktivnosti suprotstavljanja trgovini ljudima u Bosni i Hercegovini“ pružio tehničku i savjetodavnu podršku MS BiH i drugim institucijama u integraciji perspektive ravnopravnosti spolova u razvoj politika i strategija. Jedno od ključnih dostignuća projekta bila je integracija rodno osjetljivog pristupa u vodeće principe Strategije za borbu protiv trgovine ljudima u Bosni i Hercegovini (2024–2027. godina), koju je VE BiH usvojilo 23. oktobra 2024. godine. 

Pored toga, Vijeće Evrope zalagalo se za rodno osjetljive mjere u entitetskim i lokalnim akcionim planovima za borbu protiv trgovine ljudima i uključilo ključne zainteresirane strane u diskusije o politikama. Konkretno, smjernice, razvijene tokom prethodnog projekta za borbu protiv trgovine ljudima, primijenjene su u izradi Akcionog plana za borbu protiv trgovine ljudima u Republici Srpskoj, koji je 12. decembra 2024. godine usvojila Vlada RS.

I 1.2. Redovno sistematsko prikupljanje, analiza i objavljivanje podataka i informacija o vrstama i obimu nasilja na osnovu spola i preduzetim mjerama, uključujući nasilje u porodici, kao i o trgovini ljudima.

Kada su u pitanju mjere koje osiguravaju vođenje rodno osjetljive statistike, u skladu sa prijedlogom GP BiH, izvršena je nadogradnja sistema Centralne evidencije podataka zaposlenih u policijskim organima BiH, na način da su kreirana četiri nova parametarska izvještaja koji su razvrstani po spolu. 

U Zakonu o zaštiti od nasilja u porodici i nasilja nad ženama FBiH definirana je obaveza vođenja evidencija i izvještavanja svih nadležnih institucija, te je definirano da se objedinjeni podaci dostavljaju GC FBiH, FMUP, FZZS, kao i Komisiji za praćenje zakona.

U RS prikupljeni su podaci o nasilju nad ženama i femicidu od subjekata zaštite za potrebe kampanja i izrađena je analiza i monitoring medijskog izvještavanja o rodno zasnovanom nasilju.

I 1.3. Uspostavljanje efikasnog sistema zaštite i prevencije nasilja na osnovu spola, kao i prevencije i kažnjavanja trgovine ljudima, naročito žena i djece, uključujući zaštitu potencijalnih i stvarnih žrtava, njihovu rehabilitaciju i sudsko gonjenje počinilaca i svaka druga okolnost koja ima za posljedicu da bilo kojem licu onemogući ili ugrožava priznavanje, uživanje ili ostvarivanje prava na ravnopravnom osnovu.

ARS BiH MLJPI BiH osigurala je kontinuirano godšnje finansiranje „hladnog pogona“ za osam sigurnih kuća za smještaj žena žrtava nasilja u porodici koje djeluju u okviru nevladinih organizacija. Odluka o dodjeli grant sredstava nevladinim organizacijama „Fondacija lokalne demokratije“ Sarajevo, „Medica“ Zenica, „Udružene žene“ Banja Luka, „Budućnost“ Modriča, „Žene sa Une“ Bihać, „Vive žene“ Tuzla, „Lara“ Bijeljina, „Žena BiH“ Mostar realizirana je potpisivanjem ugovora o saradnji 16.9.2024. godine. Realizacija je završena 28.2.2025. godine. U prijedlog budžeta za 2025. godinu uvrštena je i stavka finansiranja „hladnog pogona“ i prvog skloništa/sigurne kuće za LGBTI lica koja je u martu 2024. godine osnovana u Sarajevu i koju vodi Fondacija „Krila nade“ Sarajevo. 

MS BiH svake godine u okviru svog budžeta planira sredstva za nevladine organizacije koje u svom kapacitetu posjeduju skloništa za smještaj i pomoć žrtvama trgovine ljudima. Ukupan kapacitet za smještaj žrtava trgovine ljudima u 2024. godini u četiri nevladine organizacije bio je 65 kreveta. U 2024. godini taj iznos je bio 210.000 KM, te je na osnovu podnesenih izvještaja i broja žrtava trgovine ljudima koje su boravile u skloništima, te broja korisničkih dana prema nevladinim organizacijama isplaćeno ukupno 209.980,82 KM.

Odlukom Direktora SIPA-e, formiran je Operativno istražni tim „Istok“, čiji pripadnici (26 muškaraca i 8 žena) aktivno učestvuju u implementaciji istraga i preduzimanju preventivnih aktivnosti u kontekstu sigurnosnih izazova koji prate mješovite migracije. Ostvaruje se međunarodna operativna saradnja, kao i kontinuirana saradnja sa nevladinim sektorom i međunarodnim organizacijama u prihvatnim migracijskim centrima, u kojima su smještene porodice sa djecom, u cilju jačanja povjerenja eventualnih žrtava u agencije za implementaciju zakona.

U izvještajnom periodu otvorena je „sigurna kuća“ za prihvat maloljetnika bez pratnje – tražilaca azila u Bihaću, tako da, uz „sigurnu kuću“ u Sarajevu, sada imamo dva ovakva centra za prihvat i zaštitu najugroženije kategorije migranata u BiH. 

U vezi sa aktivnostima prepoznavanja i sprečavanja rodno zasnovanog nasilja u privremenim prihvatnim centrima za lica u pokretu, partner Službe za poslove sa strancima pri MS BiH je organizacija UNFPA koja ove aktivnosti kontinuirano implementira.

Ured za pružanje besplatne pravne pomoć pri MP BiH je u izvještajnom periodu dodatno ojačan adekvatnim resursima, i ima adekvatne ljudske kapacitete da može pružati besplatnu pravnu pomoć u skladu sa Zakonom. 

FMP koordinira aktivnosti sa kantonima u cilju unapređenja sistema besplatne pravne pomoći. Cilj je osigurati da besplatna pravna pomoć bude dostupna svim ranjivim građanima, uključujući žrtve ratnog seksualnog nasilja. Pravo na besplatnu pravnu pomoć regulirano je kantonalnim propisima, te su potrebne intervencije kako bi se ovo pravo ujednačilo na cijeloj teritoriji FBiH.

FMRSP osiguralo je finansijska sredstva za sigurne kuće u FBiH, u skladu sa Zakonom o zaštiti od nasilja u porodici. Osigurano je 1.000.000 KM za podršku sigurnim kućama koje pružaju privremeni smještaj žrtvama porodičnog nasilja. Ova sredstva omogućila su kontinuitet rada sigurnih kuća i unapređenje uslova za pružanje adekvatne zaštite i podrške žrtvama. U skladu sa programskim kriterijima, sredstva su raspoređena sigurnim kućama koje pružaju smještaj, psihosocijalnu podršku, pravnu pomoć i druge usluge žrtvama nasilja. Osigurana su sredstva za pokrivanje troškova smještaja, prehrane, medicinske pomoći, psihološke podrške i drugih neophodnih usluga.

CJRP RS učestvovao je u izradi Izvještaja o implementaciji Akcionog plana Strategije za suzbijanje nasilja u porodici RS za 2023. godinu i Akcionog plana za 2024. godinu za implementaciju Strategije za suzbijanje nasilja u porodici RS 2020-2024. godina. U okviru realizacije plana pružao je stručnu podršku za pet jedinica lokalne samouprave u procesu izrade i usvajanja lokalnih protokola o postupanju i saradnji u slučajevima nasilja u porodici.

U Republici Srpskoj uspostavljen je sistem hitnog obavještavanja javnosti u slučaju nestanka maloljetnog lica „Pronađi me“.

Policija BD BiH opredijeljena je za efikasan i sveobuhvatan pristup problematici rodno zasnovanog nasilja i raspolaže sa neophodnim kadrovskim i materijalno tehničkim kapacitetima. U izvještajnom periodu Jedinici opće policije Brčko Distrikta prijavljeno je i riješeno 28 krivičnih djela i izrečeno sedam hitnih mjera zaštite. 

Misija OSCE-a u Bosni i Hercegovini podržala je organizaciju većeg broja multisektorskih koordinacijskih sastanaka i radionica. Koordinacijski organi KS i BPK sastali su se kako bi razmijenili dobre prakse u reagiranju na slučajeve nasilja u porodici i unaprijedili saradnju između dva koordinacijska organa u zaštiti žrtava i smještaju u sigurnu kuću. Misija OSCE-a podržala je organizaciju sastanka multisektorskih timova za prevenciju i borbu protiv rodno zasnovanog nasilja iz Srednjobosanskog kantona i pružila podršku Koordinacijskom organu Kantona 10 u razvoju dvogodišnjeg Programa mjera za borbu protiv nasilja u porodici. Također, Misija je podržala radionicu za finalizaciju Akcionog plana u Tuzlanskom kantonu. Proces vodi multisektorski koordinacijski organ na čelu sa predstavnikom Ministarstva rada, socijalne zaštite i povratka, a implementira se pod vođstvom GC FBiH.

Uz podršku SIDA-e, inovacije poput standardiziranih operativnih procedura i softverske baze podataka za sigurne kuće poboljšale su koordinaciju i efikasnost u podršci žrtvama rodno zasnovanog nasilja.

I 1.4. Implementacija i podrška istraživanjima o razmjerama i aspektima problema nasilja na osnovu spola, uključujući nasilje u porodici, kao i trgovinu ljudima. 

ARS BiH MLJPI BiH je, uz tehničku podršku Vijeća Evrope, realizirala „gap“ analizu zakonodavnog i institucionalnog okvira za prevenciju, zaštitu žrtve i procesuiranje počinilaca u slučajevima silovanja i digitalno potpomognutog nasilja nad ženama. 

Također, u oktobru 2024. godine organizirana je konferencija na kojoj su predstavljeni primjeri dobrih praksi iz različitih zemalja članica Vijeća Evrope i razmijenjena iskustva u vezi sa uvođenjem pravne definicije seksualnog nasilja zasnovane na odsustvu slobodno datog pristanka u krivičnom zakonodavstvu. Istaknuta je važnost potpune integracije pojma odsustva slobodno datog pristanka u pravnu definiciju silovanja i drugih oblika seksualnog nasilja, naglašavajući potencijal ove pravne reforme za poboljšanje efikasnosti implementacije zakona i pravosudnih odgovora na takva djela. Očekuje se da će ova promjena povećati broj prijava i osuđujućih presuda za djela seksualnog nasilja.

Promovirana je Studija „Nasilje u porodici i rodno zasnovano nasilje u visokom obrazovanju: između teorije i prakse“, u realizaciji Fakulteta političkih nauka UNSA – Instituta za društvena istraživanja i koje je podržano od strane GC FBiH u okviru FIGAP programa. Studija daje uvid u sadržaje nastavnih planova i programa na svim fakultetima UNSA po pitanju nasilja u porodici i ravnopravnosti spolova. Također, studija sadrži mjerenja stavova nastavnog osoblja, kao i studenata/ica o pitanjima nasilja u porodici i ravnopravnosti spolova.

Statistički bilteni „Žene i muškarci“, koji se objavljuju za BiH, FBiH i RS, u poglavlju „Nasilje i kriminalitet“, svake dvije godine publicira podatke razvrstane po spolu o: prijavljenim krivičnim djelima, procesuiranim počiniocima krivičnih djela, stopi rasprostranjenosti nasilja nad ženama, pregledu broja prijavljenih žrtava na SOS telefonima i licima smještenim u sigurnim kućama.

MPOS RS, u skladu sa obvezama prema Zakonu o zaštiti od nasilja u porodici RS, redovno objavljuje šestomjesečne podatke o nasilju u porodici, prikupljene od subjekata zaštite. U 2024. godini, objavljeni su podaci subjekata zaštite za period januar-juni i juli-decembar.

Informacijski centar za lica sa invaliditetom „Lotos“ Tuzla je u 2024. godini izdao Izvještaj „Mapiranje pristupačnih usluga za žene sa invaliditetom u procesu zaštite od rodno zasnovanog nasilja u BiH “ u okviru projekta „Uključivanje pitanja invalidnosti u akcije za rodnu ravnopravnost u BiH“ u cilju analize pristupačnosti usluga za žene sa invaliditetom koje pružaju organizacije i institucije u procesu zaštite od rodno zasnovanog nasilja.

Misija OSCE-a nastavila je pratiti slučajeve rodno zasnovanog nasilja i nasilja u porodici, sa ukupno 89 slučajeva praćenih u 2024. godini, u skladu sa Smjernicama za praćenje suđenja za slučajeve nasilja u porodici iz 2022. godine. Praćenje se fokusiralo na postupanje sa žrtvama i preživjelima tokom cijelog pravnog procesa i uključivalo je pregled pravnih akata, lično prisustvo na ročištima i detaljne preglede spisa predmeta. Na osnovu prikupljenih podataka praćenja, identificirani su ključni  nedostaci u obradi slučajeva nasilja u porodici, kao što su npr. odsustvo pristupa usmjerenog na žrtvu, manjkave istrage i pretjerano oslanjanje na privilegirana svjedočenja žrtava/svjedoka.

Uz podršku UN Women i uz finansijsku podršku SIDA-e, izrađen je Strateški plan Mreže Romkinja 2024-2027. godina, usmjeren na osnaživanje Romkinja uspostavljanjem ključnih prioriteta i akcija za jačanje odgovora na nasilje u porodici, uključujući psihičko, emocionalno, ekonomsko i tjelesno zlostavljanje. Njime se utvrđuju specifične akcije Mreže za jačanje pravne zaštite, kao što su zabrane prilaska i skloništa za hitne slučajeve, omogućavajući ženama da se bolje zaštite i traže pravdu.

UN Women je provela dubinsku analizu multisektorskih timova koji su ključne strukture za rješavanje nasilja u porodici u Bosni i Hercegovini. Nalazi su objedinjeni u izvještaju pod nazivom „Multisektorski koordinacijski organi za nasilje u porodici širom BiH“, koji pruža detaljnu evaluaciju pravnih okvira, operativnih praksi i dostignuća ovih koordinacijskih organa. Izvještaj je identificirao značajne nedostatke u postojećim strukturama, kao što su nedosljedna saradnja između relevantnih aktera, nedostatak standardiziranih praksi u općinama i nedovoljni resursi.

I 1.5. Implementacija edukacijskih programa za profesionalce, pružaoce usluga, uključujući i posebne obuke za prevenciju i suzbijanje nasilja na osnovu spola i trgovine ljudima, uključujući identificiranje i pomoć žrtvama, te zaštitu njihovih ljudskih prava.

ARS BiH MLJPI BiH izradila je kurikulum i vebinar na temu postupanja policijskih službenika u slučajevima rodno zasnovanog nasilja. Šezdesetominutni online kurs omogućit će profesionalcima, ali i široj javnosti, uvid u odredbe Istanbulske konvencije, kao i praktične aspekte efikasnije prevencije i postupanja u slučajevima nasilja nad ženama i nasilja u porodici. Početkom sljedećeg izvještajnog perioda očekuje se da će biti realizirane tehničke pretpostavke postavljanja kursa na LMS trening platformu ARS BiH MLJPI BiH . 

Uz podršku Vijeća Evrope, ARS BiH MLJPI BiH održala je dvije radionice na temu implementacije GREVIO preporuka za Bosnu i Hercegovinu. Pored toga uz podršku OSCE-a, održana su tri okrugla stola i sastanci sa predstavnicima resornih institucija izvršne i zakonodavne vlasti u vezi sa prevencijom femicida i postupanja policijskih organa i pravosuđa u predmetima nasilja nad ženama.

U izvještajnom periodu, ADS BiH provela je obuku na temu „Prepoznavanje nasilja nad ženama i nasilja u porodici i obaveza prijavljivanja nasilja“ a učestvovalo je 16 polaznika/ca. Pomenutu obuku održala je ARS BiH MLJPI BiH. Obuka je uvrštena i u Prijedlog plana obuka ADS BiH za 2025. godinu. Također, ADS BiH je u obavezujuću Obuku za novozaposlene državne službenike u institucijama BiH, propisane Odlukom Vijeća ministara BiH, uvrstila i modul „Uključivanje principa ravnopravnosti spolova u državnoj službi“. Na ovaj način se svi novozaposleni državni službenici upoznaju sa svim bitnim segmentima ove oblasti (domaći i međunarodni propisi koji uređuju ovu oblast i obaveze postupanja institucija u Bosni i Hercegovini; gender institucionalni mehanizmi; GAP BiH; spol i rod; diskriminacija; nasilje; ciljevi ravnopravnosti spolova; politike ravnopravnosti spolova). 

Obuke na temu borbe protiv trgovine ljudima se kontiunirano provode u MS BiH, te su obuhvaćeni svi akteri koji se tokom svog rada mogu susresti sa slučajevima trgovine ljudima u BiH.

Predstavnici GP BiH prisustvovali su sastancima, okruglim stolovima koje su organizirale medunarodne organizacije, učestvovali su u zajedničkim aktivnostima u vezi sa borbom protiv trgovine ljudima i krijumčarenjem migranata. Policijski službenici GP BiH, njih 38, učestvovali su na obukama u vezi sa temom krijumčarenja i trgovine ljudima, što je doprinijelo jačanju stručnih timova za istraživanje krivičnih djela trgovine ljudima i suzbijanju stigme o višestruko marginaliziranim grupama koje su u riziku od rodno zasnovanog nasilja uključujući trgovinu ljudima.

U izvještajnom periodu održano je na desetine obuka iz ovih oblasti za službenike SIPA-e, a planirane su također i u Planu obuka SIPA-e za 2025. godinu. Jačanje kapaciteta stručnih timova za istraživanje krivičnih djela trgovine ljudima prepoznato je kao prioritet SIPA-e, te su razmotrene potrebe za dodatnim profilima i obukama istražilaca. Nastavlja se rad na osiguravanju adekvatnih resursa za implementaciju ovih mjera. Kontinuirano se provode aktivnosti podizanja svijesti i edukacije stručnjaka koji rade na pitanjima trgovine ljudima. Ove aktivnosti podržavaju međunarodne organizacije u koordinaciji sa MS BiH i drugim nadležnim institucijama i agencijama. Također, u godišnjem Planu obuka SIPA-e planirana je implementacija ove vrste obuka, u skladu sa prijedlozima organizacijskih jedinica.

U vezi sa obukom nosilaca pravosudne dužnosti u oblasti diskriminacije i zločinima počinjenim iz mržnje prema pripadnicima marginaliziranih grupa, obuka je predviđena programima entitetskih CEST-ova. Na primjer, CEST FBiH realizira tri programa edukacije, za različite ciljne grupe i nivoe, kao i jedan online modul obuke. Prema svim programima edukacije nosilaca pravosudnih funkcija, tokom 2024. godine provedeno je ukupno 18 obuka na kojima je prisustvovalo 900 lica (36% žena i 64% muškaraca). U vezi sa zajedničkom obukom za sudije, tužioce, policijske službenike i druge službenike za implementaciju zakona o jedinstvenoj primjeni postojećeg pravnog okvira, uključujući propise o zaštiti od nasilja u porodici i rodnim stereotipima, seksualnom nasilju i uznemiravanju, te propise o zaštiti žrtava trgovine ljudima je da će mjera biti uzeta u obzir prilikom programiranja obuka sudija i tužilaca u 2025. godini, te će biti dio dnevnog reda sastanka Stalne komisije za edukaciju i sudsku dokumentaciju, centara za edukaciju sudija i tužilaca i Pravosudne komisije BD BiH .

U Zakonu o zaštiti od nasilja u porodici i nasilja prema ženama FBiH definirana je odredba obaveznog stručnog usavršavanja i osposobljavanja. Također, u okviru Strategije za prevenciju i borbu protiv nasilja u porodici nadležne institucije definirale su posebne progame edukacije.

FMRSP izradilo je Program obuke stručnih radnika u sistemu socijalne i dječije zaštite u oblasti zaštite od nasilja u porodici i rodno zasnovanog nasilja, što predstavlja važan korak u jačanju institucionalnih kapaciteta i osiguranju standardiziranog pristupa u radu sa žrtvama nasilja u porodici. Organiziran je i proveden prvi ciklus edukacije za stručne radnike u centrima za socijalni rad, općinskim službama socijalne zaštite i drugim relevantnim institucijama. Edukacija je realizirana u saradnji sa Savezom socijalnih radnika FBiH i GC FBiH. Kantonalna ministarstva nadležna za oblast socijalne i dječije zaštite, kao i druge vladine i nevladine organizacije, aktivno su učestvovale u organizaciji i implementaciji obuka, čime je unaprijeđena stručna osposobljenost i efikasnost u postupanju u slučajevima nasilja u porodici i rodno zasnovanog nasilja.

Kada su u pitanju edukacije državnih službenika koji u svom radu primjenjuju propise u oblasti nasilja u porodici i nasilja nad ženama, uspostavljen je sistem stručnog usavršavanja u okviru ADS FBiH, te su u Programu stručnog usavršavanja planirane tri teme: Korupcija i rodno zasnovano nasilje, Ravnopravnost spolova i diskriminacija po osnovu spola i Primjena propisa u oblasti nasilja u porodici i nasilja nad ženama. Tokom 2024. godine realizirana su tri jednodnevna programa za ukupno 75 učesnika. 

FMZ provodi tri programa edukacije radnika u sistemu zdravstva u kojima je obuhvaćena tema nasilja u porodici, nasilja nad ženama, diskriminacije i ravnopravnosti spolova. FMUP je na Policijskoj akademiji od novembra 2024. godine uveo novi nastavni predmet pod nazivom „Nasilje u porodici, maloljetnička delinkvencija i rodno zasnovano nasilje“. U okviru sedam programa realizirano je 13 obuka na kojima je prisustvovalo 651 polaznika (89% muškaraca i 11% žena). 

U Republici Srpskoj u kontinuitetu se provode specijalističke obuke policijskih službenika za postupanje u slučajevima nasilja u porodici, sa posebnom pažnjom na vršenje procjene rizika kod počinilaca nasilja u porodici od strane policijskih službenika. Policijski službenici su pohađali obuke za jačanje mehanizama podrške za borbu protiv seksualne iznude i o postupanju u slučajevima seksualnog nasilja. 

Subjekti zaštite u RS (policija, centri za socijalni rad, zdravstvene i obrazovne ustanove, sudije i tužioci), uključujući i ženske nevladine organizacije koje se bave zaštitom žena od nasilja, učestvovali su na predavanjima, obukama, seminarima i radionicama o međunarodnim i domaćim standardima informiranja žrtava nasilja u porodici i njihovoj implementaciji u praksi, o institucionalnim mehanizmima pružanja zaštite ženama i djeci žrtvama nasilja u porodici, o nasilju u porodici i porodičnoj zajednici, o jačanju kapaciteta pravosuđa za suzbijanje nasilja po osnovu spola, o nasilju na internetu i zloupotrebi društvenih mreža, sigurnosti na internetu, prevenciji vršnjačkog nasilja, o nasilju u porodici i prevenciji maloljetničke delinkvencije i vršnjačkog nasilja, o izricanju hitnih i zaštitnih mjera i istrage krivičnih djela nasilja u porodici, o usklađivanju zakonskih odredbi i praksi sa standardima Istanbulske konvencije, o smjernicama za procjenu i odgovor na rizike u vezi sa zloupotrebom vatrenog oružja u nasilju u porodici, o otkrivanju i gonjenju počinilaca nasilja po osnovu spola i međunarodnim standardima, novim krivičnopravnim rješenjima, postojećim praksama i preostalim izazovima, o osnovima andragogije za edukaciju edukatora u oblasti odgovora pružalaca zdravstvenih i psihosocijalnih usluga u RS na nasilje po osnovu spola. Među temama obuka, posebna tema bio je femicid kao najteži oblik nasilja nad ženama.

Pored održanih obuka, u 2024. godini u RS izrađeni su edukacijski materijali za zaposlenike u subjektima zaštite: vodič za policijske službenike „Postupanje u slučajevima nasilja u porodici“, resursni paket za informiranje žrtava nasilja, policy dokument sa analizom i preporukama za unapređenje zakonodavnih politika u oblasti zaštite od nasilja u porodici, priručnik i plakat za postupanje u slučajevima nasilja u porodici.

U RS je, u saradnji NVO sektora i sudija, izrađen edukacijski modul za sudije i tužioce „Novi koncept krivičnog djela silovanja - Modul za obuku profesionalaca i profesionalki u pravosudnoj zajednici” koja obuhvata teorijska razmatranja o rodno zasnovanom nasilju, međunarodnom definiranju seksualnog nasilja, uključujući i silovanje, kao i obaveze BiH koje su proizašle potpisivanjem Istanbulske konvencije, a koje se tiču normiranja i primjene krivičnog djela silovanja. Publikacija sadrži primjere iz sudske prakse u vezi sa tumačenjem pojedinih elemenata krivičnog djela silovanja ukazujući na primjere neadekvatne i adekvatne sudske prakse i dajući primat tumačenju elementa prinude u kontekstu međunarodnih standarda i tendencija u ovoj oblasti. Značajna pažnja posvećena je i odmjeravanju kazne, te psihološkoj traumi silovanja u cilju da se predstavnicima pravosudne zajednice približe negativne posljedice koje ovo krivično djelo prouzrokuje u kasnijem životu žrtve. Cilj ove edukacije jeste da se pravosudna zajednica upozna sa novim rješenjima u uporednom i nacionalnom zakonodavstvu u pogledu zakonske definicije krivičnog djela silovanja i novim kriterijima u tumačenju i primjeni istih u sudskoj praksi.

U Brčko Distriktu BiH je u oktobru 2024. godine održana obuka „Multidisciplinarna obuka o nasilju u porodici i rodno zasnovanom nasilju“ za 33 ovlaštena službena lica i jednog službenika-psihologa, online radionica „Podrška istraživanju i prikupljanje podataka“.

U izvještajnom periodu, Misija OSCE-a u BiH nastavila je graditi i jačati partnerstvo sa ključnim institucijama, posebno institucijama za implementaciju zakona, zakonodavcima i donosiocima odluka. Misija je organizirala Treću revizijsku konferenciju o rodno zasnovanom nasilju, kao i koordinacijske sastanke na nivou FMUP-a i kantonalnih MUP-ova, u RS, kao i BD BiH, u cilju jačanja policijskog odgovora na rodno zasnovano nasilje. 

Uz podršku SIDA-e i UN Women, više od 400 pružalaca usluga iz 30 institucija unaprijedilo je svoje kapacitete za pružanje usluga usmjerenih na žrtve. Pet kantonalnih ministarstava unutrašnjih poslova u FBiH revidiralo je interne protokole kako bi poboljšali svoj odgovor na nasilje u porodici, Policijska akademija FBiH integrirala je teme nasilja u porodici u svoj nastavni plan i program za kadete. Pored toga, 60 korisnika iz vladinih i nevladinih partnera unaprijedilo je svoje sposobnosti za rješavanje nasilja nad ženama u BiH, putem Radionice o stanju nasilja nad ženama koju je organizirao UN Women u februaru 2024. godine.

Uz podršku UNFPA, u FBiH su 42 zdravstvena radnika/radnice (34 žene, 8 muškaraca) za pružanje podrške žrtvama rodno zasnovanog nasilja zasnovanog na traumi, a u RS, 13 multidisciplinarnih stručnjaka završilo je prilagođeni program obuke trenera, značajno poboljšavajući infrastrukturu za odgovor. UNFPA je održavao direktno pružanje usluga u četiri privremena prihvatna centra (PRC), putem funkcioniranja dva centra za žene i djevojčice i dva centra za dječake i mladiće. Ovi prostori su nudili zaštitu, psihosocijalnu podršku, usluge u vezi sa seksualnim i reproduktivnim zdravljem i aktivnosti prevencije rodno zasnovanog nasilja za preko 20.000 korisnika. Pored toga, nakon poplava u Jablanici i Konjicu 2024. godine, UNFPA je uspostavio sigurne prostore za raseljene žene i djevojčice. Konačno, pokrenuta je sveobuhvatna studija o rodno zasnovanom nasilju nad ženama u pokretu u cilju identificiranja rizika, nedostataka u uslugama i izradu preporuke politika za jačanje sistema prevencije i zaštite u BiH.

I 1.6. Podrška programima psihosocijalnog tretmana počinilaca ili onih koji pribjegavaju nasilnom ponašanju u porodici i drugim sredinama, kao i programima za reintegraciju žrtava nasilja i trgovine ljudima u društvo, uključujući i reintegraciju u obrazovni sistem i na tržište rada.

U azilantskom centru MS BiH održavane su radionice u cilju prevencije rodno zasnovanog nasilja, kroz koje su se žrtve često samoidenficirale, ili su bile identificirane. Edukacija za muškarce u azilantskom centru „Delijaš“ održavana je van centra, zajedno sa korisnicima iz privatnog smještaja, na temu „ravnopravnost spolova“ gdje se govorilo o razlikama između roda i spola, osvještavanju o nasilju kao zloupotrebi moći, te o mitovima koji podstiču nasilje. Edukacija za žene na temu „Kako se zaštititi od nasilja“ održana je u cilju podizanja svijesti o mehanizmima zaštite od nasilja i prepoznavanje prvih znakova opasnosti. Na ovoj radionici učestvovale su žene iz azilantskog centra, zajedno sa drugim ženama iz privatnog smještaja. Pored toga, 13 korisnika/ca je, po prilagođenoj metodologiji, pohađalo kurs za BHS jezik sa profesorom koji je u centar dolazio jednom sedmično. Metodologija obuke je individualno prilagođena zbog individualnih specifičnosti korisnika te su u skladu sa tim grupe organizirane. Za pet korisnika je dva puta sedmično organiziran i certificirani kurs BHS jezika u školi za učenje stranih jezika „Poliglot“.

U vezi sa psihosocijalnim tretmanom za počinioce, prema dosadašnjim edukacijama FMZ, broj certificiranih provodilaca psihosocijalnog tretmana iznosi 27. Ukupno 64% lica koja rade na poslovima psihosocijalnog tretmana posjeduje ovaj certifikat (ukupno su 44 centra za mentalno zdravlje u FBiH).

Psihosocijalna podrška žrtvama rodno zasnovanog nasilja u BD BiH provodi se unutar tri službe koje su u sastavu Pododjela za socijalnu zaštitu BD BiH. Protokolom o saradnji u oblasti pružanja podrške svjedocima između policije i tužilaštva u predistražnom i istražnom postupku, podršku svjedocima oštećenim težim krivičnim djelima pruža psiholog. Multisektorska saradnja je podržana i drugim Protokolom – „Institucionalna mreža za pružanje podrške žrtvama/svjedocima na teritoriji Brčko Distrikta BiH potpisan između NVO „Gender“ Brčko, „Vive žene“ Tuzla, „Udružene žene“ Banja Luka i „Lara“ Bijeljina.

I 1.7. Implementacija promotivnih aktivnosti, informacijskih kampanja i kampanja za podizanje svijesti javnosti u pogledu nasilja nad ženama kao kršenju ljudskih prava, uključujući i konkretne poruke upućene dječacima i muškarcima o njihovoj odgovornosti u pogledu prevencije i ukidanja nasilja nad ženama, nasilja u porodici i trgovini ljudima. 

U svrhu promocije i unapređenja svijesti o potrebi prevencije rodno zasnovanog nasilja, ARS BiH MLJPI BiH je u novembru i decembru 2024. godine realizirala javnu kampanju „Političarke poručuju: Glasno protiv nasilja nad ženama!“ uz veliku gledanost i zapažen prijem na društvenim mrežama, informativnim portalima, TV i radiju. Centralni sadržaj pomenute kampanje su bile izjave pet političarki iz izvršne i zakonodavne vlasti sa nivoa institucija BiH, FBiH i RS. Izjavama, emitiranim na najgledanijim online medijima, poslane su jasne i upečatljive poruke o potrebi nulte tolerancije na nasilje i ulozi mehanizama za prevenciju i zaštitu. Digitalna kampanja je ostvarila preko 1.2 miliona impresija, preko 30 hiljada pregleda na You tube, blizu 2000 lajkova, dijeljenja, komentara na linkove. Također, u okviru kampanje, tri eminentne autorice u oblasti prava, sociologije i rodnih studija su objavile zapažene tematske članke na nekim od najposjećenijih informacijskih portala u BiH.

Pored toga, ministar za ljudska prava i izbjeglice BiH i predstavnici ARS BiH MLJPI BiH su javnim saopštenjima i brojnim medijskim istupima skretali pažnju bh. javnosti na potrebu implementacije Istanbulske konvencije, efikasnog funkcioniranja sistema zaštite, a posebno prevencije najtežih oblika nasilja kao što su slučajevi femicida. 

U izvještajnom periodu, CJRP RS izradio je analizu i monitoring medijskog izvještavanja o nasilju po osnovu spola.

BHRT je u više od 100 TV sadržaja (prilozi, gostovanja, izjave, ankete, analize), te 10 tematskih emisija, pažnju posvećivala nasilju nad ženama, uzrocima, zakonskoj regulativi, načinima podrške ženama koje su izložene nasilju i, u konačnici, odgovornosti i propustima nadleženih koji nisu uvijek reagirali adekvatno. 

Institucionalni mehanizmi za ravnopravnost spolova dali su značajan doprinos u realizaciji brojnih kampanja međunarodnih organizacija, kao na primjer kampanja pod sloganom „Zaustavimo femicid“ koju provodi UN Women BiH u saradnji sa institucijama i nevladinim organizacijama. Uvodna obraćanja na događajima u okviru kampanja, kao i izjave za medije ARS BiH MLJPI BiH tim povodom, imaju važnu ulogu u skretanju pažnje javnosti na probleme ravnopravnosti spolova, kao i demonstraciju podrške nadležnih institucija ciljevima GAP BiH. 

Na nivou institucija FBiH, primjetno je da su različite institucije, ali i nevladine organizacije, provodile promotivne aktivnosti tokom izvještajnog perioda. Realizirane su kampanje u organizaciji FMUP pod nazivom „Ne okreći glavu, okreni broj!“, kampanja FMRSP, kampanja GC FBiH „#boljevako“, video spotovi kojima se obuhvataju faktori rizika za nasilje u porodici, kampanja FMOIN, ali i kampanje kantonalnih koordinacijskih organa u okviru svojih kantonalnih programa mjera u kojima su kroz saradnju institucija i nevladinih organizacija realizirane brojne promotivne aktivnosti. 

U organizaciji GC FBiH u okviru „16 dana aktivizma“ održana je konferencija „Multidisciplinarni pristup prevenciji i borbi protiv nasilja u porodici“ na kojoj su prezentirane Preporuke Komiteta potpisnica Konvencije VE o sprečavanju i borbi protiv naslja nad ženama i nasilja u porodici, te okrugli sto na temu „Posvećenost implementaciji Strategije za prevenciju i borbu protiv nasilja u porodici“. 

Također, u okviru kampanje „16 dana aktivizma“ održana je donatorska večer „Uz nju – za njenu slobodu“, organizirana u partnerstvu sa magazinom „Gracija“ i sigurnim kućama u FBiH. Cilj ove aktivnosti bio je prikupljanje sredstava za podršku ženama koje su preživjele nasilje i započinju novi život. Kao dodatna inicijativa, potpisana je Opća deklaracija o saradnji protiv nasilja nad ženama i nasilja u porodici između FMRSP-a i pet sigurnih kuća koje djeluju na teritoriji FBiH, čime je potvrđena nulta tolerancija prema svim oblicima nasilja. U saradnji sa UNDP BiH, izrađena je internet stranica sigurnekuce.ba, koja pruža informacije o sigurnim kućama i njihovim uslugama. U okviru kampanje, prikazana je video izložba fotografija o radu sigurnih kuća, a premijerno je prikazan dokumentarni film „Sigurne kuće – sigurno mjesto za žene i djecu u FBiH“. 

Obilježeno je „16 dana aktivizma protiv nasilja nad ženama“ u RS i realizirane su kampanje pod nazivom „Bijela vrpca - Muško NE nasilju nad ženama“ i „Stop nasilju nad ženama - Nijedna žrtva više“. Ukupna vidljivost objava CJRP RS je preko 30.000. Pored ovih kampanja, realizirane su kampanje: „Stop vršnjačkom nasilju“ MPK RS, „Isključimo nasilje zajedno“ u organizaciji UN Women i MUP RS, kao i preventivne kampanje MUP RS „Oružje ne štiti, oružje ubija“ i „Slavimo odgovorno“.

Kampanja „16 dana aktivizma protiv nasilja nad ženama“ je provedena i u Brčko Distriktu BiH, organizirana od strane NVO „Gender“ Brčko.

UN Women je podržao organizacije civilnog društva u BiH u borbi protiv anti-rodnih pokreta i zalaganju za rodnu ravnopravnost. To je uključivalo saradnju na izradi i upućivanju pisama ključnim subjektima kao što su GREVIO, EU (uključujući Evropski parlament) i Specijalni izvjestilac UN-a, pojačavajući napore zagovaranja na međunarodnom nivou. Pored toga, Fondacija „Ujedinjene žene“ preduzela je proaktivne korake javno reagirajući i obraćajući se zvaničnicima u Republici Srpskoj u vezi sa Prijedlogom zakona o zaštiti od nasilja u porodici i nasilja nad ženama. 

Što se tiče kibernetičke sigurnosti žena, Misija OSCE-a je podržala osnivanje „Neretvanske grupe za osnaživanje žena u kibernetičkoj sigurnosti“ posvećene podizanju svijesti i povećanju vidljivosti doprinosa žena profesionalaca u ovoj oblasti. Također, povodom Međunarodnog dana žena u IKT-u, Misija je organizirala konferenciju pod nazivom „Izazovi i mogućnosti za žene u kibernetičkoj sigurnosti“ u saradnji sa BH Women4Cyber. Događaj je okupio 68 (60 žena, 8 muškaraca) studenata i srednjoškolaca, stručnjaka za IKT i predstavnika vladinog i nevladinog sektora kako bi razgovarali o izazovima sa kojima se suočavaju žene u industriji i ulozi obrazovanja i mentorstva u osnaživanju žena. Pored toga, djevojčice i djevojke iz svih krajeva BiH Drugim sajmom IT Girls klubova osnovnih i srednjih škola u Tuzli obilježile su Međunarodni dan djevojaka u sektoru informacija, komunikacija i tehnologije (IKT). Sajam je realiziran u okviru Inicijative IT Girls koju podržavaju agencije UN (UNICEF, UNDP i UN Women).

Prepoznajući potrebu za inkluzivnom rodnom transformacijom, UNFPA je organizirao forum „Muškarci i dječaci kao agenti promjene“ koji je okupio preko 50 lica - uključujući kreatore politika, medije i uticajna lica u zajednici. Diskusije su se fokusirale na zdrave maskulinitete, zajedničku odgovornost u prevenciji rodno zasnovanog nasilja i važnost pravnih reformi. Ovakvi događaji doprinose stvaranju multisektorskih savezništava za integraciju muškaraca u strategije u oblasti ravnopravnosti.

UNICEF BiH je u aktivnostima stavio akcenat na jačanje sistema i direktnu podršku djevojčicama, posebno onima u ranjivim situacijama, konkretno, „Plavi telefon“ je nastavio sa pružanjem besplatne, povjerljive psihološke podrške i mogućnosti anonimnog prijavljivanja nasilja za adolescente širom BiH. Tokom izvještajnog perioda, dosegnuto je preko 29.000 ljudi putem digitalnih kampanja, a 6.477 korisnika je posjetilo internet stranicu „Plavog telefona“ radi informacija o mentalnom zdravlju i prevenciji nasilja. Pored toga, održane su radionice u 20 osnovnih škola i zabilježeno 20 medijskih pojavljivanja i 6 panel diskusija u okviru kampanje „Ne okreći glavu – Zaštitimo djecu na internetu“, u partnerstvu sa kompanijom „MTEL“. Pored toga, u privremenim prihvatnim centrima, djevojčice u pokretu imale su pristup sigurnim prostorima za igru i učenje, kao i specijaliziranoj psihosocijalnoj podršci. Osjetljivi slučajevi su upućivani na dodatne servise, a djevojčicama bez pratilaca su dodijeljeni staratelji koji su zastupali njihove interese. Organizirane su fokus grupe kako bi se bolje razumjele njihove potrebe.

U Sarajevu je 14. i 15. novembra 2024. godine održana Regionalna konferencija žena sudija pod nazivom „Pravosuđe bez predrasuda: Izazovi i perspektive rodnih uloga u društvu“ u organizaciji Udruženja sudija u BiH u saradnji sa Ambasadom Sjedinjenih Američkih Država u BiH, Uredom za borbu protiv međunarodne trgovine narkoticima i implementaciju zakona (INL). Učesnice/i na konferenciji su imali priliku da podijele svoja znanja i iskustva u oblasti rodnih pitanja, sa posebnim osvrtom na rodne predrasude, rodno zasnovano nasilje, uključujući femicid i nasilje u porodici, kao i etičke standarde sa aspekta integriteta i korupcije. U nekoliko panela razmatrana su i pitanja trgovine ljudima i seksualne eksploatacije - iznuđivanjem seksa sa pozicije moći.

I 1.8. Implementacija promotivnih aktivnosti, informacijskih kampanja i kampanja za podizanje svijesti o specifičnostima višestruko marginaliziranih grupa, koje su u riziku od nasilja na osnovu spola, uključujući i trgovinu ljudima

ARS BiH MLJPI BiH sačinila je prvi godišnji izvještaj o implementaciji Akcionog plana za unapređenje ljudskih prava i osnovnih sloboda LGBTI lica u Bosni i Hercegovini za izvještajni period juli 2022. – decembar 2023. godine koji je usvojen na 61. sjednici Vijeća ministara BiH, održanoj oktobra 2024. godine. Izvještaj prezentira najvažnije informacije o aktivnostima relevantnim za postizanje općih i strateških ciljeva Akcionog plana, a ARS BiH MLJPI BiH je u javnosti promovirala nalaze izvještaja, sa akcentom na preostale obaveze i izazove koje se tiču položaja LGBTI lica u bh. društvu. 

U junu 2024. godine, ARS BiH MLJPI BiH informirala je bh. javnost da su povodom Međunarodnog dana IDAHOT, ministri 32 evropske države donijeli Zajedničku ministarsku deklaraciju pod nazivom “Budućnost slobode i jednakosti u Evropi”. Među potpisnicima pomenute deklaracije bio je i ministar za ljudska prava i izbjeglice BiH, koji je učestvovao u radu IDAHOT-Foruma u Hagu. Pored toga, ARS BiH MLJPI BiH izdavala je javna saopćenja povodom obilježavanja dana vidljivosti trans-lica, Međunarodnog IDAHOT dana i održavanja Povorke ponosa, kao i realizirala gostovanja i medijske nastupe u svrhu skretanja pažnje bh. javnosti na potrebu unapređenja položaja LGBTI lica u Bosni i Hercegovini.

Već sedmu godinu na BH Radiju 1 emituje se emisija „Među nama o nama“ u kojoj se govori o diskriminaciji, preprekama, izazovima i postignućima ranjivih i marginaliziranih grupa u Bosni i Hercegovini. Žene su, uz nacionalne manjine, lica sa invaliditetom i LGBTI lica, u fokusu emisije. Emisija, koja je informativnog i edukacijskog karaktera, čini vidljivijim grupe o kojima se govori, a emisija ima i zagovaračku dimenziju o neophodnosti i važnosti borbe protiv diskriminacije, stereotipa i predrasuda. Inače, BHRT je u svoja akta ugradila elemente zaštite od diskriminacije. U općim pravilima o radu i ponašanju zaposlenika RTV BiH se kaže da „zaposlenici BHRT ne smiju diskriminirati i potcjenjivati svoje kolegice i kolege te saradnike i poslovne partnere na osnovu rase, spola, dobi, nacionalne ili religijske pripadnosti, spolnog opredjeljenja“. Također, u Uređivačkim načelima RTV BiH se kaže da se „neće emitirati materijali koji bi mogli provocirati ili podstaći na djela protiv osnovnih prava i građanskih sloboda pojedinaca i grupa“. 

[bookmark: _Toc193788532]U okviru inicijative „16 dana aktivizma protiv rodno zasnovanog nasilja“, FMRSP je realiziralo kampanju „Muškarci u borbi protiv rodno zasnovanog nasilja“, usmjerenu na podizanje svijesti, te promociju koncepta održivosti i finansijske nezavisnosti žena nakon rehabilitacije u sigurnim kućama u FBiH. Kampanja kojom se nastojalo uključiti muškarce kao ključne saveznike u prevenciji nasilja, realizirana je u saradnji sa UN Women i UNDP i obuhvatila je pravnu i psihološku podršku za žrtve nasilja, u cilju osnaživanja i povećanja dostupnosti informacija o njihovim pravima.

FMKS je kroz „Transfer za mlade“ pružilo podršku za dva projekta i to za projekat Udruženja mladih „Vijeće za inicijativu i razvoj“ Goražde pod nazivom „Upotrijebi svoje slobodno vrijeme“ u okviru čega je bila radionica o temi femicida, kao i za projekat Udruženja „Dignitet“ u cilju podizanja svijesti za ovu temu. Kroz transfer za kulturu od značaja pružena je podrška Udruženju „Obala Art Centar“ za film „Gym“ koji se bavi fenomenom nasilja nad ženama. 

U izvještajnom periodu, iz sredstava EU realiziran je projekat “Unapređenje pravne i društvene matrice za sprečavanje femicida i nasilja zasnovanog na spolu u BiH“ usmjeren na zaštitu ljudskih prava i osnovnih sloboda žena i djevojčica, te borbu protiv kulturne i društvene matrice nasilja promoviranjem eliminacije, sprečavanja i zaštite od femicida. Projekat provodi NVO „JaBIHEU“ i traje do kraja 2025. godine.

I 1.9. Pravne, institucionalne, promotivne i edukacijske mjere prevencije i zaštite od seksualnog uznemiravanja.  

U cilju jačanja sistema prevencije uznemiravanja na osnovu spola i seksualnog uznemiravanja na radnom mjestu u institucijama BiH, realizirana je procedura imenovanja novih savjetnika, s obzirom da je postojećim istekao četvorogodišnji mandat. Ovo predstavlja kontinuitet implementacije zaključka VM BiH koje je, na prijedlog ARS BiH MLJPI BiH, 2019. godine donijelo zaključak kojim se zadužuju sva ministarstva i samostalne upravne organizacije da imenuju savjetnike za prevenciju uznemiravanja na osnovu spola i seksualnog uznemiravanja na radnom mjestu. Pored toga, u svrhu izgradnje kapaciteta i razvoja svijesti o ovoj temi, ARS BiH MLJPI BiH izradila je vebinar kojim se, imenovanim savjetnicima, kao i ostalim državnim službenicima i široj javnosti, prenose znanja iz ove oblasti. 

Kao rezultat edukacijskih i promotivnih aktivnosti za podizanje svijesti institucija o važnosti donošenja rodno osjetljivih politika, uspostavljeni mehanizam za prevenciju seksualnog uznemiravanja i uznemiravanja na osnovu spola u institucijama FBiH preuzet je kao primjer dobre prakse, te uspostavljen u sedam kantona FBiH.

Na inicijativu CJRP RS, prevencija i zaštita od seksualnog uznemiravanja garantirane su zakonodavstvom RS, kako slijedi:

· Krivični zakonik RS u članu 170. „Spolno uznemiravanje“ regulira ovo krivično djelo kao svako verbalno, neverbalno ili tjelesno neželjeno ponašanje spolne prirode koje je usmjereno na povredu dostojanstva nekog lica u sferi spolnog života, a koje izaziva strah ili stvara neprijateljsko, ponižavajuće ili uvredljivo okruženje, propisuje visinu kazne i posebne otežavajuće okolnosti, kao što je odnos podređenosti ili zavisnosti, ranjivosti žrtve (uzrast, bolest, invaliditet, zavisnost, trudnoća, teška tjelesna ili duševna smetnja).
· Zakon o radu RS u članu 24. zabranjuje uznemiravanje i seksualno uznemiravanje, nasilje po osnovu spola, kao i sistematsko zlostavljanje radnika od poslodavca i drugih zaposlenika, daje definicije zabranjenih radnji, u skladu sa Zakonom o ravnopravnosti spolova u BiH i propisuje obavezu poslodavaca da poduzmu pravovremene i efikasne mjere u cilju sprečavanja nasilja na osnovu spola, diskriminacije, uznemiravanja, seksualnog uznemiravanja u radu i/ili u vezi sa radom i mobingom, te ne smije preduzimati nikakve mjere prema radniku zbog činjenice da se žalio na nasilje, diskriminaciju, uznemiravanje, seksualno uznemiravanje i mobing, a u članu 25. propisuje postupak za zaštitu prava.
· Zakon o zaštiti od uznemiravanja na radu RS u poglavlju II „Uznemiravanje na radu“ propisuje uznemiravanje koje može nanijeti štetu tjelesne, psihičke ili seksualne prirode. U Članu 7. stav (3) posebno je definirano uznemiravanje na radu koje može nanijeti štetu seksualne prirode, kao svako neželjeno verbalno, neverbalno ili tjelesno ponašanje spolne prirode kojim se ugrožava dostojanstvo radnika, a može uzrokovati zastrašujuće, neprijateljsko, degradirajuće, ponižavajuće ili uvredljivo okruženje za radnika.
[bookmark: clan_6]
Nevladine organizacije u okviru „Sigurne mreže BiH“ su izradile „Standardne operativne procedure za postupanje sa žrtvama seksualnog nasilja“, koje se primjenjuju za postupanje sa žrtvama seksualnog nasilja za krivična djela iz poglavlja XIV Krivičnog zakonika RS, pod nazivom „Krivična djela protiv spolnog integriteta“ (silovanje, spolna ucjena, obljuba nad nemoćnim licem, obljuba zloupotrebom položaja, navođenje na prostituciju, spolno uznemiravanje i bludne radnje), kao i druga djela iz oblasti seksualnog nasilja (protivpravni prekid trudnoće, genitalno sakaćenje žena, prinudna sterilizacija). Ove procedure se primjenjuju i za djela iz poglavlja XV Krivičnog zakonika RS, pod nazivom Krivična djela seksualnog zlostavljanja i iskorištavanja djeteta. Standardne operativne procedure za postupanje sa žrtvama seksualnog nasilja primjenjuju svi relevantni subjekti zaštite žrtava od seksualnog nasilja, a to su: policija, centar za socijalni rad, zdravstvene ustanove (dom zdravlja, bolnica, centar za mentalno zdravlje, tužilaštvo, sud, obrazovne ustanove). Standardizirani i sažeti koraci u postupanjima sa žrtvama seksualnog nasilja kojih treba da se pridržavaju svi subjekti zaštite žrtava seksualnog nasilja uključuju jačanje međusektorske saradnje na lokalnom nivou, poštivanje relevantnih zakona, strategija i međunarodnih strandarda, pravovremenu, saosjećajnu i prema žrtvi usmjerenu zaštitu, adekvatno prikupljanje fizičkih dokaza i adekvatnu medicinsku pomoć, kao i povjerljivost podataka. 

UNHCR BiH je kroz program EmpowerHER, organizirao vršnjačke radionice sa fokusom na prevenciju rodno zasnovanog nasilja i femicida u Sarajevu, Mostaru i Zenici, koje su obuhvatile 84 adolescenata (52 djevojčice i 32 dječaka). Stvoreni su sigurni prostori za otvoreni dijalog o temama koje se često marginaliziraju.


[bookmark: _Toc332005662][bookmark: _Toc332010893][bookmark: _Toc195016592]I 2. Javni život i donošenje odluka

U 2024. godini u Bosni i Hercegovini održani su Lokalni izbori. Za učestvovanje na ovim lokalnim izborima ovjereno je ukupno 26.089 kandidata od čega 15.106 muškaraca (57,90%) i 10.983 žena (42,10%). Ukupan broj izabranih načelnika/gradonačelnika je 142: od čega 134 muškarca i 8 žena. Žene su izabrane na poziciju načelnik/gradonačelnik u sljedećim općinama: Zavidovići, Novo Sarajevo, Drvar, Čapljina, Bosansko Grahovo, Istočni Drvar, Jezero i Novo Goražde, odnosno procenat izabranih načelnica u BiH je svega 5.6%. U općinska vijeća/skupštine općina/gradska vijeća/skupštine gradova/Skupštinu BD BiH (OV/SO/GV/SG/SD) izabrano je 3.177 kandidata/kandidatkinja, od čega: 2.454 muškarca i 723 žene, odnosno procenat izabranih žena iznosi svega 23%. 

Prema Indeksu ravnopravnosti spolova u domenu “moć”, indeks za BiH u 2024. godini iznosi 46.3 i za 15.1 bod niži je od EU prosjeka. Ovaj domen mjeri rodni jaz u učešću u strukturama političke, ekonomske i društvene moći. Zabilježen je pad u poređenju sa prošlim bh. Indeksom, koji je iznosio 49.1, a koji je bio za 2.1 boda niži u odnosu na 2022. godinu. Rezultat u poddomenu „politička moć“, izračunata vrijednost od 44.6 predstavlja napredak u poređenju sa 2023. godinom (42.9) i 2022. godinom (40.8), tako da toj oblasti možemo govoriti o trendu kontinuiranog rasta. Međutim, rezultat poddomena „društvena moć“ bilježi pad - 50.6 u 2024. godini, u odnosu na 53.1 u 2023 i 51.2 u 2022. godini. 

Najnovija istraživanja pokazuju da u BiH žene (87.7%) i muškarci (74.6%) vjeruju da jednaka zastupljenost oba spola donosi pravednost i kvalitet u politici. Međutim, mali postotak ispitanika i ispitanica u istraživanju navodi da su članovi političke stranke (8.9% žena i 13.7% muškaraca), sportskih organizacija (10% žena i 22.1% muškaraca), te organizacija civilnog društva (12.9% žena i 14.9% muškaraca).

I 2.1. Integracija međunarodnih i domaćih standarda za ravnopravnost spolova, kao obaveza koje direktno ili indirektno reguliraju ravnopravno učešće u javnom životu, uključujući ravnopravno učešće u državnim organima na svim nivoima organizacije vlasti iz člana 20. stav 1) ZoRS.  

[bookmark: _Toc193788526]Institucionalni mehanizmi za ravnopravnost spolova su kroz davanje mišljenja i komentara na zakone i druge propise predlagali integriranje norme o ravnopravnom učešću muškaraca i žena u organima koji se formiraju na osnovu zakona ili drugog propisa, u skladu sa članom 20. ZoRS BiH . 

ARS BiH MLJPI BiH je učestvovala u izradi vodiča za žene i muškarce u lokalnoj politici „Sprečavanje i borba protiv seksizma na lokalnom nivou u Bosni i Hercegovini“ koji je javno promoviran u januaru 2024. Realiziran uz podršku Vijeća Evrope, vodič pruža praktične savjete, kako lokalnim vlastima, tako i asocijacijama lokalnih i regionalnih vlasti, te licima koja bi se mogla naći na meti seksističkog nasilja (uključujući seksistički govor i seksualno uznemiravanje) i rodno zasnovane diskriminacije, kao što su kandidatkinje i nositeljice lokalnih funkcija.

Izborni zakon i zakonodavstvo Republike Srpske koje u svojim odredbama regulira upravljanje i odlučivanje u velikoj mjeri je usaglašeno sa standardima za ravnopravnost spolova. Dostignuti nivo postignuća za pravni okvir u Republici Srpskoj koji promovira, provodi i prati ravnopravnost i zabranu diskriminacije po osnovu spola, u dijelu Sveobuhvatni pravni okvir i javni život je 91,7%, prema metodologiji Održivih razvojnih ciljeva UN, Cilj 5.

U 2024. godini, CJRP RS dao je preporuke za usklađivanje dva prijedloga zakona sa članom 20. ZoRS BiH (obaveza ravnopravne zastupljenosti spolova prilikom imenovanja komisija).

I 2.2. Implementacija gender analiza i istraživanja o učešću žena i muškaraca u javnom životu i donošenju odluka, na bazi redovnog vođenja i objavljivanja statističke evidencije razvrstane po spolu o zastupljenosti na izbornim kandidatskim listama, rezultatima izbora na svim nivoima vlasti, te zastupljenosti žena i muškaraca u izvršnoj vlasti, javnoj upravi, sudstvu i diplomatiji.

[bookmark: _Toc193788527]CIK BiH nakon izbora realizira detaljne analize kandidata/kinja i rezultata izbora iz perspektive ravnopravnosti spolova. Nalazi rodne analize Lokalnih izbora održanih 2024. godine prezentirani su iznad, u uvodu u ovu sekciju izvještaja.

U FBiH bilježi se blagi porast broja izabranih žena u odnosu na prethodne izbore. Analizom rezultata lokalnih izbora 2024. godine utvrđeno je da je na lokalnim izborima u FBiH 2024. godine ukupan broj birača bio 2.080.622 od čega 1.050.746 žena. Na lokalnim izborima 2024. bilježi se i dalje podzastupljenost žena iako se bilježi blagi porast broja izabranih žena u odnosu na prethodne izbore. U 18 općina/gradova predložena je po jedna žena kandidatkinja za načelnicu/gradonačelnicu, od toga su u pet jedinica lokalne zajednice za načelnice/gradonačelnice izabrana lica ženskog spola i to: Novo Sarajevo, Zavidovići, Čapljina, Bosansko Grahovo i Drvar. 

U okviru kampanje „Biraj ravnopravno“, a u vezi sa Izbornom kampanjom koja je implementirana povodom Lokalnih izbora 2024. godine, CJRP RS je pratio stanje ravnopravnosti spolova tokom izborne kampanje, izradio kvantitativnu analizu zastupljenosti žena na kandidatskim listama, kao i analizu ostvarenih rezultata žena kandidatkinja za Lokalne izbore, sa aspekta ravnopravnosti spolova. Analiza obuhvata globalni kontekst, lokalni kontekst, medijsku analizu i online kampanju „Biraj ravnopravno“ i predstavlja osnov za izradu periodičnog Izvještaja o napretku u primjeni normativno-pravnih standarda za ravnopravnost spolova u oblasti političkog i javnog života u Republici Srpskoj koje priprema CJRP RS, a usvaja Vlada RS, u cilju praćenja implementacije preporuka, programa i mjera za unapređenje ravnopravnosti spolova u oblasti političkog i javnog života u RS.

Također, u okviru kampanje „Biraj ravnopravno!“, CJRP RS je pratio prisustvo i predstavljanje kandidatkinja u medijima tokom izborne kampanje, podizao svijest političkih subjekata kroz objavu Javnog poziva za predstavljanje i promociju mjera i aktivnosti za ostvarivanje ravnopravnosti spolova tokom izborne kampanje, te kroz objavu saopćenja za javnost sa podacima o stanju na kandidatskim listama. Također je analizirao zastupljenost žena u medijima tokom izbornog procesa. 



I 2.3. Izrada i implementacija mjera za unapređenje ravnopravne zastupljenosti, uključujući višestruko marginalizirane grupe, u javnom životu i na mjestima donošenja odluka.

UNICEF je podržao učešće djevojčica u procesima odlučivanja i oblikovanju politika. Kroz istraživački projekat za adolescentkinje, mlade žene su stekle istraživačke vještine i doprinosile stvaranju inkluzivnih i rodno osjetljivih politika. Učesnice projekata „EKOSOL“ i „IT Girls“ aktivno su učestvovale u javnim događajima, okruglim stolovima i zagovaračkim aktivnostima, često razbijajući stereotipe o djevojčicama i obrazovanju. Mladi su predvodili peer-to-peer edukaciju na teme rodno zasnovanog nasilja i femicida. UNICEF-ove digitalne kampanje i partnerstva sa javnim ličnostima (npr. plivačica Lana Pudar) povećale su vidljivost i poruke o ravnopravnosti spolova. 

I 2.4. Implementacija obuka u cilju jačanja kapaciteta političkih stranaka u cilju povećanja broja žena u javnom životu na svim nivoima odlučivanja.

U skladu sa Zakonom o finansiranju političkih stranaka, 10% od ukupnog izdvajanja iz budžeta raspoređuje se parlamentarnim grupama srazmjerno broju poslaničkih, odnosno delegatskih mjesta koja pripadaju manje zastupljenom spolu. Prema podacima dostavljenim CIK BiH iz 2023. godine, iznos raspoređenih sredstava za ovu namjenu od januara do decembra 2023. godine za manje zastupljen spol iznosio je 95 hiljada KM. Podaci za 2024. godinu bit će dostupni u aprilu 2025. godine. 

Uoči Lokalnih izbora 2024. godine, 23 trenera (od kojih je 21 žena) certificirano je za implementaciju programa UN Women „Političko liderstvo i obuka kandidatkinja“ u cilju jačanja kapaciteta žena na izabranim funkcijama, parlamentaraca i kandidatkinja za efikasno učešće u takmičenjima za liderstvo. Ove trenerice su obučile 171 kandidatkinju, koje su osnažene kroz 11 obuka.

ARS BiH MLJPI BiH i UN Women, uz podršku EU, organizirali su dvodnevnu „Konferenciju žena-liderki“. Konferencija je uključivala panel diskusiju sa izabranim ženama učesnicama i trenericama o izborima i pristupu informacijama i obrazovanju, prezentacije o rodnoj analizi izbora i lokalizaciji Opće CEDAW preporuke br. 40 o paritetu u Bosni i Hercegovini, kao i zatvorenu orijentacijsku sesiju za izabrane žene na kojoj je bilo riječi kako da se zalažu za rodnu ravnopravnost kao lokalne političarke, kako da strateški komuniciraju, kako da se snalaze u sistemima podrške i kako da se angažiraju u političkim strankama.

Misija OSCE-a je organizirala dijalog sa forumima žena i uticajnim političarkama iz deset političkih stranaka zastupljenih u PS BiH, uključujući one na vlasti i u opoziciji, koje obuhvataju spektar centra, desnice i socijaldemokrata. Obavljene su konsultacije sa strankama u cilju dogovora o skupu osnovnih principa za političke stranke kako bi se obavezale na eliminaciju nasilja nad ženama. U julu 2024. godine objavljen je i dokument „Principi za politički angažman za eliminaciju nasilja nad ženama“. Predstavnice stranaka su potom, kroz svoje službene strukture, predstavile dokument i osigurale političku podršku stranačkog rukovodstva za pomenute Principe.

U saradnji sa ODIHR-om, Misija OSCE-a je u junu 2024. godine organizirala regionalni stručni sastanak „Transformacija politike: Muški političari kao ključni akteri za rodnu ravnopravnost“ koji je okupio oko 80 učesnika, uključujući članove parlamenta i parlamentarke, nosioce političkih funkcija i predstavnike institucija; domaće, nacionalne, regionalne i međunarodne organizacije civilnog društva, stručnjake/kinje i aktiviste/kinje.






I 2.5. Jačanje uloge i odgovornosti medija, implementacija promotivnih aktivnosti, informacijskih kampanja i kampanja za podizanje svijesti javnosti o važnosti ravnopravne zastupljenosti žena i muškaraca na svim nivoima političkog i javnog odlučivanja i važnosti borbe protiv rodnih stereotipa, seksizma i govora mržnje.

Povodom obilježavanja 8. marta, Međunarodnog dana žena, ARS BiH MLJPI BiH je u saradnji sa KORS PS BiH, organizirala tematsku sjednicu pod nazivom „Društveno-ekonomska pitanja osnaživanja žena za učešće u donošenju odluka u Bosni i Hercegovini”. Tim povodom, ministar za ljudska prava i izbjeglice BiH je u svom obraćanju konstatirao da uprkos dugogodišnjim naporima javnog sektora, u partnerstvu sa nevladinim organizacijama i međunarodnim donatorima, u Bosni i Hercegovini još uvijek nemamo zadoljavajuće okruženje za veću uključenost žena u ekonomiju, kao ni za veće učešće žena u političkom odlučivanju.

Pored toga, ARS BiH MLJPI BiH je putem javnih saopćenja i medijskih istupa skretala pažnju javnosti na niske zastupljenosti žena u rezultatima Lokalnih izbora 2024. u BiH. Također, ARS BiH MLJPI BiH je u novembru 2024. godine objavila i javno saopćenje povodom sve učestalije pojave seksizma, mizoginije i stereotipa na osnovu spola u javnom diskursu u BiH, što su pojave koje znatno utiču na stvaranje klime koja nije pogodna za veći angažman žena u javnom i političkom životu. 

U 2024. godini, CJRP RS implementirao je kampanju za lokalne izbore „Biraj ravnopravno“. Cilj kampanje je promocija i unapređenje primjene programa za ravnopravnost spolova tokom izbornog procesa, te podizanje svijesti o važnosti učešća žena u javnom i političkom životu. Kompletna kampanja je implementirana online putem zvaničnog portala Vlade RS i društvenih mreža.

U okviru projekta „Jačanje demokratskih inovacija i promocija ljudskih prava na lokalnom nivou u Bosni i Hercegovini“, Ured VE u BiH je na nivou jedinica lokalne samouprave promovirao „Vodič za sprečavanje i borbu protiv seksizma na lokalnom nivou u Bosni i Hercegovini“.

I 2.6. Redovno praćenje i izvještavanje o zastupljenosti žena i muškaraca na pozicijama donošenja odluka, izbornih listi i drugih procesa selekcije kandidata za rukovodeće pozicije u organima na svim nivoima organizacije vlasti, na regionalnom i međunarodnom nivou.

U organizaciji ARS BiH MLJPI BiH i AS BiH, uz podršku UN Women, u februaru 2024. godine je javno prezentirano novo izdanje publikacije „Žene i muškarci u Bosni i Hercegovini u 2023. godini“. Publikacija koju priprema BHAS, donosi važne statističke podatke o učešću žena i muškaraca u različitim oblastima uključujući, pored ostalog, rodnu strukturu zastupljenosti žena u javnom i političkom životu. Svrha rodne statistike je da osigura podatke potrebne nadležnim organima uprave svih nivoa vlasti u BiH da ispune zakonsku obavezu koordiniranja realizacije programskih ciljeva iz GAP BiH i osiguraju implementaciju međunarodnih standarda u oblasti ravnopravnosti spolova. 

Statistički bilten „Žene i muškarci“ publicira se za nivo Bosne i Hercegovine, Federacije BiH i Republike Srpske i, pored ostalog, prikazuje podatke o zastupljenosti žena i muškaraca u donošenju odluka. Statistički bilten „Žene i muškarci u Republici Srpskoj“ na dvogodišnjem nivou publicira podatke o zastupljenosti žena i muškaraca na svim nivoima donošenja odluka, u poglavlju „Vlast i uticaj“, sa sljedećim podacima razvrstanim po spolu: biračko tijelo, izlaznost na izborima, kandidati i izabrana lica, zastupljenost u Narodnoj skupštini RS (poslanički klubovi, službe, odbori i komisije zastupljenost u Vladi RS, Vijeću naroda, u sudovima i tužilaštvima, zaposleni u upravi RS, članstvo i upravljanje u Savezu sindikata RS i upravljanje poslovnim i privrednim subjektima u RS).

Pored toga, izrađen je i Indeks ravnopravnosti spolova u Bosni i Hercegovini koji, pored ostalog sadrži i domen „moć“ kojom se mjeri rodni jaz kroz učešće u strukturama političke, ekonomske i društvene moći.


[bookmark: _Toc332005663][bookmark: _Toc332010894][bookmark: _Toc195016593]I 3. Rad, zapošljavanje i pristup ekonomskim resursima

Iako je radno zakonodavstvo u znatnoj mjeri usklađeno sa domaćim i međunarodnim standardima za ravnopravnost spolova, u Bosni i Hercegovini i dalje postoje izražene rodne nejednakosti u oblasti zapošljavanja, rada i pristupa svim oblicima resursa. U BiH postoji vrlo jaka veza između društvene uloge žena, njihovog obrazovanja, zanimanja i položaja na tržištu rada. Jednake mogućnosti na tržištu rada i u ekonomskom životu, ekonomska nezavisnost i mogućnost donošenja odluka unutar ekonomskih struktura od vitalnog su značaja za ostvarenje ravnopravnosti spolova. 

Iako žene predstavljaju više od polovine BiH populacije, u sferi formalne ekonomije i preduzetništva one su manjina, uglavnom zbog socijalnog, ekonomskog i političkog nepovoljnog položaja u odnosu na muškarce. Gotovo 60% radno sposobnih žena u BiH je neaktivno, a učešće žena na tržištu rada je 23 procentnih poena niže u odnosu na muškarce. Novija istraživanja govore da se većina (73.2% žena i 58.2% muškaraca) slaže da žene rade u manje plaćenim i manje društveno vrednovanim zanimanjima i poslovima. Postoji značajan disbalans u podjeli kućnih poslova između muškaraca i žena u BiH. Istraživanje ARS BiH MLJPI BiH o uticaju rodne podjele porodičnih obveza u domaćinstvu pokazalo je da u 93,8% partnerskih zajednica sve rutinske obaveze u domaćinstvu obavljaju žene, dok veća ravnoteža postoji u slučaju brige o djeci te povremene obaveze u domaćinstvu.

Prema nalazima bh. Indeksa ravnopravnosti spolova 2024. godine, rezultat za poddomen “učešće”, iznosi 61.4, što predstavlja blagi porast u poređenju sa Indeksom za 2023. godinu, koji je iznosio 60.9 bodova, ali je i dalje niže od rezultata za 2022. godinu, koji je u poddomenu „učešće“ iznosio 62.8. Rezultat Indeksa za BiH u 2024. godini u ovom poddomenu je za 21,9 bodova niži od prosjeka EU. Poddomen “učešće” se odnosi na nivo zaposlenja i rodne razlike u zapošljavanju žena i muškaraca, ukazujući na njihove šanse za pristup poslu ili zaposlenju. 

I 3.1. Identificiranje prioritetnih zakona i implementacija gender analize, strategija, akcionih planova, programa i drugih akata u oblasti rada, zapošljavanja i pristupa resursima u cilju uvođenja međunarodnih i domaćih standarda za ravnopravnost spolova te utvrđivanja nedostataka, prednosti, stvarnih potreba i mogućnosti sa aspekta ravnopravnosti spolova.

U maju 2024. godine ARS BiH MLJPI BiH izdala je Preporuke sa smjernicama za ostvarivanje ravnopravnosti spolova u radu i zapošljavanju u privatnom sektoru u Bosni i Hercegovini. Povod za izdavanje Preporuka je, pored ostalog, i povećanje broja diskriminatornih praksi na osnovu spola prilikom zapošljavanja i u radnom odnosu u BiH.  

U okviru projekta „Pečat ravnopravnosti spolova - SEAL u privatnom sektoru“, koji ARS BiH MLJPI BiH provodi u sаradnji sa UNDP, razvijani su kapaciteti savjetnika koji mogu pružiti savjetodavne usluge privatnim kompanijama i podržati ih u procesu implementacije „Pečata za rodnu ravnopravnost“. Izrađen je Program certificiranja savjetnika i revizora za ravnopravnost spolova u privatnom sektoru. Izrađen je Pravilnik o postupku i načinu dodjele „Pečata“ kao i standardi za ravnopravnost spolova u privatnom sektoru koji su usklađeni sa međunarodnim standardima i preporukama za privatni sektor koje je u ovom izvještajnom periodu izradila i objavila ARS BiH MLJPI BiH. Za održivost ovog procesa posebno je značajno što su kao savjetnici za ravnopravnost spolova u procesu „Pečat ravnopravnosti spolova“ certificirana i četiri lica zaposlena u ARS BiH MLJPI BiH 

Pored toga, u okviru projekta „Pečat ravnopravnosti spolova - SEAL u javnom sektoru“, u saradnji sa UNDP-om, realizirane su aktivnosti sa VSTV koji je dobio „Srebni pečat ravnopravnosti spolova“ kao prva institucija u Evropi i na Bakanu sa ovom vrstom priznanja. Započete su aktivnosti na implementaciji „Pečata“ u Ministarstvu sigurnosti BiH i upravnim organizacijama u sastavu Ministarstva. „Pečat“ je UNDP-ov alat za sistemsku transformaciju institucija ka ravnopravnosti spolova. ARS BiH MLJPI BiH je u ove aktivnosti aktivno uključena kao kopredsjedavajući (co-lead), kao i kroz promociju i institucionalno pozicioniranje pomenutog alata. Ovaj mehanizam pomaže institucijama da razvijaju i primjenjuju rodno odgovorne politike, postignu paritet, eliminiraju rodni jaz u plaćama, prevaziđu “stakleni strop” i sistematski adresiraju seksualno uznemiravanje na radnom mjestu. Na taj način, „Pečat“ doprinosi uvođenju ravnopravnosti spolova u djelokrug rada institucija i privatnog sektora, u skladu domaćim i međunarodnim standardima.

U oktobru 2024. godine je na 6. hitnoj sjednici Doma naroda PS BiH  usvojen Strateški plan ruralnog razvoja BiH za period 2023-2027. godina - Okvirni dokument (SPRR). U dijelu koji se odnosi na analizu stanja poljoprivrede i ruralnog razvoja, izrađeno je poglavlje – „Ravnopravnost spolova“, u kojoj su analizirana pitanja u vezi sa statusom žena u ovoj oblasti. U pomenutom planu je u cilju unapređenja dosadašnjeg stanja programirana i strateška Mjera 12: „Multidisciplinarne aktivnosti“ koja se, između ostalog, odnosi na pitanje ravnopravnosti spolova i isticanja važnosti aktivne uloge žena u poljoprivrednom sektoru, a u skladu sa postojećom praksom EU. Tokom implementacije SPRR BiH 2023-2027. godina posebno će se pratiti korištenje podrške u okviru mjera prema poljoprivrednim gazdinstvima i preduzećima kojima upravljaju žene. Pokazatelji praćenja i evaluacije bit će razvrstani prema spolu. Aktivnosti informiranja i promocije će, također, biti usmjerene na ravnopravno učešće žena i muškaraca. Po uzoru na EU, ovom mjerom se podržavaju žene i mladi poljoprivredni proizvođači kojima može biti dodijeljena početna pomoć za pokretanje poslovanja, odnosno za osnivanje ruralnih preduzeća iz oblasti poljoprivrede. Osim poljoprivrednih, mjera podrazumijeva pomoć i dodjelu sredstava za nepoljoprivredne djelatnosti na ruralnom prostoru, sredstva koja se dodjeljuju poljoprivrednicima ili članovima domaćinstva poljoprivrednog gazdinstva koji u trenutku proširenja djelatnosti na nepoljoprivredne aktivnosti u okviru mikro ili malih preduzeća obavljaju poljoprivrednu djelatnost na poljoprivrednom gazdinstvu. Isto tako je veoma važno ohrabriti učešće mladih ljudi, odnosno žena u različitim udruženjima koja se bave pitanjima poljoprivrede i ruralnog razvoja.

Zajednička inicijativa ARS BiH MLJPI BiH i UNDP-a „Forum žena za razvoj“ je u izvještajnom periodu izrastao u dinamičnu platformu koja okuplja više od 2.000 stručnjakinja, liderki i aktivistkinja iz različitih sektora kako bi zajednički radile na ravnopravnosti spolova i ekonomskom osnaživanju žena u Bosni i Hercegovini. Kroz ovaj forum, različiti akteri - od ekonomista, akademske zajednice do nevladinih organizacija i poslovnih lidera - sarađuju na oblikovanju politika i rješenja koja omogućavaju stvaranje pravednijeg i ravnopravnijeg društva. 

U FBiH je u 2024. godini unaprijeđen zakonski okvir koji pruža sigurnost i stabilnost žene na radnom mjestu. Donesena je uredba koja svim porodiljama osigurava jednokratnu pomoć od 1.000 KM. Uz to, planirane izmjene u vezi sa Zakonom o radu donose još jaču zaštitu žena - zabranu otkaza tokom trudnoće i porodiljskog odsustva, fleksibilne radne aranžmane, te produžene pauze za dojenje. Razmatraju se i dodatni koraci poput produženja porodiljskog odsustva i uvođenja beneficiranog radnog staža za svako rođeno dijete, čime bi se dodatno unaprijedila demografska slika zemlje.

FMRSP je provelo niz aktivnosti u oblasti zapošljavanja, socijalne sigurnosti i zaštite radnih prava. Izrađen je Nacrt zakona o posredovanju u zapošljavanju i socijalnoj sigurnosti nezaposlenih lica, koji je usvojen u oba doma Parlamenta FBiH i upućen u javnu raspravu. Nacrt predviđa odvajanje aktivnih od pasivnih tražilaca posla i jačanje funkcije posredovanja u zapošljavanju. U okviru implementacije Zakona o posredovanju u zapošljavanju i socijalnoj sigurnosti nezaposlenih lica, izvršen je nadzor nad radom FZZ, a odobrena su sredstva za kantonalne službe zapošljavanja kako bi se osigurala finansijska stabilnost sistema. Izrađen je Izvještaj o implementaciji zakona, u kojem su analizirani učinci politika zapošljavanja i predložene mjere za dalja poboljšanja.

FMRPO provodi aktivnosti na izradi i usklađivanju zakonskih i podzakonskih propisa u cilju unapređenja poslovnog ambijenta u FBiH. Poseban naglasak stavljen je na integraciju standarda ravnopravnosti spolova u sve relevantne propise. U proteklom periodu realizirane su sljedeće zakonodavne inicijative: Zakon o podsticaju razvoja malog privrednika FBiH, Nacrt zakona o društvenom preduzetništvu i Pravilnik o postupcima u implementaciji podsticaja razvoja male privrede u FBiH.

U Republici Srpskoj, sistemsko zakonodavstvo iz ove oblasti usklađeno je sa standardima za ravnopravnost spolova. Pravni okvir koji promovira, implementira i prati ravnopravnost i zabranu diskriminacije po osnovu spola u oblasti zaposlenosti i ekonomske koristi ima dostignuti procenat postignuća 96% (indikator po metodologiji UN SDG, Cilj 5). Radno zakonodavstvo RS sadrži najviše standarde zabrane diskriminacije i nasilja po osnovu spola, kao i zaštite prava.

U izvještajnom periodu, CJRP RS je dao mišljenje o usklađenosti sa ZoRS BiH u propisanom roku na šest akata iz oblasti rada, zapošljavanja i pristupa resursima, uključujući preduzetništvo, i svi akti su usklađeni sa ZoRS-om. Izrađen je Akcioni plan za implementaciju Strategije zapošljavanja RS za vremenski period 2024-2026. godina.

I 3.2. Redovno prikupljanje, analiza i objavljivanje podatka razvrstanih po spolu o učešću žena i muškaraca na tržištu rada i ekonomskom životu, uključujući učešće na mjestima odlučivanja, napredovanje u karijeri, prihod, nadnice, rad na neodređeno/određeno vrijeme, uslovi poslovnog ugovora, pristup kreditima, itd.   

ARS BiH MLJPI BiH proizvela je sadržaj online ankete imenovanih i zaposlenih u Institucijama BiH o ravnopravnosti spolova (poznavanje, upotreba, stavovi) i distribuirala pisma organima uprave i upravnim organizacijama na nivou BiH u cilju dobijanja podrške rukovodstava organa i organizacija da što veći broj državnih službenika ispuni anketu. 

ARZ BiH, u saradnji sa FZZ, ZZZ RS i ZZZ BD BiH je izradila i AS BiH dostavila 12 statističkih izvještaja u vezi sa kretanjem registrirane nezaposlenosti u BiH, pripremila i objavila 12 statističkih saopćenja o stanju na tržištu rada u BiH i entitetima o obimu i obilježjima zaposlenosti i nezaposlenosti, sačinila i objavila „Pregled politika zapošljavanja u BiH za 2023. godinu“, sačinila i objavila „Smjernice politika zapošljavanja i aktivnih mjera zapošljavanja u BiH za 2023. godinu“, sačinila i objavila „Istraživanje tržišta rada u BiH 2023/2024.“, sačinila i dostavila podatke za Bilten Centra javnih službi za zapošljavanje zemalja Jugoistočne Evrope (CPESSEC). Svi pomenuti dokumenti, koji se odnose isključivo na stanje i kretanje na tržištu rada sa aspekta nezaposlenosti i implementacije aktivnih politika zapošljavanja, izrađeni su u skladu sa standardima u vezi sa ravnopravnošću spolova, a navedeni podaci razvrstani su po spolu. Svi dokumenti su, također, dostupni na internet stranici ARZ BiH 

U FBiH je kroz različite programe zapošljavanja, u 2024. godini zaposleno je 6.540 žena, što čini 56% ukupno zaposlenih putem ovih mjera. Dodatno, grant sredstva dodijeljena su za 50 kompanija u vlasništvu žena, dok je podržano osnivanje 13 novih ženskih biznisa.

Statistički bilteni „Žene i muškarci u Republici Srpskoj“ i „Žene i muškarci u Federaciji Bosne i Hercegovine“, u poglavlju „Zaposlenost i nezaposlenost“ i „Vlast i uticaj“, svake dvije godine publicira podatke razvrstane po spolu o podacima iz ankete o radnoj snazi, zaposlenosti, nezaposlenosti, prosječnim plaćama po djelatnostima, licima koja traže zaposlenje, uključujući i lica sa invaliditetom i nacionalne manjine, projektima zapošljavanja pripravnika, kao i članstvu i odlučivanju u sindikatima i u poslovnim subjektima. Za oblast ekonomskih i socijalnih prava također su bitni i podaci iz biltena u poglavlju „Životni standard“, koje daje relativne stope siromaštva prema spolu i starosti nosioca domaćinstva, kao i podaci iz poglavlja „Vlasništvo nad imovinom“, koje daje podatke po spolu o vlasništvu i suvlasništvu nad nepokretnostima.

U izvještajnom periodu vođena je administracijska evidencija povreda na radu razvrstana prema spolu od strane MRBIZ RS. Prema podacima, evidentirano je 747 povreda žena i 1124 povrede muškaraca od ukupno 1871 povrede na radu. MRBIZ RS vodi evidenciju o lakim povredama na radu. Izrađen je Registar povreda na radu, koji je premješten iz nadležnosti MRBIZ RS u nadležnost MZSZ RS.

U 2024. godini, u koordinaciji MRBIZ RS, prikupljani su podaci za ocjenu stanja po upitniku OECD za kvalitativne indikatore za dimenziju zaposlenosti[footnoteRef:3]. U okviru poddimenzije 1: Upravljanje inkluzivnim tržištem rada, u odjeljku QL4. Inkluzivne politike zapošljavanja, CJRP RS je izvijestio o mjerama iz GAP BiH, o prethodno urađenoj studiji o socioekonomskim rodnim nejednakostima u Republici Srpskoj iz 2016. godine, u cilju da se osigura sistematsko proučavanje rodnih socioekonomskih razlika i nejednakosti kroz prizmu životnog toka, javnim politikama za razvoj preduzetništva žena, podršci ženama u STEM oblastima, mjerama za smanjenje spolnih stereotipa, kampanjama za smanjenje diskriminacije po osnovu spola, procjenama uticaja mjera za smanjenje spolnih nejednakosti, o rodnobudžetskim mjerama i o KO za praćenje GAP-a BiH u RS.  [3:  „Competitiveness in South East Europe: A Policy Outlook 2021. EMPLOYMENT POLICY DIMENSION. Qualitative indicators government questionnaire“.] 


I 3.3. Izrada i implementacija programa mjera i aktivnosti za otklanjanje diskriminacije na osnovu spola i seksualnog uznemiravanja u oblasti rada, zapošljavanja i pristupa ekonomskim resursima, uključujući jačanje institucionalnih kapaciteta za primjenu međunarodnih i domaćih standarda u ovoj oblasti, uvođenje rodno odgovornih budžeta, te uspostavljanje odgovarajućih institucionalnih mehanizama koji će koordinirati implementacijom ovih mjera. 

ARZ BiH i zavodi za zapošljavanje entiteta i BD BiH osigurali su jednak pristup i korištenje svih usluga i podataka za oba spola u svim aktivnostima koje se odnose na zapošljavanje, kao i pristup ekonomskim i svim drugim resursima. U dizajniranju programa zapošljavanja posebna pažnja je posvećena ugroženim grupama na tržištu rada, uključujući žene. ARZ BiH je prilikom predlaganja budžeta za 2025. godinu vodila računa o ravnopravnosti spolova i uvođenju rodno odgovornog budžetiranja.

FZZZ u saradnji sa kantonalnim službama provodi programe aktivne politike zapošljavanja koji uključuju posebne mjere usmjerene na povećanje zapošljivosti žena. Cilj ovih mjera je podsticati zapošljavanje žena u poslovnim subjektima te njihovo samozapošljavanje kroz pokretanje vlastitog biznisa. U okviru općih i posebnih mjera aktivne politike u 2024. godini obuhvaćeno je ukupno 10.889 lica, od čega 4.998 žena, što čini 45,9% od ukupnog broja korisnika programa.

FMPVŠ je implementiralo niz mjera u cilju suzbijanja diskriminacije na osnovu spola i seksualnog uznemiravanja u oblasti rada, zapošljavanja i pristupa ekonomskim resursima. Usvajanje Strategije poljoprivrede i ruralnog razvoja 2021-2027. godina FBiH, omogućilo je uvođenje rodno odgovornih budžeta i specifičnih mjera podrške. Program utroška sredstava uključio je po prvi put subvencije za mlade poljoprivrednike i povećao dodatni iznos ulaganja na 10% za žene, mlade poljoprivrednike do 40 godina, domaćinstva sa troje i više djece te poljoprivredna gazdinstva na nadmorskoj visini iznad 600 metara. Ovi mehanizmi pružaju bolju finansijsku podršku ženama i marginaliziranim grupama, osnažujući ih za aktivnije učešće u poljoprivredi i ruralnom razvoju.

Projekat „Žene pokretačice razvoja u poljoprivredi i u ruralnim sredinama“ (UN Women i FAO) ima za cilj da otkloni strukturalne barijere kroz uvođenje tehnologija koje bi uštedjele vrijeme i rad, te inovativne izvore finansiranja. Također, cilj je osposobljavanje žena da se bolje nose sa izazovima, poboljšavajući svoje standarde življenja i socioekonomski položaj, te živote svojih porodica u ruralnim sredinama. Upravni odbor projekta, pored ARS BiH MLJPI BiH, CJRP RS i GC FBiH, čine predstavnici MVTEO BiH, FMPVŠ, MPŠV RS, kao i predstavnika Švedske i UN agencija u BiH. Pored toga, ARS BiH MLJPI BiH, CJRP RS i GC FBiH učestvuju i u radu Tehničke radne grupe pomenutog projekta. U okviru učestvovanja FMPVŠ u realizaciji pomenutog projekta, planirane su informativne sesije u tri kantona kako bi se povećala dostupnost grant sredstava ženama u ruralnim sredinama, uz obuke o finansijskom upravljanju, marketinškim strategijama i održivim poljoprivrednim praksama. Digitalni alat za praćenje subvencija i prijava dodatno će unaprijediti transparentnost i efikasnost u dodjeli sredstava. Podaci o dodijeljenim podsticajima pokazuju da su žene ostvarile 19,07% ukupnih subvencija, dok su muškarci primili 80,93%. Očekuje se da će ove mjere dugoročno doprinijeti većem uključivanju žena u poljoprivredu i smanjenju ekonomskih razlika.

[bookmark: _Toc193788529]Programi podrške razvoju turizma u ruralnim oblastima, koje implementira FMOIT, predstavljaju značajan korak u pogledu ravnopravnosti spolova u oblasti rada, zapošljavanja i pristupa ekonomskim resursima. Posebno su osmišljeni da podrže žene i mlade do 30 godina kao nosioce domaćinstava i ugostiteljskih djelatnosti, omogućavajući im pristup finansijskim sredstvima za unapređenje smještajnih kapaciteta, ekološki prihvatljivu opremu, edukaciju i promociju. Kroz ove programe osigurava se ravnopravniji položaj žena na tržištu rada i smanjuju prepreke u pristupu sredstvima podrške, čime se aktivno doprinosi implementaciji mjera za eliminaciju diskriminacije na osnovu spola u ekonomiji. Uvođenjem rodno odgovornih budžeta u programe podrške razvoju turizma jačaju se institucionalni kapaciteti za primjenu međunarodnih i domaćih standarda u oblasti ravnopravnosti spolova. Kriteriji dodjele sredstava jasno prepoznaju značaj ekonomskog osnaživanja žena i mladih, čime se direktno podržava implementacija strategija i akcionih planova u ovoj oblasti. Iako su ukupni rezultati programa aktivne politike zapošljavanja značajni, postoji izazov u preciznoj evidenciji strukture korisnika, posebno u segmentu specifičnih kategorija žena iz ciljne grupe. U okviru ukupnog broja žena obuhvaćenih mjerama aktivne politike zapošljavanja u 2024. godini, vjerovatno je prisutan značajan broj žena iz ranjivih kategorija, ali ne postoji sistematska evidencija koja bi tačno odredila njihov broj i strukturu.

Na osnovu Akcionog plana za implementaciju Strategije zapošljavanja Republike Srpske za 2024. godinu, JU ZZZ RS sačinio je Prijedlog programa zapošljavanja u RS za realizaciju Akcionog plana zapošljavanja u 2024. godini i programe za svaku od mjera iz Akcionog plana. Indikator zapošljavanja žena se realizirao kroz programe zapošljavanja koji su sastavni dio Akcionog plana zapošljavanja za 2024. godinu. U izvještajnom periodu realizirano je 5 programa zapošljavanja. Ukupno po Akcionom planu za 2024. godinu zaposleno je: 885 lica, od čega 466 žena; po programu podrške zapošljavanja mladih sa VSS u statusu pripravnika zaposleno je 137 žena; po programu samozapošljavanja zaposleno je 120 žena, a po programu zapošljavanja kod poslodavca zaposleno je 209 žena.

U skladu sa Zakonom o zaštiti od uznemiravanja na radu RS (vidjeti dio I 1.9) propisano je da je svaki poslodavac, koji zapošljava 15 i više radnika, dužan donijeti opći akt kojim propisuje postupak zaštite od uznemiravanja na radu. Radi olakšavanja donošenja ovog općeg akta, organizirani su seminari/vebinari[footnoteRef:4] o primjeni ovog zakona, namijenjeni šefovima pravnih službi u javnom i privatnom sektoru, advokatima i pravnicima u privrednim društvima, javnim ustanovama i institucijama, vlasnicima, direktorima i HR menadžerima i svima onima koje interesira navedena problematika, odnosno onima koji prate aktuelnosti iz oblasti rada, i koji žele unaprijediti svoje kompetencije.  [4:  Teme ovih obuka su: Zakonsko određenje uznemiravanja na radu i povezanih pojmova; Šta se smatra uznemiravanjem na radu? Šta nije uznemiravanje na radu?; Kako uspješno implementirati prevenciju uznemiravanja na radu; Prava i obaveze poslodavca; Prava i obaveze radnika; Posljedice uznemiravanja na radu; Postupak za ostvarivanje prava na zaštitu od uznemiravanja na radu kod poslodavca; Kako uspješno implementirati postupak kod poslodavca?; Uloga lica za podršku; Opći akt o postupku zaštite od uznemiravanja na radu; Pravo poslodavca na utvrđivanje zloupotrebe prava na zaštitu od uznemiravanja; Postupak za zaštitu od uznemiravanja pred Agencijom za mirno rješavanje radnih sporova; Sudska zaštita.] 


Stručni tim Unije udruženja poslodavaca RS, radi olakšavanja primjene Zakona za poslodavce, pripremio je model Pravilnika o zaštiti od uznemiravanja na radu. Također, objavljen je stručni članak na temu primjene Zakona, pod nazivom „Postupci za zaštitu od uznemiravanja na radu“.

MPP je podržalo osnivanje i rad Kluba uspješnih preduzetnica, koji je formiran od strane Zanatsko-preduzetničke komore regije Banja Luka u cilju podrške ovoj oblasti. Podržana su tri preduzeća koja vode žene s 15.000,00 KM: dva projekta održavanja manifestacija i jedan projekt rekonstrukcije ugostiteljskog objekta.

Odjel za evropske integracije i međunarodnu saradnju Vlade BD BiH potpisao je Memorandum o saradnji na projektu „Međusektorsko partnerstvo za ljudska prava i rodnu ravnopravnost na tržištu rada“ sa Fondacijom „Infohouse“ iz Sarajeva i Fondacijom „Lara“ iz Bijeljine u cilju podrške aktivnostima projekta u kreiranju povoljnijeg poslovnog ambijenta i ravnopravnijeg pristupa žena tržištu rada, čiji je sveukupni cilj doprinijeti eliminaciji diskriminacije žena na tržištu rada i promoviranju ekonomskih i socijalnih prava žena te pružiti podršku implementaciji aktivnosti projekta kroz učešće u Savjetodavnom odboru.

U partnerstvu sa „DM drogerie markt ltd“, UNFPA je pilotirao program usmjeren na žene starosti 40-49 godina, što je često zanemarena demografska grupa u politikama zapošljavanja. Kombinirajući razvoj vještina sa obukom na radnom mjestu, inicijativa je osnažila žene praktičnim načinima povratka na tržište rada, prekidajući obrasce ekonomske zavisnosti i dugotrajne nezaposlenosti.

EU je finansirala projekat „Međusektorsko partnerstvo za ljudska prava i ravnopravnost spolova u radu“ koji doprinosi smanjenju diskriminacije žena na tržištu rada promovirajući njihova ekonomska i socijalna prava. Planirano je da do kraja projekta, koji završava polovinom 2025. godine, najmanje 10 bh. kompanija provodi proces dužne pažnje u vezi sa ljudskim pravima i osigura usklađenost internih politika sa relevantnim zakonodavstvom u BiH, kao i konkretnije sprečavanje diskriminacije na osnovu spola na tržištu rada. Projekat provodi Fondacija „Infohouse“ iz Sarajeva. 

Također, EU finansira i projekat „Rad i ljudska prava kroz digitalizaciju“ koji provodi udruženje „Lir evolucija“ iz Banje Luke i koji je usmjeren na unapređenje znanja zaposlenih lica iz marginaliziranih grupa (žena, mladih, lica sa invaliditetom) u 10 općina o digitalnim pravima i njihovim radnim pravima, te sigurnosti i zaštiti na radu i mogućnostima dostojanstvenog rada i poboljšanja kvaliteta života korištenjem informacijsko-komunikacijske tehnologije. 

I 3.4. Podrška istraživanjima i programima za povećanje učešća žena u radnoj snazi i smanjenje nezaposlenosti, razvoja ženskog preduzetništva, kao i o zastupljenosti u poljoprivrednoj proizvodnji i neformalnom sektoru, te ekonomsko i društveno osnaživanja žena.

U oktobru 2023. godine ARS BiH MLJPI BiH je u partnerstvu sa UNDP-om objavila analizu „Politike, podsticaji i afirmacijske mjere za unapređenje položaja žena na tržištu rada u Bosni i Hercegovini“. Publikacija, koja se fokusira na status žena na tržištu rada u Bosni i Hercegovini, identificira osnovne uzroke nejednakog položaja žena i predlaže mjere koje mogu pokrenuti sistemske promjene potrebne za unapređenje položaja žena na tržištu rada.

Za vrijeme prihvata tražilaca azila u Bosni i Hercegovini, u azilantskom centru MS BiH u kontinuitetu se održavaju edukacije i radionice za zaposlene i tražioce azila u cilju unapređenja pristupa obrazovanju i ekonomskim resursima za žene, djevojčice, ali i muškarce, naročito u kontekstu zaštite od trgovine ljudima i eksploatacije. 

FMRPO provodi programe podsticaja iz svoje nadležnosti, uključujući: podsticaje za razvoj male privrede, podsticaje za opstanak tradicionalnih i starih zanata, realizaciju i praćenje implementacije kreditno-garantirajućih programa i subvencioniranje kamata, podršku digitalizaciji poslovanja malih i srednjih preduzeća, podršku „start up“ i podršku malim i srednjim preduzećima na poboljšanju energetske efikasnosti i principima „zelene ekonomije“ i „ekologizacije“. Udio žena korisnica navedenih podsticaja iznosi 11,3%. Od ukupno 442 pravna subjekta, njih 50 je u vlasništvu žena. Od 120 novoosnovanih poslovnih subjekata korisnika podsticaja, njih 13 je u vlasništvu žena, što čini 10,8%.

Poseban naglasak stavljen je na saradnju sa UN agencijama (UN Women, UNDP, FAO) kroz projekat „Žene pokretačice razvoja u poljoprivredi i u ruralnim sredinama“, koji finansira Švedska agencija za međunarodni razvoj (SIDA). Kroz ovaj projekat jačaju se kapaciteti ženskog preduzetništva u ruralnim oblastima i osnažuju ekonomske prilike za žene u poljoprivredi.

U Republici Srpskoj, u 2024. godini započet je projekat „Preduzetnice u digitalnoj i zelenoj ekonomiji – GRANDIS“, kojim koordinira Razvojna agencija RS. Projekt sufinansira EU kroz program Interreg Europe i usklađen je sa specifičnim ciljem programa – Konkurentnost MSP. Cilj projekta je da otključa potencijal preduzetnica i preduzeća vođenih ženama u sektorima zelenih i digitalnih tehnologija, gde su trenutno nedovoljno zastupljene, a aktivnosti uključuju razmjenu iskustava evropskih regija, razvoj i primjenu politika, mentorstvo, pristup finansiranju i razvoj preduzetničkih vještina za žene. Tokom 2024. godine, u okviru projekta održana je radionica o stvaranju empatije za preduzetničke inicijative koje vode žene, pripremljena je analiza stanja preduzetništva žena u Republici Srpskoj i provedena je anketa među preduzetnicama u cilju sagledavanja potreba i izazova sa kojima se susreću.

UN Women je, uz finansijsku pomoć SIDA-e, ojačao sisteme i kapacitete za ekonomsko osnaživanje žena i to: pokrenuta je prva online obrazovna platforma za žene preduzetnice, osnovan Savjetodavni odbor za žensko preduzetništvo u BiH i realizirano prvo koordinirano mapiranje preduzetničkog ekosistema. Pred toga, u saradnji sa Fondacijom „787“, kroz inicijative, kao što su „Samit poslovnih anđela“ i „Izložbe žena preduzetnica“, razvijani su kapaciteti o alternativnim metodama finansiranja i načinima pristupa investitorima radi osiguranja investicija ili strateških partnerstava za unapređenje poslovanja. Kroz program „BizUp“ povećan je broj žena preduzetnica koje su proširile poslovanje zahvaljujući prilagođenom mentorstvu, stručnoj podršci malim bespovratnim sredstvima.

MOR je provodio projekat „EU4Employment“ kojeg finansiraju SIDA i EU, koji ima za cilj rješavanje strukturnih izazova na tržištu rada u Bosni i Hercegovini koji nesrazmjerno utiču na žene, mlade i lica iz ranjivih grupa. Cilj je zapošljavanje 625 lica (najmanje 50% žena) a, prema preliminarnim podacima, do sada je kroz intervencije zaposleno 375 lica, od kojih je 216 žena (57,6%), uključujući na aktivaciju i zapošljavanje 105 teško zapošljivih žena iz ruralnih oblasti.

U okviru projekta „Podrška Evropske unije lokalnim partnerstvima za zapošljavanje - Faza II“, MOR podržava lokalna partnerstva za zapošljavanje širom BiH. Do kraja 2024. godine, partnerstva su pružila obuku za 1.917 korisnika i posredovala u zapošljavanju 682 lica, od kojih je 47% bilo žena. Zanatsko ili dioničko društvo osnovalo je 98 žena. Na internet stranici www.partnerstvo.ba i društvenim mrežama objavljene su inspirativne priče.

Svjetska banka je u izvještajnom periodu provodila aktivnosti koje doprinose poboljšanju zaposlenosti žena, rješavanju rodno zasnovanog nasilja i promoviranju ženskog liderstva i ekonomskih prilika. Operacije Svjetske banke u Bosni i Hercegovini[footnoteRef:5] uključuju dijalog o politikama, analitiku i operacije koje podržavaju zapošljavanje žena iz ranjivih grupa i liderstvo žena u pravednoj tranziciji. [5: Spisak projekata Svjetske banke koji su bili u toku u izvještajnom periodu: Tehnička asistencija: „Poboljšanje aktivnosti i pristupa ekonomskim prilikama za žene u Bosni i Hercegovini“; „Pravedna tranzicija u rudarstvu uglja u BiH“ - Procjena uticaja na ravnopravnost spolova u regijama uglja zasnovana na fokus grupama sa ženama i anketi domaćinstva u dvije zajednice ugljara. Finansiranje investicija: „Projekat poboljšanja zdravstvenog sistema“ - pristup boljim zdravstvenim uslugama; „Projekat otpornosti i konkurentnosti poljoprivrede“ - ekonomske prilike i radna mjesta; „Projekat poboljšanja kvaliteta zraka“ - svijest i znanje o održivom grijanju i energetskoj efikasnosti; „Upravljanje motorizacijom i promoviranje transporta sa nultom niskom emisijom pomoći će u ublažavanju nekih od rodnih nejednakosti i socijalnih razlika promoviranjem biciklizma sa posebnim fokusom na žene“; „Drugi projekat podrške zapošljavanju“ - Proširiti i omogućiti ekonomske mogućnosti, više radnih mijesta i bolja radna mjesta, uključujući poslove budućnosti (uključujući održive mogućnosti za život, zaposlenje za plaću i preduzeća koja vode žene).] 


I 3.5. Podrška istraživanjima i programima usmjerenim na unapređenje položaja žena na tržištu rada, te u društvenom i ekonomskom životu, kao na primjer: povremeni posao, prekidi u karijeri, jaz u plaćama i penzijama i dr. 

ARS BiH MLJPI BiH je u novembru 2024. godine realizirala pripremne aktivnosti (opis zadatka i specifikaciju) za implementaciju rodne analize primanja imenovanih i zaposlenih lica u Institucijama BiH. Tokom decembra počela je realizacija pomenutog istraživanja čiji će rezultati biti finalizirani u prvom kvartalu 2025. godine.

FMERI realiziralo je Program utroška sredstava Trajnog revolving fonda kod Union banke d.d. Sarajevo za dugoročno finansiranje projekata putem dodjele kredita. Dodijeljeno je ukupno 2.815.000,00 KM, od čega: preduzeću „Tabakplast“ d.o.o. Tomislavgrad dodijeljeno 900.000,00 KM (vlasnica žena) i preduzeću „Arox“ proizvodnja Ljubuški dodijeljeno 140.000,00 KM (vlasnica žena). FMERI je realiziralo program tekućih transfera za kupovinu električnih automobila. U okviru ovog programa broj žena korisnica iznosio je 34, što čini 39% ukupnog broja korisnika.

Kada su u pitanju zakonodavne mjere, u Republici Srpskoj je zakonom propisana jednaka plaća za isti rad, odnosno rad jednake vrijednosti. Međutim, dostupni podaci (statistički podaci o prosječnim neto plaćama zaposlenih u poslovnim subjektima prema oblastima djelatnosti, razvrstani po spolu) pokazuju da rodni jaz u prihodima postoji. Posljednji publicirani podaci iz biltena „Žene i muškarci u Republici Srpskoj 2023.“ Republičkog zavoda za statistiku RS pokazuju se da razlike u prihodima ne mijenjaju (nema značajnih razlika iz godine u godinu). Najveće razlike u prosječnim plaćama između žena i muškaraca su u djelatnostima koje su i najviše plaćene (u ovom slučaju, najveća razlika je u finansijskim uslugama i uslugama osiguranja gdje je prosjek plaća žena nešto iznad 1400 KM, a muškaraca približno 1800 KM), a jaz se smanjuje u djelatnostima koje su i najmanje plaćene, odnosno plaće muškaraca i žena su približne ili skoro izjednačene tamo gdje se najčešće ostvaruje minimalna zarada (između 800 i 900 KM – prerađivačka industrija, komunalne djelatnosti, građevinarstvo, trgovina i zanatske usluge). Taj trend razlike u prihodima je dugoročan, što pokazuju i podaci o razlici u penzijama, a jedina prednost koju u ovom slučaju imaju žene je broj godina korištenja penzija. Ovo su trenutno jedini dostupni podaci za Republiku Srpsku koji brojčano prikazuju jaz u prihodima u visini plaće, ali nema drugih podataka o strukturi tog jaza, kao ni izračunate stope rodnog jaza u plaćama.

Tokom 2024. godine započela je realizacija projekta „Jačanje zaštite ljudskih prava u aktivnostima biznis sektora u BiH” koji provode Unija poslodavaca RS i Udruženje poslodavaca FBiH uz finansijsku podršku EU. U aprilu 2024. godine, u Banjoj Luci održani su događaji “Ring The Bell za rodnu ravnopravnost” i panel diskusija “Jednakost, inkluzija i rodna ravnopravnost”, u organizaciji UN Women, Banjalučke berze, IFC ureda u BiH i “Advantis Broker”. 

I 3.6. Podrška istraživanjima i programima koji se odnose na unapređenje položaja žena u oblasti ruralnog razvoja i oblastima u kojima je identificirana mala zastupljenost žena. 

Jedan od ključnih segmenata politike zapošljavanja u FBiH je nastavak programa sufinansiranja samozapošljavanja, posebno u sektoru poljoprivrede. Ove mjere imaju za cilj smanjenje broja nezaposlenih žena u ruralnim oblastima i povećanje broja zaposlenih žena kroz pokretanje vlastitih poljoprivrednih djelatnosti. U okviru Programa sufinansiranja samozapošljavanja u oblasti poljoprivrede u 2024. godini obuhvaćena su 452 lica, od čega 180 žena, što čini 39,8% učesnica u ovom programu.

Realizirani su programi obuke, stručnog osposobljavanja i usavršavanja te pripreme za tržište rada iz sredstava FZZZ u 2024. godini. U okviru ovih mjera obuhvaćeno je ukupno 211 žena (68,3%) obukom uz rad, dok je 855 žena (89,0%) prošlo obuku za tržište rada.

Kao odgovor na rastuću potražnju za njegom starijih lica i dugotrajnu isključenost žena iz formalnog tržišta rada, UN Women je pružio podršku razvoju i pilotiranju modela „Gerontodomaćice“. Ovaj inovativni pristup istovremeno adresira dva kritična izazova: potrebama za njegom starijeg stanovništva i socio-ekonomskim osnaživanjem dugotrajno nezaposlenih žena. U cilju unapređenja socijalnih usluga i osnaživanja žena kroz profesionalno osposobljavanje, izrađen je Program obuke gerontodomaćica za pružanje usluge pomoći u kući u FBiH. Obuka će biti realizirana u saradnji sa FZZZ i Crvenim križem FBiH, a očekuje se da će ovaj program doprinijeti poboljšanju kvaliteta socijalnih usluga i povećanju broja kvalificiranih gerontodomaćica u Federaciji BiH. U Republici Srpskoj, MPP RS je izradilo projekat „Gerontodomaćica“ za finansiranje iz programa UN Women, a koji bi kao pilot projekt realizirala Fondacija „Lara“ Bijeljina. 

FMRPO redovno informira Vladu FBiH o zastupljenosti žena i muškaraca u oblasti preduzetništva. Prema podacima koji se odnose na udio zaposlenih koji su poslodavci, prema spolu, udio samozaposlenih i zaposlenih, prema spolu) dok o samozaposlenima po spolu nema dostupnih podataka. 

Usvajanje Strategije poljoprivrede i ruralnog razvoja 2021-2027. godina je u FBiH omogućilo uvođenje rodno odgovornih budžeta i specifičnih mjera podrške. Program utroška sredstava uključio je po prvi put subvencije za mlade poljoprivrednike i povećao dodatni iznos ulaganja na 10% za žene, mlade poljoprivrednike do 40 godina, domaćinstva sa troje i više djece te poljoprivredna gazdinstva na nadmorskoj visini iznad 600 metara. Ovi privremeni i posebni mehanizmi pružaju bolju finansijsku podršku ženama i marginaliziranim grupama, osnažujući ih za aktivnije učešće u poljoprivredi i ruralnom razvoju.

CJRP RS je dao mišljenje o usklađenosti četiri propisa iz oblasti poljoprivrede, šumarstva i vodoprivrede, sa ZoRS-om BiH. 

Implementirane su mjere iz Akcionog plana za unapređenje položaja žena na selu u RS. MPŠV RS provodi program za samozapošljavanje žena na selu i dodjelu podsticaja ženskim zadrugama i udruženjima. U 2024. godini, od ukupno 17.126 registriranih poljoprivrednih gazdinstava u RS, 2.866 su gazdinstva čiji su nosioci žene (16,7%). Regresirani dizel i podsticaje za pčelarstvo koristilo je 2.532 žena. Indikatori realizacije mjera su sljedeći: Broj rodno osjetljivih mjera: tri mjere; Procenat (%) ukupnog plana korištenja sredstava koji su rezervirani za osnaživanje žena: 7% ukupnog budžeta; Ukupan iznos sredstava predviđen planom za rodno osjetljive mjere: 12.855.814,50 KM; Broj samozaposlenih žena na selu: 24 zahtjeva za podsticaj ekonomsko osnaživanje žena na selu, 238.885,58 KM; Broj podržanih udruženja žena: 19 projekata za udruženja žena na selu, 99.936,63 KM; Broj podržanih žena za pokretanje agroturizma: 67; Broj finansiranih domaćinstava: 156; Broj finansiranih domaćinstava koje vode žene: 67, iznos finansijskih sredstava 37.682 KM; Podržano 8 udruženja žena sa 24.000,00 KM (podržane su aktivnosti održavanja manifestacija - 5 projekata; po jedan projekat za podršku promociji turizma, obuci za izradu suvenira-opanaka i izgradnju rasvjete na selu do lovačke kuće).

U BiH se redovno obilježava 15. oktobar – Međunarodni dan žena na selu. U 2024. godini u RS obilježen je ovaj dan sa porukom da su rad i doprinos žena na selu u proizvodnji hrane i prehrambenoj sigurnosti uvijek od izuzetnog značaja. CJRP RS je u izvještajnom periodu proveo kampanju „RAVNOPRAVNO za žene na selu“. MPŠV RS je promoviralo unapređenje položaja žena na selu putem podrške različitim sajmovima i manifestacijama kao što su „Međunarodni sajam poljoprivrede Interagro 2024“; „Sajam organskih proizvoda“ i „Plodovi sela“ u Tržnom centru Delta u Banjoj Luci; „Dani maline“ Bratunac; „Dani drenjine“ Drvar; „Dan sira i krompira“ Nevesinje i Sajam poljoprivrednog zadrugarstva „Agrojapra“ Novi Grad.

Također, preko savjetodavne službe ministarstva, medija, interneta i društvenih mreža, MPŠV RS je implementiralo aktivnosti promocije i afirmacije žena poljoprivrednica da apliciraju svoje projekte samozapošljavanja i pokretanja poslovnih ideja za sredstava iz agrarnog budžeta i učestvovalo na konferenciji povodom Dana žena na selu u organizaciji UN Women u Visokom.

ARS BiH MLJPI BiH, GC FBiH, CJRPRS i predstavnici relevantnih ministarstava VM BiH i entitetâ učestvuju tehničkoj radnoj grupi i projektnom odboru za projekt “Žene pokretačice razvoja u poljoprivredi i u ruralnim sredinama” koji podržavaju UN Women i FAO. U okviru projekta u 2024. godini realizirano je osam procjena koje će poslužiti kao smjernice za osnaživanje žena u ruralnim oblastima, sa fokusom na potrebe i kapacitete žena. Oko 200 učesnica iz javnog i privatnog sektora, uključujući preko 70 žena u ruralnim oblastima, unaprijedilo je svoja znanja i vještine na temu ravnopravnost spolova u poljoprivredi i politici ruralnog razvoja, pristup finansiranju, poljoprivreda otporna na klimatske promjene, digitalne tehnologije i upravljanje agrobiznisom. 

I 3.7. Organiziranje programa obuka za žene, u cilju osposobljavanja za traženje, izbor i dobijanje adekvatnog zaposlenja, uključujući prekvalifikaciju i samozapošljavanje, pokretanje i razvijanje preduzetništva.

ARZ BiH redovno prikuplja podatke o obukama nezaposlenih lica, za koje su nadležni zavodi za zapošljavanje entiteta i Brčko Distrikta BiH. U implementaciji obuka osigurano je ravnopravno učešće oba spola. U 2024. godini realizirane su obuke na teme kako naći posao, kako napisati biografiju, unapređenje IT vještina i dr., a provođene su i obuke uz rad kao: obuke o preduzetništvu, samozapošljavanju i drugo.

I 3.8. Unapređenje mjera za usklađivanje poslovnog i privatnog života uključujući zaštitu materinstva i očinstva, unapređenje odredbi o plaćenom porodiljskom odsustvu, plaćenom roditeljskom odsustvu za oba roditelja, kao i posebne mjere koje olakšavaju zaposlenicima/ama usklađivanje profesionalnih i porodičnih obaveza.

Uz podršku UNDP-a, ARS BiH MLJPI BiH realizirala je pravnu i komparativnu analizu obaveza BiH u svjetlu EU regulative za uvođenje fleksibilnog rada. Prezentacija i operacionalizacija nalaza analize (npr. inicijativa sa relevantnim institucionalnim partnerima) bit će realizirana tokom 2025. godine.

Uvidom u Centralizirani obračun i isplatu plaća u institucijama BiH, MFT BiH je ustanovilo da je u izvještajnom periodu sedam muškaraca koristilo pravo na roditeljsko odsustvo sa posla u institucijama BiH, dok je u Ministarstvu odbrane BiH i Oružanim snagama 16 muškaraca koji su koristilo pravo na roditeljsko odsustvo sa posla. Ukupno, 23 muškarca u institucijama BiH koristili su pravo na roditeljsko odsustvo u navedenom periodu. 

U FBiH, uključivanje usluga u vezi sa njegom i odredbama osjetljivim na rodnu ravnopravnost u Nacrt zakona o socijalnim uslugama predstavlja sistemski pomak, pozicionirajući njegu kao osnovnu komponentu okvira socijalne zaštite. Štaviše, amandmani na Zakon o radu u Federaciji BiH uključili su politike prilagođene porodici usmjerene na poboljšanje ravnoteže između poslovnog i privatnog života, naglašavajući njegu kao zajedničku društvenu odgovornost. Inicijative za rodno senzitivnu njegu u FBiH podržao je UN Women.

Na cijeloj teritoriji RS važi jedinstven sistem prava u vezi sa materinstvom, očinstvom i porodicom. Na snazi je Zakon o izmjeni Zakona o radu, kojim je izvršena izmjena u pogledu načina utvrđivanja visine naknade plaće za vrijeme korištenja porodiljskog odsustva. Prilikom utvrđivanja osnova za naknadu plaće uzima se iznos prosječne plaće u posljednjih 18 mjeseci umjesto ranijih 12, a za mjesece u kojima žena nije ostvarila plaću uzima se iznos najniže plaće u RS za taj mjesec.

Zakonom o radu RS propisano je da za vrijeme trudnoće, porođaja i njege djeteta žena ima pravo na porodiljsko odsustvo u trajanju od godinu dana neprekidno, a za blizance i svako treće i naredno dijete u trajanju od 18 mjeseci neprekidno. Roditelji djeteta mogu se sporazumjeti da odsustvo, nakon isteka 60 dana od dana rođenja djeteta, umjesto majke nastavi da koristi zaposleni otac djeteta.

UNFPA je sarađivao sa institucijama i privatnim sektorom na promociji rodno osjetljivih porodičnih politika. Kroz konferenciju „DRIVE“, koju je organizirala sa Austrijskom razvojnom agencijom, i ciljane kampanje poput onih kojima se obilježava Međunarodni dan porodice, UNFPA je istakao fleksibilna i pravedna radna okruženja kao imperativ ljudskih prava i stratešku poslovnu investiciju.

I 3.9. Implementacija promotivnih aktivnosti, informacijskih kampanja i kampanja za podizanje svijesti javnosti o pravu žena i muškaraca na jednak pristup zapošljavanju, tržištu rada i ekonomskim resursima u oblasti zaštite okoliša i održivog razvoja.

Tema većeg ekonomskog osnaživanja žena zastupljena je prilikom obilježavanja svih značajnih datuma u vezi sa ostvarivanjem ravnopravnosti spolova u BiH jer od ravnopravne zastupljenosti žena u ekonomiji zavisi i prosperitet društva, prevazilaženje siromaštva i ostvarivanje sigurnosti u različitim oblastima života i rada. 

Također i UN agencije u BiH kroz svoje aktivnosti u ovoj oblasti promoviraju ravnopravan pristup zapošljavanju i tržištu rada. U izvještajnom periodu, UNFPA je proveo vizuelne kampanje pripovijedanja u kojima žene ponovo ulaze na tržište rada i organizirao sajam ženskog preduzetništva.

I 3.10. Praćenje napretka i izvještavanje o zastupljenosti žena i muškaraca u oblasti rada, zapošljavanja i pristupa ekonomskim resursima, kao i u oblasti ženskog preduzetništva.

Kroz Anketu o radnoj snazi u BiH, koju redovno implementira BHAS, prikupljaju se osnovni pokazatelji o ženama na tržištu rada (stopa zaposlenih, nezaposlenih, neaktivnih žena, procenat žena koje rade puno ili kraće od punog radnog vremena, zaposlenost prema oblasti djelatnosti i sl.). Ovi podaci se redovno objavljuju u vidu godišnjeg saopćenja i publikacije Ankete o radnoj snazi, a veliki broj indikatora se objavljuje i u okviru publikacije „Žene i muškarci u BiH “, uključujući i podatke o prihodima, koji se dobijaju iz administracijskih izvora.

Anketa o radnoj snazi, kao glavni izvor podataka o tržištu rada se provodi prema jasno definiranoj EU metodologiji, tako da određeni indikatori, poput napredovanja u karijeri, te ženama na mjestima odlučivanja nisu predmet ove ankete, te bi se trebali identificirati izvori podataka za njihovo računanje. 

Još uvijek nije izrađena metodologija za prikupljanje podataka o segregaciji u zanimanjima i razlikama u plaćama. Istraživanje o strukturi zarada („SES“ Structure of Earnings Survey) je u izvještajnom periodu prvi put implementirano u BiH, a budući da je ono glavni izvor podataka za računanje rodnog jaza u plaćama, bit će moguće, uz dodatnu ekspertsku pomoć, da se razvije metodologija za računanje ovog indikatora. 

MPP RS tokom pripreme Godišnjeg izvještaja za oblast malih i srednjih preduzeća prikuplja podatke o podršci ženama preduzetnicama. Vlada RS usvojila je Godišnji izvještaj za oblast malih i srednjih preduzeća za 2023. godinu u oktobru 2024. godine. U okviru izvještaja obrađeno je posebno poglavlje pod nazivom „Preduzetništvo žena“, koje sadrži statističke podatke i informacije o realizaciji politika u ovoj oblasti.

[bookmark: _Toc195016594]I 4. Obrazovanje, nauka, kultura i sport

Procenat djevojaka među licima upisanima u visokoškolske ustanove (sve godine) u akademskoj godini 2022/2023. godini iznosio je 60,13%, a procenat ženskih lica među licima koja su završila fakultete i druge visokoškolske ustanove iznosio je 62,14%. Međutim, u Bosni i Hercegovini postoji rodna segregacija u visokom obrazovanju, gdje gotovo polovina žena studira u poljima obrazovanja, zdravstva i socijalne zaštite, te humanističkih nauka. Prema “Barometru rodne ravnopravnosti u Bosni i Hercegovini” (2024), većina (71.3% žena i 59.9% muškaraca) smatra da su žene još uvijek podzastupljene u oblastima nauke, tehnologije, inženjerstva i matematike (STEM), koje generiraju poslove koji su bolje plaćeni. 

Broj magistrica i doktorica nauka je u porastu, a veći je nego broj muškaraca. Međutim, među visokim akademskim i istraživačkim pozicijama i upravljačkim pozicijama dominiraju muškarci, zbog čega se može reći da je prisutan fenomen „staklenog stropa“ u ovoj oblasti.

Gotovo sve odgajateljice u predškolskim ustanovama u BiH su žene (99%). Idući prema višim nivoima obrazovanja, spolna struktura nastavnog osoblja se mijenja, tako da su žene zastupljenije u osnovnom i srednjem obrazovanju, dok više od polovine nastavnika i saradnika u visokoškolskim ustanovama čine muškarci. 

Prema nalazima Indeksa rodne ravnopravnosti 2024. godine, kojeg svake godine realiziraju BHAS i ARS BiH MLJPI BiH, domen “znanje” iznosi 58.2 boda, što predstavlja pad u poređenju sa Indeksom iz 2023. godine (58.4), koji je, također, bio niži od Indeksa za 2022. godinu (58.7), tako da u ovoj oblasti imamo trend malog, ali kontinuiranog pada. Domen „znanje“ mjeri ravnopravnost spolova u nivou postignutog obrazovanja i učešća. U poddomenu “obrazovno dostignuće i učešće”, koji pokazuje uspjeh koji žene i muškarci ostvare stičući visoko obrazovanje i angažirajući se u formalnim i neformalnim oblicima obrazovanja, Indeks iznosi 53.4 (2023. godine je bio 54,0 boda, a Indeks za 2022. godinu iznosio je 54,9). Inače, Gender indeks za BiH u 2024. godini u domenu “znanje” je za 6 bodova niži od prosjeka EU.

I 4.1. Identificiranje prioritetnih zakona i implementacija gender analiza, strategija, akcionih planova, programa i drugih akata u oblasti obrazovanja, nauke, kulture i sporta, u cilju uvođenja i primjene međunarodnih i domaćih standarda za ravnopravnost spolova u ovim oblastima i utvrđivanja nedostataka, prednosti, stvarnih potreba i mogućnosti sa aspekta ravnopravnosti spolova.

Pri izradi strategija, programa, politika i projekata MCP BiH poštuje i uključuje princip ravnopravnosti spolova. Budući da je u toku izrada dokumenta Strategija razvoja nauke BiH i Akcioni plan za njenu implementaciju, a u skladu sa ovom mjerom, predstavnici ARS BiH MLJPI BiH su uključeni u rad radne grupe za izradu navedenog strateškog dokumenta u cilju stručne pomoći uključivanju principa ravnopravnosti spolova. 

FMOIN u saradnji sa kantonalnim ministarstvima obrazovanja, pedagoškim zavodima i UNFPA, provodi aktivnosti u cilju unapređenja obrazovanja i podrške naučno-istraživačkim projektima u FBiH. U 2024. godini, sveobuhvatno obrazovanje o zdravlju mladih i zdravim životnim stilovima uvedeno je u časove odjeljenske zajednice u pet kantona u FBiH. Izrađena su i publicirana dva priručnika za nastavnike i druge profesionalce, i to „Zdravi stilovi života. Znanje i vještine za zdrav i siguran život“ (I-V razreda osnovne škole) i „Zdravi stilovi života. Znanje i vještine za zdrav i siguran život“ (VI-IX razreda osnovne škole).

U izvještajnom periodu GC FBiH je učestvovao u dijalogu mladih i vlasti na temu „U susret prvoj Strategiji za mlade FBiH“ kojeg je organiziralo FMKIS.  

U Republici Srpskoj, na snazi su strateški akti u čijoj izradi je učestvovao CJRP RS, kao i pripadajući akcioni planovi za njihovu realizaciju i to: Strategija razvoja predškolskog, osnovnog i srednjeg vaspitanja i obrazovanja RS za period 2022-2030. godina, Strategija razvoja nauke i tehnologije, visokog obrazovanja i informacijskog društva u RS za period 2023-2029. godina i Omladinska politika RS 2023-2027. godina. U 2024. godini, CJRP RS je dao mišljenja o usklađenosti tri akta sa ZoRS-om BiH: Srednjoročni plan rada 2025-2027. godina Zavoda za obrazovanje odraslih, Godišnji plan rada Zavoda za obrazovanje odraslih i Plan obrazovanja odraslih. Ovi akti su usklađeni sa ZoRS-om BiH. Sistemsko zakonodavstvo RS iz oblasti obrazovanja, nauke, kulture i sporta usklađeno je sa standardima za ravnopravnost spolova.

I 4.2. Redovno prikupljanje, analiza i objavljivanje podatka razvrstanih po spolu o pristupu i učešću žena i muškaraca na svim nivoima u obrazovnom sistemu, nauci, kulturi i sportu.

U okviru podrške grant sredstvima MCP BiH u oblastima nauke, kulture i sporta, koja se dodjeljuje putem javnih poziva na godišnjem nivou, u okviru narativnih izvještaja, korisnici sredstava su dužni navesti broj korisnika po spolu. Isto tako, prilikom evaluacije relevantnosti projekata ocjenjuje se u kojoj mjeri projekat promovira dodatne vrijednosti kao što su ljudska prava, ravnopravnost spolova, prava lica sa invaliditetom, prava manjinskih grupa i sl.

FMOIN je objavilo Informaciju o upisu u osnovne i srednje škole u FBiH, sа podacima razvrstanim po spolu. Prema dostupnim podacima: udio učenica u osnovnim školama iznosi 48,7%, udio učenica u srednjim školama iznosi 50,4%. Pored toga, FZZS na godišnjem nivou objavljuje podatke o broju učenika osnovnih i srednjih škola, razvrstane po spolu.

U 2024. godini FMOIN finansiralo je: 66 naučno-istraživačkih i istraživačko-razvojnih projekata, od čega je 36 projekata vođeno od strane žena (54,55%); 29 bilateralnih naučno-istraživačkih projekata, od čega je 17 projekata vođeno od strane žena (59%), te 111 istraživačkih projekata, od čega je 43 projekta vođeno od strane žena (38,74%).

Publikacija „Žene i muškarci u Bosni i Hercegovini“ u izdanju BHAS, kao i publikacije „Žene i muškarci“ koje izdaju entitetski zavodi za statistiku, prezentira rodnu strukturu u sektoru obrazovanja u BiH. Statistički bilten „Žene i muškarci u Republici Srpskoj“, u poglavlju „Obrazovanje“ svake dvije godine publikuje podatke relevantne za obrazovanje razvrstane po spolu koji, pored ostalog, uključuju sljedeće: obrazovna struktura stanovništva, stopa pismenosti, upisana djeca i učenici prema nivoima obrazovanja, bruto stopa upisa i indeks rodnog pariteta u osnovnom, srednjem i visokom obrazovanju, neto stopa upisa u osnovno obrazovanje, stopa završenog osnovnog obrazovanja i prelaska u srednje obrazovanje, učenici koji su završili srednju školu, ponovci, obrazovanje za odrasle, upisani i diplomirani studenti po oblastima obrazovanja, korisnici studentskih domova, stipendija, nastavno osoblje, dekani i rektori, kompjuterska pismenost stanovništva i drugo. 

I 4.2. Redovno praćenje i procjena pristupa oba spola na postdiplomskim programima i sticanju naučnih zvanja, kao i pristup grant sredstvima i stipendijama pod istim uslovima, naučno-istraživačkim programima i projektima, kao i u procesima rukovođenja i koordinacije. 

MCP BiH svake godine dostavlja VM BiH informacije o statističkim pokazateljima u obrazovanju u kojoj se podaci prikazuju po spolovima na svim nivoima obrazovanja, bilo da se radi o učenicima/studentima ili nastavnom kadru, a u skladu sa odredbama člana 22. ZoRS-a BiH. 

Publikacija „Žene i muškarci u Bosni i Hercegovini“ u izdanju BHAS, kao i publikacije „Žene i muškarci“ koje izdaju entitetski zavodi za statistiku, prezentira rodnu strukturu u sektoru obrazovanja u BiH. Također se prate podaci mladih koji nisu zaposleni, niti uključeni u obrazovanje i obuku, koji rano napuštaju škole kao i podaci o postignućima u visokom obrazovanju. Rodni jaz u postignuću u visokom obrazovanju predstavlja razliku između postignuća muškaraca i žena, a u BiH je 2022. godine za 10,7% više žena, u dobi 30-34 godine, završilo visoko obrazovanje u odnosu na muškarce.

Prema podacima Ministarstva za naučno-tehnološki razvoj, visoko obrazovanje i informacijsko društvo RS, u 2024. godini je dodijeljeno ukupno 1065 stipendija (Resor visoko obrazovanje) za sva tri studijska ciklusa, od toga 280 stipendija studentima i 785 studentkinjama; iz Fonda „Dr. Milan Jelić“ dodijeljeno ukupno 144 stipendije za sva tri ciklusa studija, od toga 79 studentkinjama i 65 studentima; od ukupno dodijeljenih 15 podsticaja za doktorante, 7 su dobile žene što iznosi 47%; 55,67% žena je učestvovalo u programima i projektima istraživanja i razvoja (IR) podržanih od strane ministarstva.

Također u RS, u finalu Takmičenja za najbolju tehnološku inovaciju u šest timova bilo je ukupno 18 takmičara, od toga 10 muških i 8 ženskih. Održana je konferencija „Forward“, sa temom aktuelnosti u oblasti vještačke inteligencije (od ukupno 23 predavača, 17 je bilo muškog spola, a 6 ženskog). Održan je Dvanaesti festival nauke (23.-24. maj 2024.), sa raznolikim sadržajem (radionice, eksperimenti, prezentacije, izložbe) za učenike i studente i posebno je skrenuta pažnja na to da je nauka dostupna svima, bez obzira na spol.

I 4.4. Izrada i implementacija programa mjera i aktivnosti za ostvarivanje jednakih prava i jednakog pristupa obrazovanju, nauci, kulturi i sportu uzimajući u obzir potrebe višestruko marginaliziranih grupa. Aktivnosti uključuju jačanje profesionalnih kapaciteta za primjenu domaćih i međunarodnih standarda u navedenim oblastima, uvođenje rodno odgovornih budžeta, sprečavanje seksualnog uznemiravanja te uspostavljanje odgovarajućih institucionalnih mehanizama za koordinaciju implementacije ovih mjera. 

Prema informacijama APOSO BIH, rodno osjetljiva upotreba jezika korištena je u Zajedničkoj jezgri definiranoj na ishodima učenja na osnovu koje su izrađeni novi predmetni kurikulumi koji se primjenjuju u Bosni i Hercegovini.

FMOIN nastavilo je sa implementacijom programa podrške obrazovanju ranjivih grupa, uključujući: 112 romskih učenika podržanih kroz program podrške školovanju, od čega su 64 učenice (57,14%), šest romskih studenata podržanih kroz program podsticaja, od čega su 3 studentice (50%), 28 studenata sa invaliditetom podržanih kroz program podrške, od čega je 18 studentica (64,29%), 15 projekata poboljšanja inkluzivnosti predškolskog, osnovnog i srednjeg obrazovanja, od čega je 10 projekata usmjereno na marginalizirane grupe (66,67%) i 8 programa obuka i stručnog osposobljavanja za odrasle, od čega je 7 programa namijenjeno isključivo ženama (87,5%).

Fondacija „BH Inicijativa žena“, je uz finansijsku pomoć UNHCR preduzimala mjere zagovaranja protiv uskraćivanja obrazovanja djevojčicama zbog porodičnih razloga i restrikcija, kao i promociju inkluzivnog obrazovanja za oba spola bez obzira na pravni status. UNHCR je pratio i analizirao izazove u upisu djevojčica iz marginaliziranih zajednica, posebno tražiteljica azila i implementirao inicijative usmjerene na obrazovna prava sve djece, uključujući raseljenu i izbjegličku djecu.

UNICEF je također promovirao rodno transformativno obrazovanje i osnaživanje djevojčica kroz sticanje digitalnih, naučnih i zagovaračkih vještina. Konkretno, program „IT Girls“ je proširen i proveden u trećini srednjih škola u BiH. U 2024. godini: 1.479 djevojčica i 512 dječaka učestvovalo je u obukama iz programiranja, robotike i elektronike, 211 nastavnika je obučeno i formirano je 36 „IT Girls“ klubova. U USK, projekat „Robo Girls“ uveo je robotiku u tri osnovne škole. „Arduino“ obuku uspješno je završilo 79 djevojčica, a završna aktivnost uključivala je takmičenje iz robotike. Škole su izrazile interes za nastavak programa kroz nove „IT Girls“ klubove. Kroz projekat „Safe and Aware“, djevojčice i dječaci su kreirali 20 video poruka o sigurnosti na internetu i prevenciji nasilja, koje su javno prikazane i distribuirane putem lokalnih portala i radija. Inicijativa „EKOSOL“ je imala za cilj osnaživanje djevojčica romskog porijekla kroz sticanje praktičnih vještina (3D printanje, ručni rad), kao i razbijanje stereotipa. Učesnice su prezentirale radove i razgovarale sa građanima o inkluziji. Okrugli sto o obrazovanju romskih djevojčica okupio je predstavnike vlasti, NVO-a i međunarodnih organizacija. 
I 4.5. Izrada i implementacija programa mjera i aktivnosti za ostvarivanje jednakih prava i jednakog pristupa obrazovanju, nauci, kulturi i sportu uzimajući u obzir potrebe višestruko marginaliziranih grupa. Aktivnosti uključuju jačanje profesionalnih kapaciteta za primjenu domaćih i međunarodnih standarda u navedenim oblastima, uvođenje rodno odgovornih budžeta, sprečavanje seksualnog uznemiravanja te uspostavljanje odgovarajućih institucionalnih mehanizama za koordinaciju implementacije ovih mjera.

Kako bi osigurala da reforme nastavnih planova i programa u kantonima FBiH uzimaju u obzir pitanja ravnopravnosti spolova, Misija OSCE-a je organizirala obuke o ravnopravnosti spolova u obrazovanju za članove stručnog tima za reformu predmetnog nastavnog plana i programa u cilju izrade rodno osjetljivih predmetnih nastavnih planova i programa. U saradnji sa Pedagoškim institutom Unsko-sanskog kantona, Misija je održala obuku o ravnopravnosti spolova u obrazovanju za 43 nastavnika i stručnjaka (35 žena, 8 muškaraca) koji pripremaju nove nastavne planove i programe.

Tokom izvještajnog perioda nije bilo provedenih aktivnosti u okviru mjere I 4.6 u vezi sa podrškom programima cjeloživotnog obrazovanja za prioritetne ciljne grupe.

I 4.7.      Podrška programima jednakih mogućnosti oba spola za jačanje kapaciteta, pristup i upotrebu novih informacijskih i komunikacijskih tehnologija u vladi, javnim i privatnim preduzećima, medijima kao i u sektoru obrazovanja. 

Povodom Međunarodnog dana djevojčica u IKT-u, ARS BiH MLJPI BiH je izdavanjem saopćenja skretala pažnju javnosti na važnost veće uključenosti djevojčica, djevojaka i žena u obrazovanje u ovoj oblasti. Ovaj međunarodni dan je obilježio i CJRP RS implementacijom kampanje i organiziranjem predavanja za đake Elektrotehničke škole „Nikola Tesla“ u Banjoj Luci.

I 4.8   Podrška edukacijskim i istraživačkim aktivnostima na univerzitetima i istraživačkim   institutima u oblasti ravnopravnosti spolova.

U okviru UNIGEM projekta (Univerziteti i gender mainstreaming) kojeg podržava vlada USK, TPO fondacija je u 2024. godini izdala publikaciju „Koliko košta i koliko boli? Društveno dekodiranje menstruacije na univerzitetima u BiH“, kao rezultat prvog istraživanja „Menstrual and Gender Action“ provedenog na javnim univerzitetima u BiH u cilju mapiranja percepcije i stavova studentica i nastavnica u BiH o menstruaciji, dostupnosti higijenskih uslova i menstrualnih potrepština na univerzitetima, finansijskim sredstvima koja žene izdvajaju za njih, stigmi, potencijalnih izloženosti situacijama koje impliciraju menstrualno siromaštvo, tabuima i menstrualnim sujevjerjima sa kojima se susreću te stavovima o smanjenju i ukidanju poreza na ove proizvode.

Održane su dvije dvodnevne radionice GEAR ERASMUS EDU, na temu „Spolna jednakost u akademskom i istraživačkom okruženju“ u organizaciji Nezavisnog univerziteta Banja Luka, sa učešćem CJRP RS.

Mreža žena MUP RS-RS WPON održala je predavanje studentima Fakulteta sigurnosnih nauka, Banja Luka, na temu suzbijanja rodno zasnovanog nasilja. 




I 4.9    Implementacija promotivnih aktivnosti, informativnih kampanja i kampanja podizanja svijesti javnosti o ravnopravnosti spolova kao načelu ljudskih prava, a u cilju mijenjanja postojećih stereotipnih stavova i ponašanja u vezi sa ulogama žena i muškaraca.   

UNFPA je svojim aktivnostima koristio umjetnost, kulturu i interkulturalnu razmjenu kao alate za ozdravljenje i dijalog. Preko 2.600 pojedinaca (1.527 žena, 1.111 muškaraca) učestvovalo je u bogatom portfoliju aktivnosti, kako slijedi: Pozorišna produkcija „Ovdje i sada“, koja promovira mirovno obrazovanje širom BiH, Srbije i Crne Gore, Edukacijska društvena igra „BiH – Bilješke o zemlji mira“, razvijena u saradnji sa studentima i nastavnicima, Kamp „Music4Peace“ i Festival „Rijeka mira“, koji su uključivali mlade u pomirenje kroz kreativnu saradnju, razmjena mladih Zapadnog Balkana i Italije, koja je kulminirala turnejom izložbe planiranom za 2025. godinu i podrška Specijalnoj olimpijadi BiH, koja promovira inkluziju i toleranciju za preko 500 mladih sa invaliditetom.

Sport je bio i tema projekta finansiranog od strane EU „Oni koji mijenjaju igru - Promocija ljudskih prava i jednakosti kroz sport“ koji doprinosi i osnažuje inkluzivno civilno društvo i promovira ljudska prava, ravnopravost spolova i nediskriminacija kroz istraživanje potencijala sporta kao instrumenta za socijalnu inkluziju i premošćivanje jaza između različitih grupa.

Prema sadašnjim procjenama, oko 78% stanovništva Republike Srpske i 86% stanovništva Federacije Bosne i Hercegovine pokriveno je zdravstvenim osiguranjem. Sistem zdravstvene zaštite je u propisima i u praksi u najvišem stepenu usaglašen sa standardima za ravnopravnost spolova, kako u pogledu nediskriminacije, tako i obima prava koja se pružaju, zaštite zdravlja žena i muškaraca, zaštite seksualnog i reproduktivnog zdravlja, zaštite mentalnog zdravlja i djece, te ranjivih grupa (lica sa invaliditetom, starija lica i drugo). Svi zakonski i podzakonski akti, strateški i planski dokumenti su usaglašeni sa ZoRS BiH. Projekti i aktivnosti u oblasti zdravlja sadrže komponentu ravnopravnosti spolova i kao takvi se i implementiraju.  

U Bosni i Hercegovini se implementiraju značajne mjere zaštite zdravlja majki, a bilježi se niska stopa smrtnosti majki. Broj umrle dojenčadi prilično je ujednačen u proteklom periodu od 2016. do 2022. godine i manji je od 200 godišnje. Prenatalna briga i zaštita majki smatra se važnim činiocem povećanja stope preživljavanja novorođenčadi. Prema dostupnim podacima, 13% žena u BiH nema prenatalnu brigu, kao ni petina Romkinja (21%). 

Žene u prosjeku žive 5,2 godine duže od muškaraca, a u ukupnom broju samoubistava prema spolu, muškarci učestvuju sa 79%. U manjim lokalnim zajednicama problem je ginekološka zaštita žena zbog smanjenja broja ordinacija, što posebno pogađa žene u ruralnim ili udaljenim sredinama gdje je također primjetan trend iseljavanja. Ginekološke usluge ili usluge u vezi sa savjetovalištem za majčinstvo i reproduktivno zdravlje još uvijek nisu prilagođene licima sa invaliditetom. Veliki broj žena na selu ne ostvaruje pravo na zdravstveno osiguranje.

Prema rezultatima bh. Indeksa ravnopravnosti spolova za 2023. i 2024. godinu, BiH postiže 92,9 boda u poddomenu “Zdravstveno stanje” (3,1 bod više u odnosu na izvještaj iz 2022. godine – 89,8) i 98,5 boda u poddomenu “Ponašanje” (0,8 bodova niže u odnosu na izvještaj iz 2022. godine – 97,7). Ovo se upoređuje sa prosječnim rezultatima za EU za 2023. godinu od 91,7 odnosno 97,3 za poddomene “Zdravstveno stanje i ponašanje”. Poddomen koji se odnosi na zdravstveno stanje uključuje pokazatelj subjektivne procjene zdravlja žena i muškaraca, očekivani životni vijek pri rođenju i broj očekivanih godina zdravog života pri rođenju. Poddomen “Ponašanje” uključuje pokazatelje koji mjere prevalencu modela ponašanja koji predstavljaju rizik za zdravlje, kao što su pušenje i konzumiranje alkohola, te prevalencu modela zdravog ponašanja – konzumiranje voća i povrća i tjelesna aktivnost.

Od ukupnog broja zdravstvenih radnika u javnom zdravstvu u BiH su gotovo ¾ bile žene. Doktorica je bilo 63% u odnosu na 37% muškog spola, dok je medicinskih sestara sа visokom, višom i srednjom stručnom spremom bilo 78% u odnosu na medicinske tehničare.

I 5.1. Identificiranje prioritetnih zakona i gender analize strategija, akcionih planova, programa i drugih akata u oblasti zdravstvene zaštite i prevencije, u cilju uvođenja i primjene međunarodnih i domaćih standarda za ravnopravnost spolova u ovim oblastima i utvrđivanja nedostataka, prednosti, stvarnih potreba i mogućnosti sа aspekta ravnopravnosti spolova.

Relevantnim institucijama na svim nivoima vlasti u Bosni i Hercegovini, ARS BiH MLJPI BiH je u martu 2024. godine dostavila izvještaj „Pristup LGBTI lica zdravstvenoj zaštiti u Bosni i Hercegovini“, koji je uz podršku VE, realiziran krajem 2023 godine. U pomenutoj komunikaciji sa institucijama, naglašeno je da preporuke izvještaja trebaju biti uzete u obzir prilikom pripreme i realizacije politika koje proističu iz njihove ustavne i zakonske nadležnosti. Pored toga, ARS BiH MLJPI BiH je u aprilu 2024. godine izdala i saopćenje za javnost o nalazima i preporukama izvještaja. 

Sistemsko zakonodavstvo, strateški i drugi akti iz oblasti zdravlja Republike Srpske usaglašeni su sa standardima za ravnopravnost spolova i prepoznaju potrebe i mjere za žene i muškarce, djevojčice i dječake. U saradnji MZSZ RS i CJRP RS, u izvještajnom periodu je Zakon o položaju i ovlaštenjima Crvenog križa RS, usaglašen sa pravnim standardima za ravnopravnost spolova.

Na snazi je Strategija za unapređenje seksualnog i reproduktivnog zdravlja u Republici Srpskoj (2019-2029. godina). Strategija je zasnovana na sljedećim principima: najviši standardi zdravlja, zaštita ljudskih prava i nediskriminacija, orijentisanost na korisnike usluga, dostupnost i kontinuitet usluga koje unapređuju seksualno i reproduktivno zdravlje, solidarnost i jednakost pri korištenju zdravstvenih usluga, rodna ravnopravnost i osnaživanje svih žena i djevojaka, promocija reproduktivnog zdravlja, prevencija bolesti i multisektorska saradnja, unapređenje kvaliteta zdravstvene zaštite, jačanje odgovornosti i uspostavljanje trajnog partnerstva između vladinih i nevladinih organizacija. Zaštita seksualnog i reproduktivnog zdravlja zasniva se na zajedničkim vrijednostima i principima, kao što su univerzalnost, solidarnost, dostupnost, jednakost i efikasnost, te visok kvalitet i sigurnost zdravstvene zaštite.

Na snazi je i Strategija razvoja mentalnog zdravlja u Republici Srpskoj za period 2020-2030. godina, kojom je definirana, između ostalih, i potreba da se razvijaju i evaluiraju programi u različitim kontekstima (žene i djeca žrtve porodičnog nasilja, psihološka podrška LGBT licima) i da se identificiraju faktori koji utiču na njihovu primjenu i implementaciju.

I 5.2. Redovno prikupljanje, analiza i objavljivanje podatka razvrstanih po spolu o učešću, pristupu i korištenju zdravstvenih usluga.

Statističke institucije su u mogućnosti pratiti ravnopravan pristup zdravstvenih usluga samo kroz Anketu o prihodima i uslovima života i anketu o potrošnji domaćinstva (modul o zdravu i socijalnom statusu). Sa druge strane, entitetski institut/zavod za javno zdravstvo, kao zvanična institucija za prikupljanje podataka o zdravstvenom stanju stanovništva je dužna da kroz svoje godišnje izvještaje prikaže i podatke o pružanju, prevenciji i zdravstvenoj zaštiti stanovništva.  

Također, publikacija „Žene i muškarci u Bosni i Hercegovini“ u izdanju BHAS, kao i publikacije „Žene i muškarci“ koje izdaju entitetski zavodi za statistiku, sadrže poglavlje koje se odnosi na zdravlje. Statistički bilten „Žene i muškarci u Republici Srpskoj“, u poglavlju „Zdravlje“ svake dvije godine publicira sljedeće podatke razvrstane po spolu, kako slijedi: zdravstveni radnici, ukupni bolnički morbiditet prema grupama bolesti, lica sa poteškoćama prema vrsti poteškoće, registrirani slučajevi HIV-a/AIDS-a, umrli prema starosti, prosječna starost pri umiranju, vodeći uzroci smrti, nasilne smrti, stopa smrtnosti usljed samoubistva (na 100 000 stanovnika), umrli usljed samoubistva prema starosti, stope mrtvorođenih i umrle odojčadi (na 1 000 živorođenih), broj prekida trudnoće u javnim i privatnim zdravstvenim ustanovama.

ZZJZ FBiH redovno prikuplja i obrađuje podatke o pristupu i korištenju zdravstvenih usluga, razvrstane po spolu, u skladu sa Zakonom o evidencijama u oblasti zdravstva. Podaci za prethodnu godinu analiziraju se i objavljuju u godišnjim izvještajima, uključujući: broj implementiranih zaštitnih mjerau skladu sa Zakonom o zaštiti od nasilja u porodici, pri čemu je u 2024. godini implementirano 153 slučaja zaštitne mjere obaveznog liječenja od alkohola počinilaca nasilja u porodici i 300 slučajeva zaštitnih mjera obaveznog psihosocijalnog tretmana počinilaca nasilja u porodici. Ovi podaci su dostupni u „Zdravstveno statističkom godišnjaku“ i izvještaju „Stanje zdravlja stanovništva FBiH“.

UNFPA je pružao važnu podršku jačanju zdravstvenih sistema za prevenciju i zaštitu, sa posebnim fokusom na skrining raka, vakcinaciju i usluge prilagođene mladim. Pokrenuta je sveobuhvatna studija o implementaciji programa prevencije raka grlića materice, dojke, kolorektuma i prostate širom BiH. Ovo je upotpunjeno mapiranjem zdravstvenih kapaciteta u RS, BD BiH i FBiH za pružanje usluga skrininga raka grlića materice i dojke. UNFPA je odigrao vodeću ulogu u uvođenju i promociji HPV vakcinacije u BD BiH i podržao kampanje podizanja svijesti u RS u saradnji sa Ministarstvom zdravlja, Medicinskim fakultetom u Banjoj Luci i nevladinom organizacijom „Perpetuum Mobile“. U FBiH, 92 zdravstvena radnika obučeno je za pružanje usluga HPV vakcinacije. Nadalje, UNFPА je podržaо edukaciju o planiranju porodice, seksualno prenosivim infekcijama i pristupima prilagođenim mladim na Medicinskom fakultetu u Banjoj Luci i podržao obuke ginekologa u FBiH o kliničkom liječenju silovanja, osiguravajući pristupe zasnovane na ljudskim pravima u pružanju usluga.

I 5.3. Izrada i implementacija programa mjera i aktivnosti za ostvarivanje jednakih prava i jednakog pristupa zdravstvenoj zaštiti, uključujući jačanje profesionalnih kapaciteta za primjenu domaćih i međunarodnih standarda u navedenim oblastima, uvođenje rodno odgovornih budžeta, te uspostavljanje odgovarajućih institucionalnih mehanizama za koordinaciju implementacije ovih mjera.

Za vrijeme prihvata tražilaca azila u Bosni i Hercegovini, u azilantskom centru MS BiH, u kontinuitetu se provode mjere za pružanje propisane zdravstvene zaštite za žene, djevojčice, ali i muškarce, naročito u kontekstu zaštite od trgovine ljudima i eksploatacije, koje su propisane Zakonom o azilu. Pristup zdravstvenoj zaštiti se u kontinuitetu i osigurava u okviru ugovora sa JU Domovi zdravlja KS. Što se tiče zaštite reproduktivnog zdravlja žena i muškaraca, u izvještajnom periodu je održana radionica u saradnji sa Zavodom za zaštitu materinstva KS na temu „Zaštita reproduktivnog zdravlja kod muškaraca“. 

U vezi sa pristupom zdravstvenoj zaštiti za korisnike/ce privremenih prihvatnih centara i lica u pokretu, za specifične zdravstvene potrebe, partner Službe za poslove sa strancima MS BiH je Međunarodna organizacija za migracije, te svi korisnici/ce privremenih prihvatnih centara imaju osiguran pristup zdravstvenoj zaštiti. 

[bookmark: _Toc193788534]FMZ u saradnji sa ovlaštenim domovima zdravlja i Fondacijom „Fami“ implementira programe edukacije medicinskih sestara za rad u zajednici. Ovi programi obuhvataju teme iz zdravstvene njege, sa posebnim naglaskom na ravnopravnost spolova i rodno zasnovano nasilje. Program edukacije je utvrđen Pravilnikom o dodatnoj edukaciji iz zdravstvene njege u zajednici. U okviru ovog programa obrađuju i teme ravnopravnost spolova, rodno zasnovano nasilje i standardna operativna procedura – odgovor sestara u zajednici na rodno zasnovano nasilje. Kroz navedene edukacije povećava se broj medicinskih sestara koje su senzibilizirane i osposobljene za prepoznavanje rodno zasnovanog nasilja u svom praktičnom radu.

FMZ je organiziralo edukacije na temu „Jačanje odgovora zdravstvenog sistema na rodno zasnovano nasilje u FBiH“. Ove edukacije su realizirane u Mostaru, Zenici i Tuzli i obuhvatile su 27 domova zdravlja. Učesnici edukacija su ključni stručni kadrovi domova zdravlja: doktori porodične medicine, ginekolozi, psihijatri, medicinske sestre, psiholozi i socijalni radnici. Posebni moduli edukacija obuhvatili su: „Psihosocijalna podrška za djecu svjedoke i/ili žrtve nasilja“ i „Prepoznavanje i postupanje sa žrtvama seksualnog nasilja i torture u sukobima“. Ukupno je edukaciju pohađalo 87 učesnika (75 žena i 12 muškaraca).

Ženama i muškarcima garantiraju se jednaka prava u oblasti zdravstvene zaštite i dostupnost zdravstvenim uslugama koje se odnose na planiranje porodice u Republici Srpskoj. Ženama, koje imaju zdravstveno osiguranje, je za vrijeme trudnoće, porođaja i u periodu poslije rođenja djeteta, osigurana besplatna zdravstvena usluga. Primarna zdravstvena zaštita obuhvata zaštitu zdravlja žena i djece, što znači da se zdravstvena zaštita žena pruža na nivou doma zdravlja i na nivou ambulanti porodične medicine koje su raspoređene po čitavoj teritoriji RS kako bi primarni nivo zaštite bio dostupan svima, a posebno ženama.

Fondacija “BH Inicijativa žena” je, uz podršku UNHCR-a, realizirala aktivnosti prepoznavanja sistemske diskriminacije na osnovu pravnog statusa u zdravstvenom sektoru. UNICEF je integrirao rodnu perspektivu u programe iz oblasti zdravlja i ishrane, sa posebnim fokusom na mentalno zdravlje adolescentkinja. Projekat “Zašto je važno”, realiziran sa Udruženjem studenata medicine RS, uključio je 310 adolescenata koji su kroz 10 susreta i tri radionice kuhanja učili o zdravim navikama, samopouzdanju i ishrani. Provedena je rodno-transformativna studija o ishrani, koja je identificirala prepreke u pristupu zdravoj ishrani za djevojčice. Psihosocijalne intervencije su bile usmjerene na djevojčice u kriznim oblastima, uključujući one pogođene poplavama. Uz podršku partnera kao što je Fondacija „CURE“ i „Plavi telefon“, pružena je edukacija i pomoć adolescentima u prevazilaženju trauma.

I 5.4. Izrada i implementacija programa, mjera i aktivnosti za pružanje specijaliziranih usluga u oblasti zdravstvene zaštite za žrtve silovanja i seksualnog nasilja.

Na osnovu Implementacijskog sporazuma za otvaranje kriznog centra za žrtve silovanja i seksualnog nasilja u okviru projekta “Jačanje kapaciteta institucija za rješavanje rodno zasnovanog nasilja u BiH“, ARS BiH MLJPI BiH radila je na uspostavljanju Protokola za postupanje sa žrtvama seksualnog nasilja – silovanja u KS. Aktivnost je realizirana u saradnji sa kantonalnim ministarstvima zdravstva i socijalne politike, Centrom za forenzička ispitivanja, vještačenja i istraživanja Federalne uprave policije, Tužilaštvom KS, medicinskim osobljem Opće bolnice „Abdulah Nakaš“ i Fondacijom lokalne demokratije. FMZ je podržalo aktivnosti na uspostavljanju pomenutog Protokola. Edukacije u ovoj oblasti, uz podršku UNFPA, realizirane su u Sarajevu za zaposlenike bolnica i kliničkih centara, uključujući doktore ginekologije, medicinske sestre, psihologe i socijalne radnike. Fokus edukacija bio je na kliničkom postupanju zdravstvenih radnika. Ukupno je obuku pohađalo 73 učesnika (55 žena i 18 muškaraca).

Zdravstvena zaštita žrtava seksualnog nasilja u Republici Srpskoj regulirana je Zakonom o zdravstvenoj zaštiti, Zakonom o obaveznom zdravstvenom osiguranju, Zakonom o zaštiti mentalnog zdravlja i drugim pravnim propisima iz ove oblasti, a standardne operativne procedure podrazumijevaju detaljne korake za zdravstvene ustanove, kojima će se štititi zdravlje i dostojanstvo žrtve silovanja i seksualnog nasilja, postupanje tokom pregleda, anamneza, specijalistički pregled, evidencije i detaljan opis, prikupljanje bioloških dokaza (prikupljaju u skladu sa Zakonom o krivičnom postupku i Obrascu i zapisniku za dokumentiranje nasilja Svjetske zdravstvene organizacije, Zakonu o evidencijama i statističkim istraživanjima u oblasti zdravstvene zaštite, Pravilniku o načinu uzimanja biološkog materijala).

I 5.5. Izrada i implementacija mjera i aktivnosti u cilju sprečavanja rodno zasnovanog nasilja i seksualnog uznemiravanja u zdravstvenim ustanovama prilikom pružanja zdravstvenih usluga.

ARS BiH MLJPI BiH inicirala je i u partnerstvu sa UNFPA učestvovala u pripremi i realizaciji istraživanja o percepciji iskustva porođaja u Bosni i Hercegovini čiji će rezultati biti prezentirani početkom 2025. godine. Naime, većina studija koje istražuju percepciju žena o zdravstvenoj zaštiti porodilja u BiH i regionu, a koje su implementirane posljednjih godina, ukazuju na smanjen kvalitet zdravstvene zaštite porodilja. U poređenju sa drugim zemljama u regionu, u BiH dodatno postoji primjetan jaz u istraživanjima o zdravstvenoj zaštiti majki i pitanjima porođaja. Iniciranjem istraživanja o percepciji iskustva porođaja, ARS BiH MLJPI BiH ima namjeru prevazići pomenuti jaz koji ne samo da ometa naše razumjevanje ključnih izazova u vezi sa zdravljem majki, već i ograničava razvoj ciljanih intervencija za poboljšanje ishoda za majke i novorođenčad u našoj zemlji. 

U Federaciji Bosne i Hercegovine u upotrebi je „Resursni paket za odgovor pružalaca zdravstvenih usluga na rodno zasnovano nasilje“ razvijen uz podršku UNFPA u prethodnom izvještajnom periodu, kao i resursni paket: ”Jačanje odgovora pružalaca zdravstvenih i psihosocijalnih usluga na rodno zasnovano nasilje u mirnodopskim i vanrednim okolnostima, uključujući i seksualno nasilje u konfliktu“. 

Također, u Republici Srpskoj se primjenjuje „Objedinjeni resursni paket za odgovor pružalaca zdravstvenih i psihosocijalnih usluga u Republici Srpskoj na rodno zasnovano nasilje“ MZSZ RS, koji čini osam publikacija namijenjenih pružaocima zdravstvenih usluga: Resursni paket za odgovor pružalaca zdravstvenih usluga u RS na rodno zasnovano nasilje; Jačanje odgovora pružalaca zdravstvenih usluga u RS na rodno zasnovano nasilje – paket za obuku; Postupanje u slučaju rodno zasnovanog nasilja u javnoj zdravstvenoj ustanovi „Dom zdravlja“ u Banjoj Luci; Resursni paket za odgovor pružalaca psihosocijalnih usluga u RS na rodno zasnovano nasilje; Jačanje odgovora pružalaca psihosocijalnih usluga u RS na rodno zasnovano nasilje – paket za obuku; Psihosocijalni tretman počinilaca rodno zasnovanog nasilja u porodici, modul za obuku; Obuka trenera za psihosocijalni tretman počinilaca rodno zasnovanog nasilja – priručnik za obuku; Minimalni standardi za prevenciju i odgovor na rodno zasnovano nasilje u vanrednim situacijama – paket za obuku. Na ovaj način uređen je sistem za sveobuhvatnu edukaciju zdravstvenih radnika i zdravstvenih saradnika u RS u pružanju usluga žrtvama rodno zasnovanog nasilja.

I 5.6. Pružanje podrške implementaciji obuka o ravnopravnosti spolova za profesionalno osoblje u oblasti zdravstva kako bi se uvažile različite potrebe i interesi i žena i muškaraca i osiguralo rodno osjetljivo pružanje zdravstvenih usluga.

Tokom procesa uspostavljanja kriznih centara za žrtve seksualnog nasilja – silovanja pri kliničkim centrima, kojim je rukovodila ARS BiH MLJPI BiH, izgrađivani su kapaciteti relevantnog profesionalnog osoblja u vezi sa potrebom rodno osjetljivog pružanja zdravstvenih usluga i uvažavanja različitih potreba i interesa žena i muškaraca. 

Predstavnici MZSZ učestvovali su na edukaciji „Osnovi andragogije za edukaciju edukatora u oblasti odgovora pružalaca zdravstvenih i psihosocijalnih usluga u Republici Srpskoj na rodno zasnovano nasilje“, kao i na sastanku na temu izvještavanja o primjeni Pekinške deklaracije i platforme za akciju UN, događaju na temu: „Pravna i praktična primjena definicije seksualnog nasilja na osnovu slobodno datog pristanka u državama članicama Vijeća Evrope“, na konferenciji na temu „Vršnjačko nasilje – primjeri dobre prakse“ i okruglom stolu na temu nasilja nad ženama.

I 5.7. Podrška istraživanjima o ravnopravnosti spolova u oblasti zdravstva, kao i programima usmjerenim na unapređenje zdravstvene prevencije i zaštite, zaštite mentalnog zdravlja muškaraca i žena, zaštite seksualnog i reproduktivnog zdravlja sa posebnim naglaskom na višestruko marginalizirane grupe.

U Republici Srpskoj dostupna je vаkcinаciја prоtiv humаnоg pаpilоmа virusа, kао i skrining i liјеčеnjе prеkаncеrоznih lеziја, kao nајfikаsniјi i nајisplаtiviјi nаčini prеvеnciје rаkа grlićа mаtеricе. Vakcinacija se obavlja dеvеtоvаlеntnom vаkcinom prоtiv HPV „Gаrdаsil 9“. Prеpоručеnа bеsplаtnа vаkcinаciја prоtiv HPV-а sе оrgаnizirаnо i bеsplаtnо prоvоdi kоd dјеvојčicа i dјеčаkа оd 11 dо 14 gоdinа u 2024. godini, preko domova zdravlja.

U RS je na snazi Program za rani rast i razvoj djece 2022-2028. godina, koji posebnu pažnju posvećuje zaštiti djece od nasilja, kao i Program za rijetke bolesti u RS 2022-2024. godina, koji je značajan jer u najvećem broju brigu o djeci sa rijetkim bolestima vode njihove majke, a RS direktno snosi troškove liječenja u zemlji i inostranstvu, putem Fonda solidarnosti za dijagnostiku i liječenje oboljenja, stanja i povreda djece u inostranstvu.

I 5.8. Implementacija promotivnih aktivnosti, informacijskih kampanja i kampanja podizanja svijesti javnosti o zdravlju, uključujući seksualno i reproduktivno zdravlje, te potpuno informiranje o opcijama porodičnog planiranja, putem medija i zdravstvenih i obrazovnih ustanova.

Institut za javno zdravstvo RS promovirao je HPV vakcinaciju putem medija, interneta, društvenih mreža, brošure i plakata, u cilju podizanja svijesti i edukacije stanovništva o prednostima vakcinacije protiv HPV virusa i prevenciji karcinoma grlića materice. Pored toga, Centar za socijalni rad Prijedor održao je predavanje o HPV vakcini u Prijedoru.

U vezi sa implementacijom mjere I 5.9, u vezi sa praćenjem napretka i izvještavanjem o zastupljenosti žena i muškaraca u oblasti zdravstva, pristupu i korištenju zdrvastvenih usluga, prevencije i zaštite, nije bilo provedenih aktivnosti u ovom izvještajnom periodu.


[bookmark: _Toc332005667][bookmark: _Toc332010898][bookmark: _Toc195016596]I 6.  Socijalna zaštita

Socijalna davanja u Bosni i Hercegovini variraju između entiteta i među kantonima i općinama. BiH je na srednjem nivou potrošnje za socijalnu zaštitu i među zemljama regije ima najviši udio finansiranja administracijskih troškova i naknada po osnovu statusa. Nešto ispod 19% BDP-a se troši na socijalnu zaštitu i otprilike 4% BDP-a na socijalna davanja. Veliki broj ovih mjera stavljaju fokus na žene, odnosno porodice sa djecom, kao korisnike sredstava pri čemu se zakonski okvir o materijalnoj podršci porodicama sa djecom razlikuje između dva bosanskohercegovačka entiteta. Korisnici/ce socijalne zaštite ostvaruju razne oblike podrške, kao što su: dodatak za pomoć i njegu drugog lica, lična invalidnina, podrška u izjednačavanja mogućnosti djece i omladine sa smetnjama u razvoju, smještaj u ustanovu, zbrinjavanje u hraniteljsku porodicu, pomoć i njegu u kući, dnevno zbrinjavanje, jednokratna novčana pomoć i savjetovanje. Kada je u pitanju dječja zaštita, građani/ke dobijaju pomoć za opremu za novorođenčad, dječji dodatak, prenatalni dodatak za treće i četvrto rođeno dijete, dodatak za roditelja ili staratelja, naknadu zarade za vrijeme porodiljskog odsustva i zadovoljavanje razvojnih potreba djeteta. 

Prema podacima BHAS, broj korisnika/ca socijalne zaštite, kako u kategoriji maloljetnih, tako i u kategoriji punoljetnih korisnika/ca se smanjuje, ali to ne znači da se popravio položaj najugroženijih kategorija stanovništva, nego da je na njihov broj i položaj uticalo mnogo različitih faktora. Među maloljetnim licima koje koriste socijalnu zaštitu kontinuirano je niži broj ženskih nego muških lica, što je bio trend i kada je riječ o punoljetnim licima, međutim, od 2022. godine omjer je preokrenut u korist lica ženskog spola.

Evidentan je problem nepostojanja socijalnog preduzetništva koji bi omogućio ženama da razviju svoje sposobnosti, uvećaju prihode, kao i sam razvoj ruralne oblasti. Žene u pokretu su u većem riziku da budu izložene nasilju zbog socijalne isključenosti ili diskriminacije u svakodnevnom životu.

Važeći propisi iz oblasti rada pružaju adekvatnu zaštitu materinstva i očinstva odredbama o roditeljskom odsustvu koje pored majke može koristiti i radnik - otac djeteta pravom na rad sa polovinom punog radnog vremena nakon isteka porođajnog odsustva i do tri godine života djeteta, koje može koristiti jedan od roditelja. Bilježi se trend povećanja slučajeva korištenja roditeljskog odsustva od strane očeva, iako je broj još uvijek nezadovoljavajući. 

Prema zakonskoj definiciji, socijalna zaštita tradicionalno pokriva društvenu brigu o najugroženijim socijalnim kategorijama, kojima osim socijalne pomoći, treba individualiziran pristup (lica sa invaliditetom, socijalno ugroženi, stari i sl.) i predstavlja direktnu budžetsku podršku države bez dodatnih ličnih ili vezanih doprinosa, licima koja su definirana kao korisnici socijalne zaštite. Socijalna zaštita se u tom smislu tretira kao uži dio socijalne sigurnosti, te je očigledno da će se u procesu približavanja EU morati usklađivati terminološke razlike u socijalnoj politici, a što ujedno predstavlja i najvažniju razliku bh. sistema socijalne zaštite u odnosu na EU sistem socijalne zaštite.

I 6.1. Identificiranje prioritetnih zakona i implementacija gender analize, strategija, akcionih planova, programa i drugih akata u oblasti socijalne zaštite, u cilju uvođenja i primjene međunarodnih i domaćih standarda za ravnopravnost spolova u ovim oblastima i utvrđivanja nedostataka, prednosti, stvarnih potreba i mogućnosti sa aspekta ravnopravnosti spolova.

U izvještajnom periodu posebna pažnja posvećena je roditeljima njegovateljima, među kojima su u najvećem broju žene. Zakonskim izmjenama u FBiH proširene su kategorije lica koja mogu ostvariti ovaj status, a ukinuta su ograničenja u vezi sa boravkom djece u ustanovama. Istovremeno, povećana je naknada kako bi bila usklađena sa realnim troškovima života. Pored toga, povećanje minimalne plaće i programi obuka za „Gerontodomaćice“ doprinose boljoj socijalnoj sigurnosti i zapošljavanju žena u sektoru brige i socijalnih usluga.

FMRSP je realiziralo niz aktivnosti usmjerenih na unapređenje socijalne zaštite i osiguranje prava ranjivih kategorija stanovništva. U okviru izrade Zakona o socijalnoj karti FBiH, utvrđena je metodologija koja omogućava detaljan uvid u socio-ekonomske prilike pojedinaca, domaćinstava i lokalnih zajednica. Paralelno, izrađen je Zakon o socijalnim uslugama FBiH, koji osigurava harmonizaciju i razvoj socijalnih usluga u cilju smanjenja socijalne isključenosti. 

FMRSP je nastavilo implementaciju Zakona o materijalnoj podršci porodicama sa djecom u FBiH, čime je osigurana ujednačenost prava na dječiji dodatak na cijeloj teritoriji FBiH, uz finansiranje ovog prava iz budžeta FBiH. U okviru programa „Dječija sedmica“, izrađen je i usvojen Program obilježavanja, a sredstva su dodijeljena kroz Odluku o kriterijima raspodjele sredstava. Izrađen je i usvojen Zakon o izmjenama i dopunama Zakona o materijalnoj podršci porodicama sa djecom u FBiH, čime je unaprijeđeno ostvarivanje materijalne podrške, doneseni su Pravilnik o potrebnoj dokumentaciji i Uputstvo za postupanje centara za socijalni rad. U cilju podrške porodicama sa djecom sa poteškoćama, Ministarstvo je nastavilo implementaciju Zakona o roditeljima njegovateljima u FBiH, osiguravajući uvođenje roditelja njegovatelja kao korisnika ovog prava. Pripremljen je i usvojen Zakon o izmjenama i dopunama Zakona o roditeljima njegovateljima, u cilju unapređenja ostvarivanja njihovih prava.

Dodatno, izrađena je i usvojena Uredba o isplati novčane pomoći porodiljama za novorođeno dijete u FBiH, uz uspostavljanje digitalne aplikacije „e-Porodilje“, koja omogućava jednostavnu prijavu i ostvarivanje prava na jednokratnu podršku. U 2024. godini, značajan broj porodilja ostvario je pravo na ovu podršku, a sve informacije dostupne su u izvještaju objavljenom na internet stranici FMRSP-a i u Službenim novinama. Uredba, između ostalog, sadrži odredbu o primjeni izraza koji imaju rodno značenje, te propisuje korisnike u koje spadaju porodilje koja su ostvarile potomstvo u periodu od 1. januara do 31. decembra u kalendarskoj godini u kojoj se iz budžeta FBiH za tu godinu vrši isplata na osnovu ove uredbe, i u slučaju mrtvorođenog djeteta ili ukoliko dijete umre tokom trajanja perioda unutar kojeg se podnose zahtjevi za novčanu pomoć na osnovu ove uredbe, te izuzetno i otac djeteta u slučaju smrti majke djeteta ili privremene spriječenosti majke da, zbog bolesti ili izdržavanja kazne zatvora, brine o djetetu ili u slučaju da je majci oduzeto roditeljsko pravo.

Konačno, FMRSP je izradilo Strategiju razvoja sistema socijalne i dječije zaštite u FBiH 2024-2030. godina. Strategija je usmjerena na poboljšanje inkluzije marginaliziranih grupa, smanjenje siromaštva i jačanje institucionalnih kapaciteta u sistemu socijalne zaštite, što predstavlja ključni korak ka unapređenju socijalne politike u FBiH.
[bookmark: _Toc193788536]
U skladu sa Zakonom o hraniteljstvu u Federaciji BiH kojeg je pripremilo FMRSP usvojen je Program osnovnih i dodatnih edukacija hranilaca u cilju razvoja hraniteljskih kompetencija i osiguravanja kvalitetne zaštite djece kojima je potreban ovaj vid zbrinjavanja. Realizirane su obuke u skladu sa iskazanim potrebama, a izvještaji sa obuka potvrđuju da su hranioci stekli ključna znanja i vještine neophodne za pružanje podrške djeci u hraniteljskim porodicama.

Sistemsko zakonodavstvo iz oblasti socijalne zaštite u Republici Srpskoj usklađeno je sa standardima za ravnopravnost spolova. U 2024. godini nije bilo dostavljenih akata na mišljenje iz ove oblasti. Na snazi su Strategija socijalne zaštite RS 2023-2029. godina, Strategija unapređenja društvenog položaja lica sa invaliditetom u Republici Srpskoj 2017-2026. godina i Strategija za unapređenje položaja starijih lica u Republici Srpskoj 2019-2028. godina. Ovi dokumenti usaglašeni su sa standardima za ravnopravnost spolova.

UNICEF je u izvještajnom peripodu pružio tehničku podršku pri izmjeni Zakona o podršci porodicama sa djecom u FBiH, čime su dječiji dodaci omogućeni i za djecu sa poteškoćama i malignim bolestima bez obzira na prihode porodice.

I 6.2. Redovno prikupljanje, analiza i objavljivanje podatka razvrstanih po spolu o učešću, pristupu i korištenju socijalne zaštite.

U godišnjim izvještajima o socijalnoj uključenosti koje izrađuje DEP VM BiH (a prethodno i u godišnjim izvještajima o razvoju), prezentiraju se dostupni podaci u vezi sa ravnopravnošću spolova kroz različita socio-ekonomska kretanja, gdje su navedeni statistički podaci o učešću žena i muškaraca.

BHAS godišnje prikuplja i redovno objavljuje podatke o Statistici socijalne zaštite u BiH. U ovoj statističkoj domeni prikupljaju se podaci centara za socijalni rad, institucija socijalne zaštite za zbrinjavanje djece bez roditeljskog staranja, djece sa poteškoćama u razvoju i lica sa invaliditetom, te starijih i iznemoglih lica. Podaci su razvrstani po spolu. 

U 2024. godini, FMRSP je nastavilo implementaciju Zakona o osnovama socijalne zaštite, zaštite civilnih žrtava rata i zaštite porodica sa djecom, u cilju osiguranja podrške licima u stanju socijalne potrebe. U tom kontekstu, evidentiran je broj korisnika socijalne zaštite, kao i broj žrtava porodičnog nasilja (djece, mladih i odraslih) kojima su organi starateljstva pružili stručnu pomoć. Izvještaj o implementaciji zakona pruža detaljan pregled broja korisnika i raspoloživih usluga, te pokazuje dalju potrebu za jačanjem socijalnih programa na svim nivoima vlasti.

U skladu sa Pravilnikom o sadržaju i načinu vođenja evidencije o izrečenim zaštitnim mjerama, FMRSP je pratilo broj izrečenih zaštitnih mjera i evidentiralo podatke o licima koja su štićenа zaštitnom mjerom, kao i o nasilnim licima kojima su izrečene sankcije. Izvještaj o implementaciji pravilnika pruža pregled trendova i omogućava unapređenje mjera zaštite žrtava nasilja. Također, Ministarstvo je pratilo implementaciju propisa iz oblasti socijalne i dječije zaštite putem informacijskog sistema „SOTAC“, koji omogućava evidenciju korisnika i isplaćenih prava na federalnom, kantonalnom i općinskom nivou. Izvještaj o funkcioniranju sistema „SOTAC“ potvrđuje njegovu efikasnost u upravljanju podacima i pružanju podrške socijalno ugroženim kategorijama stanovništva.

[bookmark: _Toc193788537]FMRSP je nastavilo sa aktivnostima u cilju zaštite žrtava nasilja u porodici kroz implementaciju Zakona o zaštiti od nasilja u porodici. Tokom 2024. godine, evidentiran je broj žrtava nasilja koje su upućene od strane organa starateljstva ili smještene u sigurne kuće u FBiH. Izvještaj o implementaciji zakona daje uvid u broj prijavljenih slučajeva i kapacitete sigurnih kuća, ističući važnost kontinuirane podrške i unapređenja sistema zaštite.

Tokom 2024. godine, FMRSP je izvršilo prikupljanje i analizu podataka o zastupljenosti žena i muškaraca u korištenju socijalnih usluga u FBiH. Podaci su 100% ažurirani, omogućavajući precizan uvid u rodnu strukturu korisnika socijalnih prava i mjera podrške.

Statistički bilteni „Žene i muškarci u Bosni i Hercegovini“, „Žene i muškarci u Republici Srpskoj“ i „Žene i muškarci u Federaciji Bosne i Hercegovine“ u poglavlju „Socijalna zaštita“ svake dvije godine publiciraju relevantne statističke pokazatelje razvrstane po spolu, pored ostalog: maloljetni korisnici socijalne zaštite prema starosti, punoljetni korisnici socijalne zaštite prema starosti, korisnici subvencioniranih troškova, stara lica bez porodičnog staranja, korisnici beneficija po osnovu roditeljstva/starateljstva, korisnici porodiljskog i roditeljskog odsustva, korisnici domova za djecu i mlade, maloljetne i punoljetne osobe pod starateljstvom i u hraniteljskim porodicama, invalidi zaposleni u ustanovama socijalne zaštite za odrasla invalidna lica, korisnici ustanova socijalne zaštite za odrasla lica, zaposleni u socijalnoj zaštiti. 

[bookmark: _Toc193788538]I 6.3. Izrada i implementacija programa mjera i aktivnosti za ostvarivanje jednakih prava i jednakog pristupa socijalnoj zaštiti, uključujući jačanje profesionalnih kapaciteta za primjenu domaćih i međunarodnih standarda u ovoj oblasti, uvođenje rodno odgovornih budžeta, te uspostavljanje odgovarajućih institucionalnih mehanizama za koordinaciju implementacije ovih mjera.

ARS BiH MLJPI BiH učestvovala je u radu Upravnog odbora projekta „Pružanje pomoći ugroženim ženama i razvoj integriranog programa socijalne zaštite“ kojeg finansira EU u cilju osnaživanja marginaliziranih žena i jačanja socijalne zaštite u lokalnim zajednicama u BiH. Ova inicijativa je usklađena sa širom agendom EU integracije BiH i finansirana je u okviru programa „EuzaInkluziju“.

U 2024. godini, FMRSP je implementiralo program jednokratne novčane pomoći za novorođeno dijete, u cilju materijalnog osnaživanja porodice u FBiH. Finansijska sredstva za ovu namjenu osigurana su iz budžeta FBiH, kroz tekući transfer pojedincima. Program je osmišljen kako bi podržao porodice u ranoj fazi roditeljstva, smanjio ekonomski pritisak i osigurao bolji početak života za novorođenčad.

U izvještajnom periodu, Vlada RS osnovala je Javnu ustanovu Zavod za socijalnu zaštitu RS, radi praćenja, unapređivanja, planiranja, podsticanja razvoja i obavljanja istraživačkih i stručnih poslova u oblasti socijalne zaštite.

Misija OSCE u Bosni i Hercegovini podržala je FMRSP u usvajanju akreditiranog Programa obuke za stručnjake za socijalni rad. Program jača kapacitete za efikasno rješavanje slučajeva nasilja u porodici, pružanje adekvatne pdrške žrtvama, uz dodatno znanje i podršku za rješavanje ovog društvenog problema, kao i smjernice za sprečavanje sagorijevanja na poslu. Obuke su obuhvatile oko 80 zaposlenih.

UNHCR je preko implementacijskog partnera Fondacije „BH inicijativa žena“, stavljao akcenat na isticanje sistemskih praznina u pristupu socijalnom stanovanju za žrtve nasilja, zagovarajući bolje uključivanje marginaliziranih grupa u stambenu politiku. Fondacija je, uz podršku UNHCR-a također sarađivala sa FMRSP u oblasti rješavanja traume među ranjivim stanovništvom, sa akcentom na raseljene žene i djevojčice. Pored toga, UNICEF-ov pilot-model šok-responsivne socijalne zaštite u Bihaću obuhvatio je 5.000–8.000 ranjivih lica, uključujući samohrane majke, i pokazao mogućnosti skaliranja rodno osjetljivih programa u kriznim situacijama. Također, reforma procjene invaliditeta proširena je na nove kantone i RS. Preko 600 djece prošlo je novu procjenu, a povratne informacije majki korištene su za poboljšanje procesa. 

EU je u izvještajnom periodu finansirala projekat „Podrška ranjivim ženama i razvijanje integriranog programa socijalne zaštite“ koji podržava 10 jedinica lokalne samouprave u jačanju kapaciteta institucija i nevladinog sektora u zagovaranju reformi socijalne zaštite žena iz ranjivih kategorija. Projekat je u toku i implementira ga NVO „Žene sa Une“ iz Bihaća. 

I 6.4. Izrada i implementacija mjera i aktivnosti u cilju sprečavanja rodno zasnovanog nasilja i seksualnog uznemiravanja u ustanovama socijalne zaštite prilikom pružanja usluga.

Pojedini centri za socijalni rad u jedinicama lokalne samouprave RS, kao što su Banja Luka, Prijedor, Berkovići, izvijestili su o implementaciji sljedećih mjera i aktivnosti:
· Unaprijeđeni mehanizmi za nadzor osiguravanja poštivanja i implementacije zakonskih odredbi „Krivičnopravna zaštita žrtava nasilja u porodici – postignuća i potrebe za unapređenjem“ i obuka o postupanju policijskih službenika/ica u slučajevima nasilja u porodici u Prijedoru;
· Organizacija „16. dana aktivizma u borbi protiv rodno zasnovanog nasilja u Prijedoru“: dijeljenje promo-materijala, gostovanje u TV i radio emisijama, edukacije u školama; 25.11.2024. godine u saradnji sa Komisijom za ravnopravnost spolova zgrada Gradske uprave bila je obojena u narandžastu boju.
· Održanih 12 multisektorskih sastanaka na godišnjem nivou subjekta zaštite žrtava porodičnog nasilja, kao i 28 multisektorskih sastanaka „Briga o djeci, zajednička odgovornost i obaveza“ u Prijedoru;
· Provedena edukacija učesnika u postupanju u slučajevima nasilja u porodici i nasilja nad ženama u Banjoj Luci - realizirane obuke: „Unapređenje pravne i društvene matrice za sprečavanje femicida i rodno zasnovanog nasilja u BiH“; „Osnaživanje žena i djevojčica za pristup pravima“; „Postupanje u slučajevima nasilja u porodici“; obuka o postupanju policijskih službenika u slučajevima nasilja u porodici;
· Psihološko savjetovanje djece koja su svjedoci nasilja u Berkovićima;
· Rad multidisciplinarnog tima u Banjoj Luci unaprijeđen: na nivou JU Centar za socijalni rad se održavaju sastanci Tima za pripravnost koji postupa po prijavi nasilja u porodici. Također, na nivou Grada Banja Luka formiran je Koordinacijski organ čiji je član i predstavnik JU Centar za socijalni rad. Na sastancima Koordinacijskog organa razmatraju se aktuelna pitanja iz oblasti zaštite od nasilja u porodici;
· Informiranje o uslugama podrške i zakonskim mjerama koje su dostupne radi pomoći i podrške žrtvama nasilja u Berkovićima;
· „Jačanje pravnih okvira i mehanizama podrške za borbru protiv seksualne iznude u BiH“ u Banjoj Luci i Prijedoru; 
· Sastanak Grupe za koordinaciju za sprečavanje nasilja u porodici u Gradu Prijedoru.

I 6.5. Podrška programima namjenjenim višestruko marginaliziranim grupama koje su izložene riziku od siromaštva i izoliranosti, a koje uglavnom čine žene, kako bi se podržalo njihovo uključivanje na tržište rada i ostvarivanje prava na socijalnu zaštitu. 

Značajna prekretnica postignuta je u drugoj polovini 2024. godine službenim pokretanjem Interaktivne mape prava i usluga za lica sa invaliditetom i starija lica u KS, uz podršku UN Women. Inicijativa objedinjuje informacije o pravima, beneficijama i uslugama na jednoj pristupačnoj digitalnoj platformi i pojednostavljenim pristupom pouzdanim i ažurnim informacijama osnažuje korisnike, posebno žene njegovateljice jer smanjuje vrijeme i trud koji su potrebni za snalaženje u fragmentiranim institucionalnim sistemima.

Komisija za ravnopravnost spolova Grada Prijedora, u saradnji sa Centrom za socijalni rad Prijedor, provela je projekat „Zaposli se“ namijenjen ženama ugroženim socijalnim prilikama i ženama iz ruralnih sredina.

I 6.6. Implementacija promotivnih aktivnosti, informacijskih kampanja i kampanja podizanja svijesti javnosti o važnosti ravnopravnosti spolova u pristupu i korištenju socijalne zaštite.

Služba za socijalnu zaštitu Općine Berkovići realizirala je kampanju „Isključimo stereotipe“ putem izrade i dijeljenja promo-materijala (letaka). CSR Prijedor je u izvještajnom periodu upoznao svoje stranke sa Zakonom o zabrani diskriminacije i ZoRS BiH.

U izvještajnom periodu nisu provođene aktivnosti u vezi sa mjerama I 6.7. GAP-a BiH u vezi sa praćenjem napretka i izvještavanje o zastupljenosti žena i muškaraca u oblasti socijalne zaštite, pristupu i korištenju socijalnih usluga i socijalne zaštite.


[bookmark: _Toc497297155][bookmark: _Toc195016597]I 7.  Rod i sigurnost

Implementacija agende „Žene, mir i sigurnost“ ostaje trajno opredjeljenje BiH. U tom smislu ARS BiH MLJPI BiH je intenzivno implementirala aktivnosti usmjerene na donošenje novog Akcionog plana za implementaciju Rezolucije 1325 u Bosni i Hercegovini (prethodni akcioni plan istekao je 2022. godine), u cilju da osigura kontinuiranu, kvalitetnu i djelotvornu implementaciju Rezolucije Vijeća sigurnosti UN-a 1325 (2000) “Žene, mir i sigurnost” u Bosni i Hercegovini u periodu 2024-2029. godine. Dokumenat je izrađen oslanjajući se na strateške ciljeve i očekivane rezultate iz prethodnog Akcionog plana za period 2018-2022. godine i relevantne strateške dokumente Vijeća Evrope, Evropske Unije i Ujedinjenih nacija.

[bookmark: _Toc332005653][bookmark: _Toc332010884][bookmark: _Toc332005669][bookmark: _Toc332010900]I 7.1. Identificiranje prioritetnih zakona, strategija, akcionih planova, programa i drugih akata u oblasti odbrane i sigurnosti, u cilju uvođenja i primjene međunarodnih i domaćih standarda za ravnopravnost spolova u ovim oblastima. 

Sastanak KO za nadzor nad implementacijom AP UNSCR 1325 održan je u decembru 2024. godine. Na sastanku su, pored ostalog, razmijenjene informacije o statusu novog AP UNSCR 1325 u BiH, implementaciji ove rezolucije u nadležnim institucijama, te podršci UN-a u okviru Fonda za izgradnju mira Generalnog sekretara UN. Razmatrani su naredni koraci, uključujući pristupanje BiH Globalnom kompaktu „Žene, mir i sigurnost i humanitarna akcija“, te planove za obilježavanje 25. godišnjice UNSCR 1325 sljedeće godine.

U izvještajnom periodu počele su aktivnosti na implementaciji projekta “Pečat ravnopravnosti spolova” u MS BiH, uključujući i upravne organizacije u njegovom sastavu. Projekat se provodi uz podršku UNDP-a i kroz proces unapređenja kapaciteta, dodjelom bronzanog, srebrnog ili zlatnog pečata odaje priznanje institucijama koje su posvećene ravnopravnosti spolova i osnaživanju žena u njihovom unapređenju. Cilj je da pomogne institucijama da unaprijede kapacitete za realizaciju Agende 2030, a posebno sa aspekta rodne ravnopravnosti, zatim donošenje djelotvornih javnih politika, poboljšanje radnog ambijenta kroz iskorjenjivanje diskriminatorskih praksi, povećanje institucionalne transparentnosti, itd. Kroz implementaciju “Pečata”, kao i implementaciju usvojene Politike ravnopravnosti spolova, MS BiH je identificiralo prioritetne interne akte koje je potrebno uskladiti sa ZoRS-om.

U cilju integriranja principa ravnopravnosti spolova u djelokrug rada Državne agencije za istrage i zaštitu, u julu su donesene Smjernice za ostvarivanje ravnopravnosti spolova u Državnoj agenciji za istrage i zaštitu, a u decembru i Odluka o imenovanju savjetnika za prevenciju seksualnog uznemiravanja i uznemiravanja na osnovu spola u Državnoj agenciji za istrage i zaštitu.

Sistemsko zakonodavstvo Republike Srpske iz ove oblasti usaglašeno je sa standardima za ravnopravnost spolova. U 2024. godini, CJRP RS je dao mišljenje na Akcioni plan za suprotstavljanje trgovini ljudima za 2024-2027. godinu, koji je usklađen sa standardima za ravnopravnost spolova i sadrži posebne mjere za žene žrtve trgovine ljudima.

I 7.2. Redovno sistematsko prikupljanje, analiza i objavljivanje podataka i informacija o stanju ravnopravnosti spolova u sektorima odbrane i sigurnosti. 

MO BiH vodi elektronsku bazu podataka personalne evidencije, vojnu evidenciju o izvršavanju dužnosti, knjigu evidencije zaposlenih, personalni dosje zaposlenih i evidenciju profesionalnih vojnih lica kojima je prestala služba. Svi podaci koji se prikupljaju, evidentiraju i obrađuju su razvrstani po spolu, što predstavlja obavezu prema ZoRS-u. Sve organizacijske jedinice MO i Zajednički štab OS upoznati su sa Općim i specifičnim preporukama ARS BiH MLJPI BiH, za unapređenje rodno osjetljive statistike i zaduženi da postupaju po istim.

MO BiH i OS BiH ažuriraju bazu podataka o zastupljenosti žena u vojnim strukturama i bazu podataka o učešću u mirovnim misijama koje su razvrstane po spolu. Kreirana je baza podataka lica koja su steka zvanje instruktora za obuku pripadnika/ca koji se angažiraju u mirovnim misijama i baza podataka o licima koja su stručno obučena o pitanjima ravnopravnosti spolova.

Zabilježen je pozitivan trend povećanja procenta žena u OS BiH, kao rezultat primjene Politike rodne ravnopravnosti u MO BiH i OS BiH. Procenat žena – profesionalnih vojnih lica (PVL) u kategoriji vojnika/vojnikinja je 12,97 %, (2022. godine je bio 10%), u kategoriji podoficira 5,90 % (2022. godine 4,2%) i u kategoriji oficira iznosi 9,35 % (2022.godine 5,2%). Činjenica da je najveći procenat žena PVL u kategoriji vojnika povezan sa podmlađivanjem zaposlenih u [image: ]OS BiH. Potrebno je naglasiti da je evidentan trend povećanog interesa osoba ženskog spola za službu u OS BiH .

Zaključno sa decembrom 2024. godine, 139 žena ili 13,3 % je primljeno u profesionalnu vojnu službu (37 žena više nego u 2022. godini), 92 u kategoriji vojnici (15,2%), 23 žene u kategoriji podoficiri (7,3%) i 17 žena u kategoriji oficiri (17,0/0). Po završetku vojne akademije u profesionalnu vojnu službu u početnom činu oficira primljeno je 7 žena ili 23,3 % (2022. godine 17,7%). Podaci pokazuju povećanje procenta primljenih žena u OS BiH na godišnjem nivou u odnosu na ukupan broj primljenih.

U MS BIH, u saradnji sa APP, kontinuirano se radi na unapređenju Centralne evidencije podataka zaposlenih u policijskim organima BiH, u cilju da se osigura vođenje rodno osjetljive statistike i kreiranja izvještaja (razvrstavanje po spolu).

Prema posljednjim dostupnim podacima za 2023. i 2024. godinu, prosječna zastupljenost žena u policijskim strukturama na svim nivoima vlasti u BiH se povećala na oko 11%. Žene su, uglavnom, na pozicijama policajki i starijih policajki, mlađih inspektorica, inspektorica i viših inspektorica, te su i dalje podzastupljene u policijskim strukturama, a posebno na najvišim rukovodećim pozicijama sa višim činovima.

Prema podacima, koje prikuplja Mreža žena MUP RS-WPON, u 2024. godini: u 26. Klasi PA upisano i završilo 62 žene; u školsku 2023/2024. godinu, u 9 klasu SŠUP upisano je 53 učenika ženskog spola, a u školsku 2024/2025. godinu, u 10 klasu SŠUP upisano je 60 učenika ženskog spola.

I 7.3. Implementacija ili podrška istraživanjima koja se odnose na temu „Žene, mir i sigurnost“, sa posebnim osvrtom na aktuеlne sigurnosne prijetnјe i izazove.

ARS BiH MLJPI BiH uspostavila je saradnju sa Centrom za sigurnosne studije Univerziteta u Sarajevu na implementaciji projekta „Orodnjavanje društva i sektora sigurnosti“ („GESOSS BiH“) kojeg finansira EU a čiji je cilj unapređenje položaja žena u sektoru sigurnosti putem boljeg shvatanja i primjene Rezolucije UNSCR 1325 u društvu, te osiguravanje više rodno osjetljivog nadzora nad sektorom sigurnosti u BiH. Početni događaj projekta na kojemu je učestvovala i ARS BiH MLJPI BiH, održan je u maju 2024. godine. Saradnju i doprinos realizaciji istraživanja u okviru projekta pruža i GP BiH .

ARS BiH MLJPI BiH učestvovala je u radu događaja “Ženski karavan za pravdu i pomirenje” 27. marta 2024. godine u Sarajevu. Organizator je Fondacija “Lara” Bijeljina u okviru projekta koji je kreiran da odgovori na izazove manje vidljivosti i uključenosti žena u procesima suočavanja sa prošlošću, te doprinese afirmaciji krivične pravde kao važnog aspekta pomirenja u BiH i promociji pomirenja kroz inkluzivan i međugeneracijski dijalog žena. Prezentirane su ključne aktivnosti: ženski mirovni kamp, studijska posjeta „Putevima tranzicijske pravde“, lokalne mirovne akcije, izrada resursnog paketa za mirovno obrazovanje, regionalna konferencija i dr. Projekat je realiziran uz pomoć projekta Podrška EU izgradnji povjerenja na Zapadnom Balkanu, koji finansira Evropska unija, a provodi UNDP.

GIZ je u okviru projekta „Društvena participacija lica u pokretu i lokalnog stanovništva u zemljama Zapadnog Balkana“ realizirao e-kurs „Upravljanje migracijama na lokalnom nivou i rod i transformacija konflikta, u okviru Mreže asocijacija lokalnih uprava Jugoistočne Evrope“ (NALAS).
 
UN Women je pružio podršku Fakultetu za kriminalistiku, kriminologiju i sigurnosne studije Univerziteta u Sarajevu u pogledu uključivanja teme „Žene, mir i sigurnost“ u nastavne planove i programe i praksu kroz nove akademske module, studentske prakse povezane sa dijalozima u zajednici.

I 7.4. Implementacija promotivnih aktivnosti, informacijskih kampanja i kampanja podizanja svijesti javnosti o važnosti ravnopravnog učešća u oblastima odbrane i sigurnosti.

ARS BiH MLJPI BiH je, na inicijativu ministra za ljudska prava i izbjeglice Bosne i Hercegovine, u oktobru 2024. godine u Banjoj Luci organizirala okrugli sto pod nazivom “Položaj policijskih službenica u Bosni i Hercegovini” u cilju predstavljanja položaja policijskih službenica i problema sa kojima se susreću, kao i mehanizama zaštite od diskriminacije na radnom mjestu, te zaštite prilikom obavljanja službenih poslova i zadataka. Okrugi sto je organiziran u saradnji sa predstavnicama Udruženja Mreža policijskih službenica BiH i Mreže žena MUP RS-RS WPON. Istaknut je značaj međusobne saradnje mreža policijskih službenica, kao i između mreža i institucionalnih mehanizama za ravnopravnost spolova u BiH, u radu na važnim pitanjima unapređenja položaja policijskih službenica. Predstavnice mreža su prezentirale trenutnu situaciju o zastupljenosti i položaju policijskih službenica, te predstavile aktivnosti mreža. 

U decembru 2024. godine ARS BiH MLJPI BiH učestvovala je u realizaciji obuke „Integriranje perspektive rodne ravnopravnosti u sektor sigurnosti u BiH“, u okviru Centra za sigurnosne studije BiH Univerziteta u Sarajevu.

Aktivnosti usmjerene na promociju poslova u sigurnosnom sektoru uključivale su incijative za jačanje saradnje sa obrazovnim institucijama i civilnim društvom. U izvještajnom periodu je organizirano 38 posjeta djece učeničkog i vrtićkog uzrasta jedinicama GP BiH. Također, GP BiH ima uspostavljenu i održivu saradnju sa udruženjem Mreža policijskih službenica, u promociji i podizanju svijesti o važnosti ravnopravnosti spolova u sigurnosnom sektoru. 

ARS BiH MLJPI BiH trenutno provodi projekat „Žene vode na putu mira i sigurnosti“ sa partnerima UN Women, IOM i UNFPA, a koji se finansira iz sredstava Fonda za izgradnju mira Generalnog sekretara UN-a za BiH. U izvještajnom periodu projekat se fokusirao na mapiranje terena i identificiranje potencijalnih partnera u lokalnoj zajednici, kao i partnerstvo sa netradicionalnim akterima, kao što su Al Jazeera Balkans za AJB Docs Festival.

MO BiH, zajedno sa ministarstvima odbrane Sjeverne Makedonije, Crne Gore i Srbije, učestvuje u nastavku regionalnog projekta: ”Podrška integraciji načela rodne ravnopravnosti u reformu sektora sigurnosti na Zapadnom Balkanu” u organizaciji UNDP/SEESAC. U okviru ovog projekta pripremljen je kurs za učenje na daljinu „Kurs o rodnoj ravnopravnosti”. Pohađanju predmetnog kursa podliježu svi državni službenici/e MO BiH i pripadnici/e OS BiH koji pristupaju mrežnim informacijskim sistemima MO BiH i OS BiH na postojećim online platformama za učenje na daljinu. U okviru ovog projekta se održavaju sastanci predstavnika mehanizama za ravnopravnost spolova ministarstava odbrane i oružanih snaga Zapadnog Balkana, kao i sastanci trenera za ravnopravnost spolova. Ovi sastanci predstavljaju oblik razmjene iskustava i [image: ]naučenih lekcija.

U novembru 2024. godine je u Sarajevu održana „Druga međunarodna konferencija Mreže načelnika zajedničkih štabova oružanih snaga “Žene, mir i sigurnost“ čiji su domaćini bili Zajednički štab OS BiH, u partnerstvu sa Britanskom ambasadom i ista je rezultirala usvajanjem konkretnih zaključaka za dalju integraciju ravnopravnosti spolova u OS BiH. Članstvo OS BiH u Mreži je otvorilo novе dimenzijе i pristupe pitanjima ravnopravnosti spolova u oružanim snagama.

U izvještajnom periodu održano je šest seminara „Žene u vojnoj službi“, na kojima je učestvovalo blizu 200 pripadnica OS BiH, a realiziraju se uz podršku MO Kraljevine Norveške i NATO štaba u Sarajevu.

[image: ][image: ][image: ]Obuka u OS BiH se odvija na tri nivoa: operativno-strategijski, taktički, te kroz obuke prije slanja u misije van BiH. Izrađen je Program obuke za integriranje sadržaja ravnopravnosti spolova u obuku i vježbe OS BiH. Sve komande i jedinice OS BiH u skladu sa Smjernicama načelnika Zajedničkog štaba OS BiH i Programom obuke od 1.1.2022. godine, integrirale su sadržaje ravnopravnosti spolova u planove obuke i vježbi, kao i tematske planove i programe instrukcija institucionalne obuke.

MO BiH i OS BiH kontinuirano provode aktivnosti na promociji vojnog poziva u skladu sa Dinamičkim planom kampanje promocije vojnog poziva u OS BiH koji se donosi na godišnjem nivou.[image: ]

Uspostavljena je saradnja sa lokalnom zajednicom i redovno su organizirani i dani otvorenih vrata u vojnim objektima povodom Dana OS BiH i Dana pukova. Žene iz OS BiH su uključene u planiranje, prezentiranje i izvršavanje konkretnih zadataka prilikom ovih posjeta.

Prilikom objave konkursa za prijem u OS BiH i prateće kampanje, posebna pažnja posvećena je promociji učešća žena i ohrabrivanju djevojaka da se prijave. To uključuje brojne promotivne i medijske sadržaje i materijale (video snimke, bilborde, postere) prezentirane putem svih sredstava javnog informiranja. U izvještajnom periodu, na javni oglas za prijem vojnika, od ukupno prijavljenih bilo je 15,2 % žena, na javni konkurs i javni poziv za prijem oficira prijavilo se 18,6 % žena, te na interni oglas i javni poziv za prijem podoficira prijavilo se 9,5 % žena.

U 2024. godini, održano je 46 promocija u različitim srednjim školama na prostoru RS za učenike drugih razreda, a koji žele da se upišu u SŠUP. Konstantna promocija žena u policiji vrši se kroz zvanične stranice MUP RS i SŠUP, zatim kroz zvanične stranice na društvenim mrežama.

Radi podizanja svijesti javnosti o važnosti ravnopravnog učešća u oblastima odbrane i sigurnosti, organizirane su obuke i regionalni sastanci na teme prevencije rodno zasnovanog nasilja kroz zloupotrebu SALW-a i provedena je rodna analiza o zloupotrebi SALW-a u okviru projekta „Rješavanje sigurnosnih rizika nelegalnog posjedovanja, zloupotrebe i trgovine malim oružjem i lakim naoružanjem (SALW) i njihovom pripadajućom municijom u BiH“. 

Tokom 2024. godine, uz učešće pripadnika/ca MUP RS realizirana je obuka o unapređenju rodne ravnopravnosti u kontroli SALW-a i nasilja u porodici, realiziran sastanak o međuinstitucionalnom dijalogu i rodnoj analizi u kontekstu SALW-a, kao i sastanak o međuinstitucionalnoj saradnji. Pored toga, održan je okrugli sto “Podrška MUP RS unapređenju zakonodavnih politika u oblasti sprečavanja i suzbijanja nasilja u porodici”, Mreže žena MUP RS-RS WPON i realiziran dokument za politike sa analizom i preporukama za unapređenje zakonodavnih politika u oblasti zaštite od nasilja u porodici.

U okviru projekta VE „Daljnje jačanje postupanja prema pritvorenim i osuđenim licima u skladu sa evropskim standardima u Bosni i Hercegovini“ realiziran je Dokument za diskusiju o ulozi policajki u agencijama za implementaciju zakona u BiH. Pored toga, proizveden je kratki dokumentarni film „Helena - Dan u životu policajke u BiH“, kao i modul za sesiju podizanja svijesti o gore navedenom Dokumentu za diskusiju. Također, tim trenera za ljudska prava u policijskim agencijama u BiH, akreditiranih od programa Horizontal facility HF5, predstavio je zajednička profesionalna iskustva policajki u BiH na regionalnoj konferenciji koju je organizirao HF program u Crnoj Gori.

U organizaciji UNFPA, u Banjoj Luci i Sarajevu organizirane su radonice za novinare usmjerene na usavršavanje u pogledu etičkog izvještavanja o ženama pogođenih oružanim sukobom i temi „Žene-mir-sigurnost“.

UN Women objavio je tri poziva za prijedloge za partnerstvo sa mrežama policajki, organizacijama civilnog društva za izgradnju mira za žene i netradicionalnim zainteresiranim stranama u cilju jačanja ženskog liderstva u izgradnji mira, podrške rodno odgovornom policijskom radu i podsticanja odgovora zajednice na prijetnje ljudskoj sigurnosti.

Nadalje, proširena je javna svijest o doprinosu žena održavanju mira, a ojačani su i povezani pozitivni narativi kao rezultat kampanje „12 dana aktivizma za mir“ koju je pokrenulo MVP BIH i UN u Bosni i Hercegovini koja je dosegla više od 30.000 ljudi na društvenim mrežama. Dva podkasta na temu žena, mira i sigurnosti proširila su svijest o važnosti agende žena, mira i sigurnosti u BiH, a među učesnicama podkasta su bile i Rezidentna koordinatorica UN u BiH i direktorica ARS BiH MLJPI BiH. 

I 7.5. Redovno praćenje i izvještavanje o napretku institucija u primjeni međunarodnih i domaćih standarda ravnopravnosti spolova u oblastima odbrane i sigurnosti.

ARS BiH MLJPI BiH je u izvještajnom periodu koordinirala izradom i finalizirala nacrt novog Akcionog plana za implementaciju UN Rezolucije 1325 u BiH za period 2024-2029. (AP UNSCR 1325). Međutim, Akcioni plan (AP) nije dostavljen na razmatranje i usvajanje VM BiH zbog nastojanja da se institucije RS uključe u izradu i implementaciju plana. Krajem 2024. godine započet je proces ažuriranja informacija i trajanja AP UNSCR 1325 za period 2025-2030. godine.


[bookmark: _Toc195016598][bookmark: _Toc502218533]I 8.  Ravnopravnost spolova u kontekstu zaštite okoliša i klimatskih promjena

Klimatske promjene pogađaju sve, samo što ne pogađaju sve jednako i nesrazmjerno više pogađaju žene, što je fenomen u vezi sa kojim u Bosni i Hercegovini tek predstoje dublje analize. Klimatske promjene nisu rodno neutralne i postoje rodno zasnovane razlike u izloženosti i sposobnosti prilagođavanja klimatskim promjenama. Učinjeni su prvi koraci u BiH da se ravnopravnost spolova integrirа u politike, programe i projekte.

Ne samo u Bosni i Hercegovini, već i globalno, žene se nalaze u nepovoljnom položaju kada je riječ o pristupu zemljištima, poslovnim kapacitetima i tehnologijama, zbog toga njihov potencijal ne doprinosi dovoljno ekonomiji u ovim sektorima koji imaju veliki uticaj na klimatske promjene, poput transporta ili građevinske industrije. Uprkos zabrinutosti zbog klimatskih promjena, žene često nemaju dovoljno povjerenja u svoje tehničko znanje o zelenim tehnologijama i isključene su iz donošenja odluka o značajnim ulaganjima u domaćinstvu jer se obično ne smatraju formalnim donosiocima prihoda ili glavama domaćinstva.
 
Bosna i Hercegovina je kao potpisnica UN Okvirne konvenciju o klimatskim promjenama (UNFCCC) prepoznala važnost ravnopravnog uključivanja žena i muškaraca u procese UNFCCC-a i u razvoj i implementaciju klimatskih politika koje su rodno odgovorne. BiH je jedna od 41 zemlje u svijetu, a druga na Zapadnom Balkanu, koja je finalizirala i dostavila svoj Plan prilagođavanja na klimatske promjene (NAP) Okvirnoj konvenciji UN-a o klimatskim promjenama.

Brojne analize i istraživanja pokazali su da je uloga žena u procesu donošenja odluka tokom kriznih situacija od velikog značaja. Različite perspektive koje imaju muškarci i žene, u procjeni i odlučivanju, dovode do boljih odluka koje uzimaju u obzir širu sliku potreba pojedinaca, zajednice i društva u cjelini. Praksa je pokazala da organizacije sa većim brojem žena u svojim upravnim strukturama imaju tendenciju da budu efikasnije u upravljanju kriznim situacijama i da ostvare bolje dugoročne rezultate.

Ne postoje relevantni, sveobuhvatni i pouzdani podaci o povrijeđenim, nestalim i licima stradalim od prirodnih nepogoda u BiH. Potrebno je kreirati ili ažurirati eventuelne postojeće baze podataka za povrijeđene, nestale i stradale od prirodnih nepogoda, jer ovi podaci nisu dostupni ni u hidrometeorološkim institutima niti u resornim ministarstvima. Također, potrebno je razviti metodologiju za praćenje relevantnih indikatora o podacima uticaja elementarnih nepogoda, programa spašavanja i zbrinjavanja, te uključenosti žena u rad civilnih zaštita.

I 8.1  Identificiranje prioritetnih zakona i implementacijа gender analize, strategija, akcionih planova, programa i drugih akata u oblasti upravljanja okolišem u cilju uvođenja i primjene međunarodnih i domaćih standarda za ravnopravnost spolova u ovoj oblasti i utvrđivanja nedostataka, prednosti, stvarnih potreba i mogućnosti sa aspekta ravnopravnosti spolova.

U okviru Međunarodnog pokreta „Generacija za ravnopravnost“, čijom implementacijom u BiH zajedno sa UN-agencijama u BiH koordinira ARS BiH MLJPI BiH, nastavljene su aktivnosti u okviru četiri akcione koalicije, uključujući i akcionu koaliciju „Klima i rod“. 

Učešće predstavnika ARS BiH MLJPI BiH na brojnim događajima dalo je doprinos uključivanju teme ravnopravnosti spolova u oblastima zelene tranzicije, upravljanja mikroplastikom, dekarbonizacija, klimatske promjene, zelena energija, energetsko siromaštvo, ekološka pravda itd. 

MVTEO BiH integrira perspektivu rodne politike, uključujući i ostala multidisciplinarna pitanja prilikom razvoja dokumenata, programa i politika u oblasti zaštite okoliša. U izvještajnom periodu značajan strateški dokument je Nacrt strategije zaštite okoliša BiH 2022-2032. (ESAP BiH). U okviru podsektora „upravljanje okolišem“, odnosno horizontalnih pitanja, definiran je prioritet „Postizanje visokog nivoa međusektorskog i intersektorskog djelovanja i integracije javnih politika u svim segmentima okoliša“. Planirano je unapređenje stepena integracije standarda i principa ravnopravnosti spolova u ključne politike, strategije i programe u oblasti okoliša. Predviđeno je da se prilikom planiranja, implementacije, praćenja i ocjene politika, programa i projekata u oblasti upravljanja okolišem, primjenjuju alati poput gender analize, procjene gender uticaja, gender rodno odgovornog budžetiranja, gender indeksa u oblasti okoliša, te rodne revizije. Strategija je još uvijek u fazi nacrta, te njena puna implementacija još uvijek nije počela, ali važno je napomenuti da su entitetske strategije zaštite okoliša usvojene, te da je njihova implementacija počela, cijeneći identične prioritete svih dijelova ovog strateškog dokumenta. 

FMOIT kontinuirano radi na integraciji ravnopravnosti spolova u oblast zaštite okoliša i klimatskih promjena. Kroz Federalnu strategiju zaštite okoliša 2030+, Ministarstvo je osiguralo uključivanje rodno osjetljivih grupa u procese planiranja i donošenja politika. Dodatno, izmjenama Pravilnika o sistematizaciji radnih mjesta, unutar Sektora okoliša, precizirano je ostvarivanje saradnje sa mladima, ženama i društveno osjetljivim grupama, čime se osnažuje institucionalni okvir za primjenu međunarodnih i domaćih standarda ravnopravnosti spolova u upravljanju okolišem.

U 2024. godini CJRP RS je dao mišljenje o usklađenosti propisa, strategija i programa Republike Srpske sa ZoRS-om u propisanom roku na Prijedlog zakona o izmjenama i dopunama Zakona o geološkim istraživanjima koji je usklađen sa ZRP BiH, kao i na Prijedlog zakona o zaštiti prirode sa preporukom za usklađivanje sa ZORS BiH.

Strategija zaštite okoliša RS za period 2022-2032. godina identificirala je nedovoljnu funkcionalnost i primjenu standarda za ravnopravnost spolova u okviru ove oblasti, te u strateške ciljeve, prioritete i indikatore uvela standarde za ravnopravnost spolova, kao i privremene posebne mjere za veće učešće žena.

Predstavnica CJRP RS imenovana je kao kontakt-osoba za gender („Gender Focal Point“) za BIH za oblast klimatskih promjena na nivou Ujedinjenih nacija[footnoteRef:6] i u tom kapacitetu prati stanje sa aspekta ravnopravnosti spolova, učestvuje u aktivnostima obuka i izvještavanju o klimatskim promjenama. U 2024. godini, GFP je učestvovala na drugom sastanku „Podrška poboljšanju rodno osviještene politike u izvještavanju o klimatskoj transparentnosti Bosne i Hercegovine“. Na sastanku su razmijenjena iskustva i dosadašnja saznanja o potrebi uvođenja pitanja ravnopravnosti spolova u klimatsko izvještavanje, planiranje klimatskih politika i načine realizacije. Također, CJRP RS je u 2024. godini učestvovao na inicijalnom sastanku u okviru projekta „Izrada Prvog dvogodišnjeg izvještaja o transparentnosti Bosne i Hercegovine i Pete državne komunikacije i Drugog dvogodišnjeg izvještaja o transparentnosti u kombiniranom izvještaju prema UNFCCC“, u koordinaciji Razvojnog programa UN u BiH (UNDP). [6:  https://unfccc.int/topics/gender/resources/list-of-gender-focal-points-under-the-unfccc ] 


I 8.2. Unaprijediti sistem za prikupljanja rodno osjetljivih podataka i definirati set rodno osjetljivih kvantitativnih i kvalitativnih indikatora u oblasti upravljanja okolišem. 

ARS BiH MLJPI BiH je u izvještajnom periodu sa UNDP-om implementirala zajedničku inicijativu „Koalicija za rod i klimu“, kao oblik partnerstva koje povezuje rodnu ravnopravnost i klimatske promjene, u cilju integracije ravnopravnosti spolova u politike i mjere u vezi sa klimatskim akcijama. 

Rađeno je na unapređenju sistema za prikupljanje rodno osjetljivih podataka, kvantitativnih i kvalitativnih indikatora, te podizanju svijesti i edukacijama u kontekstu klimatskih promjena i upravljanja okolišem. Konkretno, u kontekstu implementacije mjere iz Operativnog plana za implementaciju GAP BiH o implementaciji preporuka iz „Izvještaja o mapiranju podataka o ravnopravnosti spolova u oblasti okoliša u Bosni i Hercegovini“ definirano je osam preporuka koje se trebaju implementirati kako bi se zadovoljila ravnopravnost spolova u oblasti okoliša. Koalicija „Rod i klima“ kontinuirano radi na analizi preporuka i stvaranju uslova za njihovu implementaciju. 

U vezi sa sistemskim praćenjem uticaja klimatskih promjena na ljudsko zdravlje i prikupljanje podataka o povrijeđenim, nestalim i licima stradalim u prirodnim nepogodama, tokom rada Koalicije je predloženo da se uz pomoć ekspertize Svjetske zdravstvene organizacije definiraju bolesti, a shodno tome i smrtni ishodi nastali od bolesti koje su uzrokovane promjenama u okolišu, sa akcentom na respiratorne bolesti uzrokovane aerozagađenjem, imajući u vidu da BiH ima konstantan problem sa zagađenjem vazduha. Cilj Koalicije je da se u periodu od dvije do tri godine implementiraju sve ili gotovo sve preporuke iz Izvještaja. Predloženo je da se podaci predstavljeni u Izvještaju ažuriraju, te da se eventualno analiziraju dodatni podaci koji nisu bili uzeti u obzir prilikom kreiranja prvog Izvještaja. 

U cilju unapređenja sistema za prikupljanje rodno osjetljivih podataka, FMOIT, u saradnji sa Fondom za zaštitu okoliša FBiH i relevantnim institucijama, postepeno razvija set kvantitativnih i kvalitativnih indikatora koji će omogućiti praćenje dimenzije ravnopravnosti spolova u ovoj oblasti. Prikupljanje podataka o rodno osjetljivim uticajima na ljudsko zdravlje i izloženosti prirodnim katastrofama ključno je za efikasnije planiranje mjera prilagođenih specifičnim potrebama žena i drugih ranjivih grupa. Ove aktivnosti dio su dugoročnog procesa, a informacijski sistem Fonda za zaštitu okoliša trenutno je u fazi razvoja, u cilju osiguranja sistemskog i kontinuiranog prikupljanja podataka relevantnih za ravnopravnost spolova u zaštiti okoliša i klimatskim politikama.

Strategija zaštite okoliša RS za period 2022-2032. definira mjere za unapređenje ravnopravnosti spolova i posebne mjere za žene, sa pripadajućim indikatorima. U ovom kontekstu izdvajamo mjeru 7.6.2. Mjera Integriranje standarda i principa rodne ravnopravnosti u ključne politike, strategije i programe u oblasti okoliša, koja definira sljedeće indikatore: stepen institucionalizacije procedura za integriranje pitanja ravnopravnosti spolova, društvene jednakosti i siromaštva u dokumente okoliša, razvijanje smjernica za uključivanje principa ravnopravnosti spolova, društvene jednakosti i pitanja siromaštva u sve faze upravljanja okolišem, nivo znanja i svijesti kontakt lica nominiranih za ravnopravnost spolova u institucijama o povezanosti okoliša i ravnopravnosti spolova, te nivo kapaciteta institucija za okoliš za primjenu alata za integriranje rodne ravnopravnosti.

I 8.3. Identificirati rodna pitanja za istraživanja, naročito sa aspekta rodno osjetljivih uticaja na ljudsko zdravlje i izloženosti prirodnim katastrofama.

U okviru procesa programiranja IPA 2025-2027. godina u oblasti zaštite okoliša, te razvoja pripadajućih akcionih dokumenata tokom 2024. godine, ARS BiH MLJPI BiH doprinosila je integriranju perspektive ravnopravnosti spolova u pomenute dokumente, a razvijeni su i posebni obrasci za multidisciplinarna pitanja koji uključuju i rodnu ravnopravnost, te uticaj okoliša na zdravlje ljudi. 

Tokom 2024. godine počela je implementacija IPA 2020. projekta čiji je cilj dalje usklađivanje politika i propisa u BiH sa EU acquis kao i razvoj infrastrukture u oblasti vodosnabdijevanja. Indirektni uticaj svih planiranih aktivnosti uključuje poboljšanje stanja okoliša i održivog razvoja u BiH. Projekat uključuje četiri komponente: uspostavljanje funkcionalnog sistema za izvještavanje o svim podsektorima okoliša u skladu sa međunarodnim obavezama, održive investicije usluga vodosnabdijevanja u lokalnim zajednicama, unapređenje ponovne upotrebe materijala kroz odvojeno sakupljanje, ponovnu upotrebu i recikliranje u skladu sa principima cirkularne ekonomije, te uspostavljanje otpornijih struktura za odgovor u vanrednim situacijama. Sve komponente uključuju jačanje svijesti o zaštiti okoliša, uključivanje ranjivih grupa, promocija socijalne jednakosti, kao i implementacija kampanja o jačanju svijesti građana.

[bookmark: _Hlk102024581]ARS BiH MLJPI BiH je u maju učestvovala u radu Regionalne konferencije o rodu i smanjenju rizika od katastrofa, koja je održana u Skoplju. Konferencija je istakla transformativnu moć osnaživanja žena i djevojčica kao aktera promjena u smanjenju rizika od katastrofa i otpornosti na klimatske promjene. Također, skrenuta je pažnja na neophodnost promocije i uvođenja rodno osjetljivih pristupa u smanjenju rizika od katastrofa i otpornosti na klimatske promjene, podstičući bolje razumijevanje, saradnju i djelovanje u regiji.

I 8.4. Podizati svijest o različitim vrstama novih tehnologija u oblasti upravljanja okolišem i netehničkih inovacija koje štede vrijeme i energiju i koje su prilagođene različitim potrebama žena i muškaraca. 

Uz podršku UNICEF-a, djevojčice su bile ključne akterke u klimatskom zagovaranju. Kroz UPSHIFT i program „Adolescent Girls“, 302 djevojčice su prošle obuku iz zelenih vještina i klimatskog zagovaranja, te doprinijele usvajanju Akcionog plana za kvalitet vazduha u Tuzlanskom kantonu.

U 2024. godini, UN Women vodila je komunikacijsku kampanju na društvenim mrežama i ciljano medijsko djelovanje u kojim su predstavljene žene uzori koje su aktivne u zelenim tehnologijama, zaštiti okoliša i kreiranju politika, što je inspiriralo širu javnu svijest i zagovaranje za uključivanje žena u procese donošenja odluka u vezi sa klimom.

I 8.5. Implementirati edukativne aktivnosti o primjeni gender mainstreaminga i posebnih mjera i instrumenata u kontekstu upravljanja okolišem, uključiti i informacije o intervencijama NVO sektora na podizanju svijesti o zaštiti okoliša.

U realizaciji planiranih aktivnosti ARS BiH MLJPI BiH je sarađivala sa nevladinim organizacijama u kontekstu upravljanja okolišem kroz edukacije, podizanje svijesti i izgradnju kapaciteta za rad na pitanjima ravnopravnosti spolova. Nevladine organizacije koje rade sa krajnjim korisnicima imaju informacije o potrebama tih grupa i mogu doprinijeti efikasnijoj realizaciji aktivnosti GAP BiH.    

MIER RS je u 2024. godini implementiralo obuku zaposlenih službenika o ravnopravnosti spolova i ljudskim pravima žena.

U okviru projekta „Dekarbonizacija električnog sektora na Zapadnom Balkanu“, GIZ je uključivao perspektivu ravnopravnosti spolova u proces regionalne razmjene (konferencijski formati) sa partnerskim organizacijama, kako bi se skrenula pažnja na značajne rodne neravnoteže u energetskom sektoru. Pored toga, realiziran je i dokument o negativnim efektima transformacije uglja na Zapadnom Balkanu na ranjive grupe i žene kao i vebinar kako bi se skrenula pažnja na rodnu uključivost u energetskoj tranziciji.

UN Women razvio je tematski dokument „Rodno zasnovani uticaji klimatskih promjena: Fokus na rodno osjetljivu poljoprivredu i zelenu tranziciju“, koji pruža praktične uvide za unapređenje rodno osjetljivih klimatskih politika. Također, izrađen je i pregled rodne i klimatske situacije koji identificira nedostatke i mogućnosti za integraciju rodnih razmatranja u klimatske i okolišne politike, podržavajući zainteresirane strane u donošenju odluka zasnovanih na dokazima i razvoju programa.

Kroz niz lokalnih angažmana podržanih od UN Women, zainteresirane strane u četiri općine poboljšale su svoje razumijevanje rodno osjetljivih klimatskih akcija. Procjene implementirane tokom ovih angažmana identificirale su nedostatke u lokalnim politikama i praksama, što je omogućilo konceptualizaciju dvije pilot inicijative.

Sedamnaest univerzitetskih studenata opremljeno je vještinama za integraciju rodno osjetljivih praksi u svoje studije i buduće karijere u zelenoj tranziciji kroz obuku koju je organizirao UN Women. Pored toga, preko 20 učesnika iz vladinih institucija, organizacija civilnog društva i omladinskih organizacija unaprijedilo je svoje kapacitete za rješavanje rodnih i klimatskih pitanja učešćem na sastanku Koalicije za feminističku akciju za klimatsku pravdu, koji su zajednički sazvali UN Women i UNDP. 

I 8.6. Podsticati finansijske alokacije za specifično ciljane intervencije za unapređivanje društvene jednakosti i ravnopravnosti spolova, za ekonomsko osnaživanje ranjivih društvenih grupa, naročito žena, u oblasti tzv. zelenog preduzetništva, ponovne upotrebe recikliranog otpada, itd.

Rastuće energetsko siromaštvo iziskuje dugoročna rješenja koja će biti zasnovanа na energetskoj efikasnosti i zaštiti socijalno ugroženih grupa stanovništva. ARS BiH MLJPI BiH je u izvještajnom periodu učestvovalaa u planiranju i konsultacijama sa UNDP u vezi sa pripremom i realizacijom Zelenog tranzicijskog programa. 

ARS BiH MLJPI BiH je učestvovala u radu konferencije u okviru projekta “Pravedna tranzicija na Zapadnom Balkanu: pomoć koordiniranoj reformi energetskog sektora, fiskalne i socijalne zaštite”, koji OECD provodi uz podršku švedske SIDE. ARS BiH MLJPI BiH je dala doprinos diskusiji u kojoj je, pored ostalog, predložila uključenje aspekta različitih energetskim potreba muškaraca i žena, ulozi spola u donošenju odluka u domaćinstvu o energiji, rodno specifičnoj ranjivosti u implementaciji mjera socijalne zaštite i razumijevanju različitih lica energetskog siromaštva. 

U aprilu 2024, ARS BiH MLJPI BiH je učestvovala u radu konferencije na temu “Uticaj zagađenja na muškarce i žene” koja je održana povodom obilježavanja “Dana planete zemlje”, u saradnji sa UNDP I EU. Rad je bio organiziran kroz panele: Politike i strategije za smanjenje zagađenja, Ključne tačke pritiska za pozitivan uticaj, Uspješni primjeri u smanjenju zagađenja organskim zagađujućim materijama, te Primjer upravljanja plastičnom ambalažom od pesticida.

Pored toga, u novembru 2024. godine, ARS BiH MLJPI BiH je doprinijela i diskusiji u okviru online fokus grupe projekta “Women In eNergy – WIN”, čiji je cilj osnažiti žene u energetskoj tranziciji kroz razvoj i promociju energetskih zajednica, kao i povećati njihovu uključenost u energetski sektor u zemljama Jugoistočne Evrope. Tokom fokus grupe predstavljeni su rezultati inicijalnih istraživanja i diskutovano je o ključnim izazovima, prilikama i strategijama koje mogu pomoći ženama da postanu aktivne učesnice u energetskoj tranziciji.

[bookmark: _Toc195016599]II   STRATEŠKI CILJ 2: Izgradnja i jačanje sistema, mehanizama i instrumenata za   postizanje ravnopravnosti spolova

[bookmark: _Toc195016600][bookmark: _Toc152667114]II 1. Koordinacija implementacije i nadzor nad implementacijom Gender akcionog plana BiH 

II 1.1. Uspostavljanje Upravnog odbora za koordinaciju i praćenje implementacije GAP BiH  (kojeg čine direktorice ARS BiH MLJPI BiH, GC RS i GC FBiH).

Na prijedlog MLJPI BiH, VM BiH je na 53. sjednici održanoj 27.6.2024. godine, donijelo Odluku o uspostavljanju Upravnog odbora za koordinaciju i praćenje implementacije GAP BiH za period 2023-2027. godina. Odluka je donesena na osnovu člana 17. i člana 22. stav 1) Zakona o Vijeću ministara BiH , a u vezi sa Odlukom o usvajanju Gender akcionog plana BiH za period 2023-2027. godine sa Operativnim planom institucija BiH za implementaciju GAP BiH . Kao i do sada, Upravni odbor čine direktorice ARS BiH MLJPI BiH i CJRP RS i direktor GC FBiH.

II 1.2. Uspostavljanje KO za praćenje implementacije GAP na nivou institucija BiH i BD BiH (kojeg čine ARS BiH MLJPI BiH, institucije BiH i BD BiH).

ARS BiH MLJPI BiH je u martu 2024. godine, uputila zatjev za nominaciju novih članova u KO za praćenje implementacije GAP BiH na nivou institucija BiH, umjesto članova koji su prešli na drugo radno mjesto ili su penzionisani. Institucije su dostavile imena novih predstavnika nadležnih institucija, te je izrađen Prijedlog odluke o izmjeni Odluke o uspostavljanju KO za praćenje implementacije GAP BiH koji je dostavljen VM BiH na usvajanje. 

II 1.3. Uspostavljanje KO za praćenje implementacije GAP BiH u Republici Srpskoj (kojeg čine GC RS i institucije RS).

Na inicijativu i u koordinaciji CJRP RS, Vlada RS imenovala je Koordinacijski odbor RS koji se sastoji od 19 članova iz CJRP RS i svih ministarstava u Vladi RS („Službeni glasnik RS”, br. 12/24 i 19/24). Usvojen je Poslovnik o radu Koordinacijskog odbora. 

II 1.4. Uspostavljanje KO za praćenje implementacije GAP BiH u FBiH (kojeg čine GC FBiH i institucije FBiH).

Nakon što je VM BiH u junu 2024. godine donijelo Odluku o uspostavljanju Upravnog odbora za koordinaciju i praćenje implementacije GAP BiH za period 2023-2027. godina, a koje je osnov za imenovanje KO, GC FBiH se zahtjevom obratio nadležnim institucijama za imenovanje KO za praćenje i implementaciju GAP BiH u Federaciji BiH. GC FBiH je pripremio prijedlog Rješenja i dostavio Vladi FBiH na usvajanje. Kako je u ovom periodu došlo do izmjene u rukovodstvu GC FBiH, još uvijek nije razmatrano predmetno rješenje, a koje će biti potvrđeno u narednom periodu. Međutim, institucije djeluju na način predviđen ranijim rješenjem za KO, do uspostavljanja novog organa.

II 1.5. Izrada i usvajanje operativnih planova za implementaciju GAP BiH. 

Operativni plan za implementaciju GAP BiH za institucije BiH usvojen je, kao integralni dio Gender akcionog plana BiH 2023-2027. godina, na sjednici VM BiH održanoj 18. oktobra 2023. godine, na prijedlog MLJPI BiH. Operativni plan sadrži detaljne aktivnosti, ciljeve i mjere nadležnih institucija po oblastima GAP-a BiH. Proces izrade prijedloga dokumenta uključivao je konsultacije sa blizu 30 relevantnih institucija Bosne i Hercegovine, kao i saradnju i konsultacije sa relevantnim akterima i stručnjacima kako bi se osigurala cjelovitost i kvalitet plana. 

U septembru 2024. godine ARS BiH MLJPI BiH je relevantnim institucijama na nivou BiH izdala preporuke i sugestije u vezi sa njihovim obavezama koje proističu iz OP GAP BiH. Koordinacija i nadzor nad implementacijom mjera OP GAP BiH predmet je rada Koordinacijskog odbora za praćenje implementacije GAP BiH kroz sastanke i direktnu komunikaciju sa ARS BiH MLJPI BiH.

GC FBiH je koordinirao procese kako bi institucije FBiH preuzele obavezu implementacije GAP-a BiH i može se konstatirati progres u implementaciji GAP-a BiH u FBiH. Realizirane su brojne aktivnosti koje doprinose postizanju zakonskih, institucionalnih i društvenih preduslova za veću ravnopravnost spolova u FBiH. GC FBiH koordinirao je i to više od 7 izvještaja i izradu ili usvajanje strateških dokumenata: Strategiju za prevenciju i borbu protiv nasilja u porodici u FBiH 2024-2027. godina; sedam kantonalnih GAP-ova (USK, PK, TK, ZDK, BPK, SBK, KS); donesen LGAP u osam jedinica lokalne samouprave u FBIH, te Izvještaj o procjeni potreba za integriranje politika ravnopravnosti spolova u osam kompanija/poslovnih subjekata u FBiH. 

GC FBiH je koordinirao izradom Operativnog plana za implementaciju GAP BiH u FBiH. OP je izrađen u sinergiji institucionalnih (ukupno 24 predstavnika/ce iz 16 institucija FBiH) i vaninstitucionalnih partnera (28 predstavnika/ce iz 20 organizacija civilnog društva). Izrada metodologije Operativnog plana za implementaciju GAP BiH važan je korak prema ostvarenju ravnopravnosti spolova u društvu. Aktivnosti GC FBiH, koje su preduzete u cilju kontinuiranog djelovanja kroz OP institucija FBiH, kantona i općina, doprinijele su integriranju gender pitanja u programe i budžete institucija, kao i pravne dokumente. Osigurana je konzistentnost u implementaciji ciljeva i mjera iz GAP BiH, te prioriteta koje zahtjeva harmonizacija u procesu EU integracija.   

Održana je dvodnevna radionica Koordinacijskog odbora RS za izradu godišnjeg operativnog plana za 2024. (KO RS). KO RS utvrdio je, a Vlada RS usvojila Godišnji operativni plan za ravnopravnost spolova u Republici Srpskoj za 2024. godinu u okviru implementacije GAP BiH za period 2023-2027. godina (GOP RS 2024). Za koordinaciju, implementaciju, praćenje i izvještavanje Vlade RS o realizaciji plana zadužen je CJRP RS, a za učešće u implementaciji mjera i aktivnosti iz plana zadužena su ministarstva u skladu sa svojim resornim nadležnostima.

II 1.6. Izrada godišnjih i završnog izvještaja o implementaciji GAP BiH i dostavljanje vladama entiteta na razmatranje i usvajanje, nakon čega se kompilirani izvještaj dostavlja VM BiH na razmatranje i usvajanje.

Vijeće ministara BiH je 18. oktobra 2023. godine, na prijedlog Ministarstva za ljudska prava i izbjeglice BiH, donijelo Odluku o usvajanju četvrtog po redu Gender akcionog plana BiH (GAP BiH), za period 2023-2027. godina, sa Operativnim planom za implementaciju GAP BiH za Institucije BiH. Zbog kratkog perioda od usvajanja GAP BiH do kraja 2023. godine, godišnji izvještaj za 2023. godinu nije rađen. 


[bookmark: _Toc332005654][bookmark: _Toc332010885][bookmark: _Toc195016601]II 2.  Praćenje i unapređenje primjene međunarodnih i domaćih standarda za ravnopravnost spolova

II 2.1. Implementacija, koordinacija, praćenje i izvještavanje o ispunjavanju obaveza BiH prema dokumentima UN, Vijeća Evrope, EU i drugih međunarodnih organa u oblasti ravnopravnosti spolova.

ARS BiH MLJPI BiH je koordinirala izradom periodičnog izvještaja o napretku BiH u primjeni Pekinške deklaracije i Platforme za djelovanje u BiH u okviru procesa Peking +30. Izvještaj, koji je izrađen uz tehničku podršku ureda UN Women u Bosni i Hercegovini, podnesen je nadležnim organima UN-a, te je prezentiran na konsultativnom sastanku zemalja Zapadnog Balkana u Tirani i na regionalnoj konferenciji na visokom nivou „Peking + 30 – Revizija 30 godina Pekinga posvećenosti ubrzavanju ravnopravnosti spolova zasjedanju UN-a za Evropu“ u oktobru u Ženevi. Izradu pomenutog izvještaja koordinirala je ARS BiH MLJPI BiH, što uključivalo prikupljanje informacija od institucija Bosne i Hercegovine i od informacija koje su dostavili GC FBiH i CJRP RS, koji su koordinirali proces na nivou Federacije Bosne i Hercegovine i Republike Srpske, uključujući konsultativne i validacione sastanke. 

Pored toga, izrađena je Informacija o implementaciji rezolucije Generalne skupštine A/RES/75/161 i A/RES/77/193 o „Intenziviranju napora za sprečavanje i uklanjanje svih oblika nasilja nad ženama i djevojčicama: rodni stereotipi i negativne društvene norme“ u Bosni i Hercegovini, Informacija o implementaciji Rezolucije Generalne skupštine UN-a (A/RES/77/181) o „Ženama u razvoju“ za Bosnu i Hercegovinu, Odgovor na upitnik za Izvještaj Generalnog sekretara UN-a o „Intenziviranju napora na prevenciji i otklanjanju svih oblika nasilja protiv žena i djevojčica: rodni stereotipi i negativne društvene norme (A/RES/75/161 i A/RES/77/193) za period od augusta 2022. godine do aprila 2024. godine. 

ARS BiH MLJPI BiH je koordinirala proces prikupljanja informacija i finaliziranje izvještaja o implementaciji Preporuka Komiteta ministara VE CM/Rec (2010)5 o mjerama za borbu protiv diskriminacije po osnovu seksualne orijentacije ili rodnog identiteta, i dostavljala informacije u vezi sa stanjem ravnopravnosti spolova i implementaciju međunarodnih obaveza i preporuka za izvještaje UPR, kao i priloge za Izvještaj za praćenje konvencije Vijeća Evrope o suzbijanju trgovine ljudima (GRETA). 

U kontekstu procesa evropskih integracija, ARS BiH MLJPI BiH, GC FBiH i CJRP RS su u izvještajnom periodu bili uključeni u prikupljanje i dostavljanje informacija za realizaciju sastanaka podobora za stabilizaciju i pridruživanje. 

ARS BiH MLJPI BiH je pripremala i prezentirala informacije u okviru izvještavanja o procesu integriranja i to u okviru rada radnih grupa za poglavlje 19 (Socijalna politika), poglavlje 22 (Regionalna politika i koordinacija strukturalnih instrumenata), poglavlje 23 (Pravosuđe i osnovna prava) te poglavlje za Političke kriterije. Pored toga, u vezi sa održavanjem redovnih sastanaka Pododbora za pravdu, slobodu i sigurnost i Pododbora za inovacije, informacijsko društvo i socijalnu politiku, u okviru procesa stabilizacije i pridruživanja BiH u Evropsku uniju, ARS BiH MLJPI BiH pripremala je informacije o statusu implementacije preporuka u domenu ravnopravnosti spolova za pripremu Dokumenata za diskusiju, odgovora na dodatana pitanja, te izvještavala na sastancima pomenutih pododbora. ARS BiH MLJPI BiH je pripremala informacije iz svoje nadležnosti za izvještaje o implementaciji IPA, kao i za izvještaje EK o progresu BiH. 

ARS BiH MLJPI BiH je dostavila odgovore na preliminarni izvještaj Komiteta za poštovanje obaveza i angažmana zemalja članica VE (Monitoring komitet) za BiH, informacije za izvještaj o implementaciji Strategije za ravnopravnost spolova VE 2018-2023. godina, odgovor na upitnik za praćenje realizacije Akcionog plana BiH za društvenu uključenost Roma i Romkinja za period 2023. godine, kao i informacije za izradu Četvrtog periodičnog izvještaja o stanju ljudskih prava (UPR) za period 2019-2023. godine, odgovore na Listu pitanja za izvještaj po Revidiranoj evropskoj socijalnoj povelji, odgovore na pitanja Evropskog komiteta za socijalna prava za statusni izvještaj država potpisnica koje nisu prihvatile postupak kolektivnih žalbi do 31.12.2024. godine, odgovori na pitanja na upitnik Vijeća Evrope HR Report „Diskriminacija i društvena zloupotreba“ kao i izvještaj Evropske komisije za borbu protiv rasizma i netolerancije (ECRI).

Projekat EU za ljudska prava i antidiskriminaciju produžen je do aprila 2024. U cilju nastavka aktivnosti koje su započete u okviru ovog projekta, početkom aprila započela je implementacija EU4Inclusion projekta: „Unapređenje kapaciteta za praćenje i izvještavanje o potrebama ranjivih grupa u Bosni i Hercegovini“. Pokrenuto je nekoliko ključnih aktivnosti, u okviru komponente koja se odnosi na jačanje kapaciteta relevantnih institucija u unapređenju zaštite ranjivih kategorija i promoviranju ljudskih prava. Dijelom je podržana izrada tri vebinara za unapređenje znanja o seksualnom uznemiravaju i uznemiravanju na osnovu spola na radnom mjestu, nasilju prema ženama i uticaju pravnih propisa iz perspektive ravnopravnosti spolova. U okviru projekta izvršena je analiza 183 propisa i strateških dokumenata. Također, sačinjena je Lista propisa za praćenje, Lista kriterija za ocjenu usklađenosti sa ZoRS-om te Lista zakona koji nisu ili su djelimično usklađeni sa ZoRS BiH. Informacija o obavezi usklađivanja propisa dostavljena je Vladi FBiH, uz prijedlog zaključka.
Na poziv MLJPI BiH realizirane su četiri radionice za izradu Pravilnika koji propisuje formu i sadržaj upitnika za prikupljanje podataka o slučajevima diskriminacije, postupak prikupljanja podataka o slučajevima diskriminacije o kojima se vodi evidencija kod nadležnih institucija u BiH, te druga pitanja u vezi sa postupkom prikupljanja podataka o slučajevima diskriminacije u BiH. Finalizirani Pravilnik objavljen je u „Službenom glasniku BiH“ .

GC FBiH dostavljen je Četvrti periodični izvještaj o stanju ljudskih prava (UPR) za period 2019-2023. godine. Dostavljen je odgovor na Upitnik o implementaciji pomenute Preporuke Komiteta ministara CM/Rec(2010)5, preliminarni izvještaj Komiteta za poštivanje obaveza i angažmana zemalja članica VE (Monitoring komitet) za BiH kao i odgovor na upitnik za praćenje realizacije Akcionog plana BiH za društvenu uključenost Roma i Romkinja za period 2023. godine. Pored toga, izrađen je i dostavljen redovni izvještaj o implementaciji AP UNSCR 1325 u BiH, kao i Završni izvještaj o implementaciji AP UNSCR 1325 u periodu 2018-2023. godine. Tokom 2024. godine provedena je vanjska evaluacija trećeg AP UNSCR 1325 u BiH (2018-2023. godine), a GC FBiH je učestvovao na četiri sastanka u cilju izrade četvrtog AP UNSCR 1325 u BiH za period 2025-2030. godine čime koordinira ARS BiH MLJPI BiH.  

CJRP RS je u izvještajnom periodu izvijestio o primjeni sljedećih sedam međunarodnih obaveza: Izrađen i usvojen AP za implementaciju Preporuka iz izvještaja Komiteta GREVIO za BiH u RS za period 2024-2025. godina (1 AP); Učešće u izvještavanju za Univerzalni periodični pregled (UPR), četvrti ciklus (1 izvještaj); Pregled zajedničkog izvještaja za Strategiju za ravnopravnost spolova VE 2018-2023. godina, za period novembar 2022. – decembar 2023. godine i ukupno trajanje strategije; Učešće u izvještavanju ka VE o slobodi medija; Izrada dopune odgovora za Informaciju u vezi sa neusaglašenim članovima Evropske socijalne povelje (revidirane) – Grupa IV „djeca, porodica, migranti“; Izrada odgovora na Listu pitanja za izvještaj po Revidiranoj evropskoj socijalnoj povelji.

Pored toga, CJRP RS je učestvovao u procesu EU integracija kroz učešće priprema Priloga institucija u BiH (dva polugodišnja izvještaja), učešće na sastancima odbora i pododbora, uključujući pripremu dokumenata za diskusiju (3): Odbor za stabilizaciju i pridruživanje; Pododbor za pravdu, slobodu i sigurnost i Pododbor za inovacije, informacijsko društvo i socijalnu politiku; učestvovanje u procesu realizacije finansijskih instrumenata EU za period 2021-2027. godina kao i učešće u procesima IPA programiranja 2025-2027. – izjašnjenja na akcione dokumente i akcione planove, učešće u pokretanju 2. faze edukacije i radionice za IPA programiranje (3); učešće u izvještavanju za IPA 3 (1 izvještaj). Pored toga CJRP RS je učestvovao i u ažuriranju stavova o ispunjenosti 14 prioriteta iz Mišljenja Evropske komisije o zahtjevu BiH za članstvo u EU (stav na prioritet br. 9), pripremi izjašnjenja i pitanja u vezi sa pravnom tekovinom EU za eksplanatorni skrining, u okviru radne grupe za političke kriterije; Učešće na radionici o pripremi za pristupne pregovore sa EU, poglavlje 23 – Pravosuđe i osnovna prava (UNOPS) u okviru Programa „Znanje za reformsko djelovanje na Zapadnom Balkanu“ i „Priprema odgovora i izjašnjenja u okviru izrade Plana usklađivanja zakonodavstva RS sa pravnom tekovinom Evropske unije za period 2025-2027. godine, za pravosuđe i osnovna prava i za oblast socijalne politike i zapošljavanja“. CJRP RS je učestvovao u pregledu novih direktiva u okviru EU integracija: Prijedlog direktive Evropskog parlamenta i Vijeća o standardima za organe za jednakost u oblasti jednakog postupanja prema ženama i muškarcima te njihovih jednakih mogućnosti u pitanjima zapošljavanja i rada, sa članom 157. (3) UFEU-a kao pravnim osnovom i Prijedlog direktive Vijeća o standardima za organe za jednakost u oblasti jednakog postupanja prema licima bez obzira na njihovo rasno ili etničko porijeklo, jednakog postupanja u oblasti zapošljavanja i rada prema licima bez obzira na njihovu vjeru ili uvjerenje, invaliditet, starost ili seksualnu orijentaciju, jednakog postupanja prema ženama i muškarcima u pitanjima socijalne sigurnosti te u pristupu javnim nabavkama, odnosno pružanju usluga, sa članom 19. stav 1) UFEU-a kao pravnim osnovom.

II 2.2. Predstavljanje na međunarodnom nivou i učešće u aktivnostima organa za ravnopravnost spolova i ljudskih prava žena, radnih grupa i mehanizama UN-a i Vijeća Evrope.

Predstavnici ARS BiH MLJPI BiH, kao članovi međunarodnih stručnih organa kao što su GEC Vijeća Evrope, Odbor zemalja ugovornih strana Istanbulske konvencije VE, GEC MIG, CDADI, Mreža službenika zaduženih za LGBTI pitanja VE, Globalna mreža Ujedinjenih nacija „Žene, mir i sigurnost“, prisustvovali su i doprinijeli radu pomenutih organa. 

Uvodnim izlaganjima, izlaganjima u panelima i učešćem u diskusiji ARS BiH MLJPI BiH je dala doprinos realizaciji više međunarodnih konferencija, kao što su 68. zasjedanje Komisije UN za status žena (Njujork, mart 2024. godine), regionalni pregledni sastanak „Peking + 30 – Revizija 30 godina Pekinga i posvećenosti ubrzavanju ravnopravnosti spolova (Ženeva, oktobar 2024. godine), subregionalne konsultacije Komisije o statusu žena UN (Istanbul, februar 2024. godine), Međunarodna konferencija “Planiranje budućnosti 30 godina nakon Pekinga: učinkoviti institucionalni mehanizmi za unapređenje rodne ravnopravnosti spolova i osnaživanje žena“ (Tirana, septembar 2024. godine), „Povećano liderstvo žena za otpornije i mirnije društvo“ (Kišnjev, Moldavija oktobar 2024. godine) i „Regionalni dijalog na temu investiranja u ravnopravnost spolova i inkluzivnu klimatsku akciju“ (Istanbul, oktobar 2024. godine). Učešće u radu organa i učešće na događajima i skupovima bilo je prilika da se predstavi i promovira napredak i izazovi BiH u razvoju ravnopravnosti spolova i ljudskih prava, kao i za uspostavljanje važnih profesionalnih kontakata sa predstavnicima relevantnih vladinih institucija drugih zemalja. 

U okviru zajedničkog programa VE i EU „Horizontal facility – faza III“ provodi se projekat „Ka jednakoj, inkluzivnoj i tolerantnoj BiH“. U izvještajnom periodu održana su dva sastanka Upravnog odbora projekta, kojim supredsjedava ARS BiH MLJPI BiH, i provedena je eksterna evaluacija. Tokom 2024. godine nastavljena je podrška implementaciji i pripremi prvog izvještaja o implementaciji Akcionog plana za unapređenje ljudskih prava i osnovnih sloboda LGBTI lica u BiH i pružena podrška implementaciji aktivnosti predviđenih AP. 

ARS BiH MLJPI BiH, GC FBiH i CJRP RS ostvarili su saradnju sa VE kroz projekat „Borba protiv digitalnog i seksualnog nasilja u BiH“, u okviru kojeg je održan niz edukacija za profesionalce, kao i saradnja sa Međunarodnom radnom grupom za ravnopravnost spolova u organizaciji UN Women u oblasti borbe protiv nasilja nad ženama i nasilja u porodici i legislative koja se tiče ove oblasti i kroz radionice na temu nasilja u organizaciji UN Women, Švedske i EU o narednim koracima u planiranju u oblasti borbe protiv nasilja nad ženama.

II 2.3. Pokretanje inicijative za vođenje pregovora, zaključivanja i ratifikacije međunarodnih dokumenata za ravnopravnost spolova.

U maju 2024. godine, ministar za ljudska prava i izbjeglice BiH je bio među 32 potpisnika Zajedničke ministarske deklaracije evropskih država pod nazivom “Budućnost slobode i jednakosti u Evropi” koja je potpisana u Hagu, na centralnoj svečanosti povodom obilježavanja Međunarodnog dana borbe protiv homofobije IDAHOT. 

II 2.4. Davanje mišljenja o usaglašenosti prijedloga zakona, podzakonskih i drugih normativnih akata, strategija, planova i programa sa Zakonom o ravnopravnosti spolova u BiH i postupanje po Jedinstvenim pravilima za primanje i obrađivanje zahtjeva za ispitivanje povreda Zakona o ravnopravnosti spolova BiH. 

Tokom 2024. godine, ARS BiH MLJPI BiH je pripremila odgovore na jedno zastupničko pitanje i izdala 27 mišljenja na pravne akte. U izrađenim mišljenjima, Agencija je ukazala na potrebe usklađivanja sa ZoRS BiH, kao i dala opće preporuke za izradu pravnih akata u skladu sa ZoRS-om u budućem radu institucija BiH. Pored toga, od šest razmatranih zahtjeva za ispitivanje povrede ZoRS-a BiH, najviše je bilo u vezi sa ravnopravnom zastupljenosti. Pojedini predmeti su bili van nadležnosti za postupanje, jer je predmet u nadležnosti entiteta ili je postupak pokrenut pred nekim od pravosudnih organa ili pred Institucijom ombudsmana za ljudska prava. 

GC FBiH aktivno je učestvovao u davanju stručnih mišljenja (sedam) na propise, strategije i politike, kao i komentara (tri) i preporuka (19) i dva odgovora na zastupnička pitanja. Kao što je pomenuto, u okviru EU4Inclusion projekta izvršena je analiza zakona koji nisu ili su djelimično usklađeni sa ZoRS BiH. GC FBiH je Vladi FBiH dostavio informaciju o obavezi usklađivanja propisa, uz prijedlog zaključka. 

Također, GC FBiH izradio je preporuke i komentare za usklađivanje Zakona o zaštiti od nasilja u porodici u FBiH i Krivičnog zakona FBiH sa Istanbulskom konvencijom, Nacrt zakona o finansiranju organizacija civilnog društva u FBiH, Nacrt zakona o zaštiti prava na pravično suđenje u razumnom roku te Nacrt zakona o socijalnim uslugama.

GC FBiH je učestvovao u radnoj grupi za izradu Strategije za unapređenje prava i položaja lica sa invaliditetom u FBiH 2022-2027. godina. Tokom izrade strategije dostavljeni su analiza, komentari i mišljenje, kao i komentari na Strategiju demografskog razvoja i obnove FBiH 2024-2031. godina i Strategiju za mlade FBiH do 2027. godine. GC FBiH je učestvovao u radnoj grupi, te je izvršena analiza i dati komentari, primjedbe i sugestije GC FBiH na tekst nacrta Strategije razvoja industrije tekstila, odjeće, kože i obuće FBiH 2024-2033. godine. FZZS-u dostavljeni su komentari i mišljenje na Nacrt plana implementacije statističkih istraživanja od interesa za FBiH za 2024. godinu i Nacrt programa implementacije statističkih istraživanja od interesa za FBiH za period 2025-2028. godina.  

[bookmark: _Toc193788545]U izvještajnom periodu GC FBiH postupao je po Jedinstvenim pravilima u dva predmeta, a koja su se ticala žalbi lica muškog spola na postupanje organa starateljstva u vezi sa viđanjem djeteta i ostvarivanjem roditeljskih prava, te četiri zahtjeva u kojima su se stranke pozivale na navodnu diskriminaciju i uznemiravanja na osnovu spola na radnom mjestu.

U Republici Srpskoj se obaveza usklađivanja zakona i drugih akata sa ZoRS-om provodi u kontinuitetu. Sistemski zakoni, u svim oblastima usaglašeni su sa standardima za ravnopravnost spolova. Većina ovlaštenih obrađivača zakona već primjenjuje ove standarde pri njihovoj izradi, ili se na intervenciju ili preporuke CJRP RS ti standardi naknadno ugrađuju u tekst zakona ili drugog akta. Također se može konstatirati da su standardi za ravnopravnost spolova u najvećoj mjeri inicijalno ugrađeni u akte koji dolaze na mišljenje CJRP RS, te da se u manjem broju slučajeva daje preporuka za usklađivanje.

U 2024. godini, CJRP RS je dao mišljenja u propisanom roku na sve akte koji su dostavljeni od strane predlagača (100% izvršenje u odnosu na dostavljene akte): 21 dostavljen akt: 14 zakona, 1 strategija, 1 pravilnik, 1 uredba, 3 plana i 1 izvještaj. Ukupno je dato 19 pozitivnih mišljenja i 2 mišljenja sa preporukom za usaglašavanje sa ZoRS-om (90% usaglašeno).

CJRP RS pružio je pravnu pomoć u dva predmeta (nasilje u porodici), a vođen je jedan postupak iz oblasti nasilja u porodici (okončan obustavom postupka).

II 2.5. Upućivanje inicijativa i učešće u pripremi zakona, podzakonskih i drugih akata, strategija, politika i programa u cilju utvrđivanja mjera za postizanje ravnopravnosti spolova u svim oblastima društvenog života.

ARS BiH MLJPI BiH je u septembru 2024. godine uputila FMP-u prijedloge dopuna nacrta novog Zakona o zaštiti od nasilja u porodici i nasilja protiv žena u cilju usaglašavanja sa ZoRS-om, Istanbulskom konvencijom i preporukama Komiteta GREVIO. 

U oktobru 2024. godine, ARS BiH MLJPI BiH izradila je pravnu analizu i nacrt teksta za javno saopćenje Savjetodavnog odbora za zaštitu braniteljica ljudskih prava u Bosni i Hercegovini u okviru MLJPI BiH povodom usvajanja Nacrta zakona o izmjenama Krivičnog zakonika RS u vezi sa brisanjem izraza „rodni identitet“. 

ARS BiH MLJPI BiH finalizirala je i relevantnim ministarstvima dostavila dokumente za integriranje perspektive ravnopravnosti spolova u Strategiju pravosuđa BiH, Strategiju o razvoju nauke u Bosni i Hercegovini, te Zakona o hrani BiH.

GC FBiH izradio je Plan praćenja realizacije preporuka iz Izvještaja revizije učinka „Rodna ravnopravnost i sprečavanje nasilja nad ženama“. S tim u vezi izrađena je Informacija za Vladu FBiH  o obavezi usklađivanja propisa i drugih akata koje predlaže i donosi Vlada FBiH sa ZoRS BiH, zajedno sa prijedlogom zaključka i Listom kriterija za ocjenu usklađenosti propisa i drugih akata sa ZoRS BiH i Listom zakona koji nisu ili su djelimično usklađeni sa ZoRS BiH. Izrađen je i usvojen Protokol za procjenu rizika kako bi se poboljšala sigurnost i efikasnost operacija za implementaciju zakona u FBiH, odražavajući proaktivan pristup osiguravanju dobrobiti policijskih službenika i zajednica kojima služe. Održano je šest radionica na temu diskriminacije i nasilja u porodici za ukupno 216 sudija i tužilaca, u saradnji sa CEST FBiH.

II 2.6. Implementacija ili pružanje podrške izradi kvantitativnih i kvalitativnih analiza i istraživanja o statusu spolova u Bosni i Hercegovini u različitim oblastima javnog i privatnog života kao osnov za efikasno planiranje zasnovano na stvarnim potrebama, te ocjena uvođenja standarda ravnopravnosti spolova u zakone, strategije, politike i programe.

ARS BiH MLJPI BiH je u saradnji sa UNDP-om u aprilu 2024. godine objavila „Barometar rodne ravnopravnosti u Bosni i Hercegovini“, sveobuhvatni istraživački projekat koji istražuje svakodnevnu praksu u domaćinstvu i podjelu rada, dinamiku moći, te složenu strukturu društvenih percepcija, a osvjetljava i prisutne stereotipe i norme koje oblikuju i utiču na živote žena i muškaraca u Bosni i Hercegovini. 

GC FBiH redovno prikuplja, analizira i objavljuje pravosudne statističke podatke o broju i vrsti krivičnih djela sa elementima rodno zasnovanog nasilja i krivičnog djela nasilja u porodici, broju i spolu počinilaca i žrtava, broju i vrsti izrečenih sankcija prema Krivičnom zakonu FBiH i zaštitnih mjera prema Zakonu o zaštiti od nasilja u porodici u FBiH koje jednom godišnje na upit dobija od VSTV BiH, a koristi za potrebe praćenja i izvještavanja prema Strategiji za prevenciju i borbu protiv nasilja u porodici, Istanbulske konvencije i CEDAW-a.

CJRP RS učestvovao je u pripremi podataka za Cilj 5 za četvrto izdanje publikacije „Indikatori održivog razvoja RS“, koja korisnicima pruža uvid u Program UN za održivi razvoj do 2030. godine, ciljeve i indikatore realizacije kao osnova za analizu, kreiranje i implementaciju politika usmjerenih na kvalitet života i blagostanje, zdravlje, obrazovanje, klimatske promjene, rodnu ravnopravnost, efikasne i odgovorne institucije i drugo.

II 2.7. Redovno izvještavanje o stanju ravnopravnosti spolova u BiH na osnovu izvještaja nadležnih institucija. 

ARS BiH MLJPI BiH je u martu 2024. godione, u saradnji sa BHAS i UN Women, realizirala publikaciju i javnu prezentaciju Indeksa ravnopravnosti spolova 2023. godine. BHAS izračunava Indeks ravnopravnosti spolova za BiH (Gender indeks) prema metodologiji Evropskog instituta za rodnu ravnopravnost (EIGE). Gender indeks je instrument koji omogućava da na statistički legitiman, objektivan i ažuran način, uporedimo stanje ravnopravnosti spolova u BiH sa stanjem u EU i zemljama u regionu, po zvaničnoj, Eurostat metodologiji.  

II 2.8. Redovno izvještavanje o realizaciji sektorskih strategija i akcionih planova iz oblasti ravnopravnosti spolova na osnovu izvještaja nadležnih institucija.

ARS BiH MLJPI BiH sačinila je Prvi godišnji izvještaj o implementaciji AP LGBTI za izvještajni period juli 2022. – decembar 2023. godine. Vijeće ministara BiH je na 61. sjednici, održanoj 17.10.2025. godine, razmotrilo i usvojilo ovaj Izvještaj koji prezentira najvažnije informacije o aktivnostima relevantnim za postizanje općih i strateških ciljeva Akcionog plana.


[bookmark: _Toc332005655][bookmark: _Toc332010886][bookmark: _Toc195016602]II 3.  Jačanje i saradnja institucionalnih mehanizama za ravnopravnost spolova

II 3.1 Organizacijsko i stručno jačanje institucionalnih mehanizama za ravnopravnost spolova (povećanje ljudskih kapaciteta, stručno usavršavanje, publiciranje i distribucija edukacijskih i stručnih materijala, unapređenje resursno-edukacijskog i dokumentacijskog centra). 

ARS BiH MLJPI BiH je, uz podršku projekta EU4Inclusion realizirala tri kurikuluma i obuke u formi vebinara na teme: Uticaj politika i pravnih propisa na ravnopravnost spolova (gender-impact assesment), Prepoznavanje i prevencija uznemiravanja na osnovu spola i seksualnog uznemiravanja i Postupanje policijskih službenika u slučajevima nasilja nad ženama i nasilja u porodici. Početkom narednog izvještajnog perioda bit će realizirane tehničke pretpostavke za postavljanje kursa na ARS BiH MLJPI BiH e-learning medijum. ARS BiH MLJPI BiH održavao je sastanke sa relevantnim institucijama na bh. nivou na teme: Razmatranje praktičnih aspekata implementacije mjera predviđenih Operativnim planom, Uloga i funkcioniranje savjetnica za prevenciju uznemiravanja na osnovu spola i seksualnog uznemiravanja i Integriranje ravnopravnosti spolova u strateške dokumente.

U okviru projekta EU4HumanRights izrađen je niz priručnika za obuke sa modulima koji su postali dio resursa sa kojima raspolaže GC FBiH, i to: modul o rodno zasnovanoj diskriminaciji za lokalne vlasti i organizacije civilnog društva, modul za pružaoce usluga koji rade sa žrtvama diskriminacije, izrađen kurikulum, smjernice za korištenje i materijali za obuku za različite ciljne grupe (policija, socijalni radnici, civilno društvo) kao i Smjernice za identifikaciju, prijavljivanje i zaštitu od diskriminacije.

II 3.2. Kontinuirana koordinacija između ARS BiH MLJPI BiH, GC FBiH i GC RS (kroz djelovanje Upravnog odbora za koordinaciju i praćenje implementacije GAP BiH).

U izvještajnom periodu, UO GAP BiH održavao je sastanke i redovnu komunikaciju u cilju koordinacije implementacije GAP BiH i projekata podržanih od strane međunarodnih donatora. 

II 3.3. Podrška Komisiji za ostvarivanje ravnopravnosti spolova Predstavničkog doma Parlamentarne skupštine BiH (KORS PD PS BiH ), komisijama za ravnopravnost spolova Parlamenta FBiH i Odboru jednakih mogućnosti Narodne skupštine RS i drugim organima zakonodavne vlasti.

ARS BiH MLJPI BiH je učestvovala u radu KORS PD PS BiH učešćem u radu redovnih sjednica i pružanjem informacija i materijala o različitim aspektima stanja ravnopravnosti spolova u BiH. Pored toga, u saradnji sa KORS-om, ARS BiH MLJPI BiH organizirala je pripremne aktivnosti i realizaciju tematske sjednice KORS-a na temu „Društveno ekonomska pitanja osnaživanja žena za učešće u donošenju odluka u Bosni i Hercegovini“ povodom Međunarodnog dana žena. U okviru dva tematska panela “Ekonomija brige i ekonomsko osnaživanje žena kao pretpostavka razvoja“ i “U susret lokalnim izborima 2024. – Kako osigurati više žena u donošenju odluka?“ su govorile načelnice općina, predsjedavajuće općinskih vijeća, predstavnice komisija za ravnopravnost spolova u lokalnim zajednicama, predstavnice političkih stranaka, žene sa iskustvom na izvršnim funkcijama i politici, predstavnice ARS BiH MLJPI BiH, nevladinog sektora, akademske zajednice i međunarodnih organizacija. 

GC FBiH unapređivao je saradnju sa Komisijom za ravnopravnost spolova i Komisijom za ljudska prava oba doma Parlamenta FBiH pri čemu su zajedno planirane i održane tematske sjednice (6) u saradnji sa federalnim institucijama, međunarodnim institucijama i organizacijama civilnog društva u cilju uslađivanja zakonodavstva sa međunarodnim standardima, kao i donošenju konkretnih mjera u ekonomiji brige, zdravstvu, pravosuđu u skladu sa EU direktivama. 

Rezultati saradnje GC FBiH sa komisijama Parlamenta FBiH su donošenje Strategije za prevenciju o borbu protiv nasilja u porodici 2024-2027. godine, praćenje usklađivanja Zakona o zaštiti od nasilja u porodici FBiH i Krivičnog zakona sa Istanbulskom konvencijom, te u učešće na tematskim sjednicama o zaštiti od nasilja u porodici i rodno zasnovanog nasilja Komisije za ravnopravnost spolova oba doma Parlamenta FBiH, Komisije za sigurnost Predstavničkog doma i Komisije za ljudska prava i slobode Doma naroda, koje su realizirane uz podršku Misije OSCE-a u BiH. GC FBiH pripremao je odgovore zastupnicima i delegatima prema zaključcima sa Zajedničke tematske sjednice o „Institucionalnom odgovoru na nasilje u porodici i nasilje nad ženama“, kao i na zastupničko pitanje zastupnika u Parlamentu FBiH u vezi sa nasiljem u porodici, bazom podataka, koordinacijskih organa i programa mjera.

II 3.4. Izrada planova, osiguranje donatorskih sredstava i implementacija zajedničkih programa, projekata i aktivnosti. 
[bookmark: _Toc193788543]
S obzirom da redovna budžetska sredstva nisu dovoljna za implementaciju nužnih mjera za implementaciju GAP-a BiH, ARS BiH MLJPI BiH duži niz godina ima proaktivan odnos u smjeru iznalaženja donatorskih sredstava. U izvještajnom periodu, uloženi su značajni resursi u cilju usmjeravanja, koordinacije i kompatibilnosti svih projekata u vezi sa ravnopravnošću spolova (podržanih od strane različitih donatora) putem članstva u upravnim, savjetodavnim i projektnim odborima projekata i/ili direktog učešća u projektima. To se odnosi i na implementaciju IPA projekata jer ARS BiH MLJPI BiH, GC FBiH i CJRP RS aktivno rade na uvođenju principa ravnopravnosti spolova u IPA programiranje prema programima namjenjenim za implementaciju ZoRS BiH. U tom smislu, sinhroniziran je pristup u implementaciji IPA projekata, FIGAP II Programa i podrške kroz UN Women, što je rezultiralo uspostavljanjem Indeksa ravnopravnosti spolova uz tehničku podršku EIGE kao instrumenta za unapređenje rodno odgovornih statističkih evidencija i izvještavanja, ne samo prema dokumentima EU već i specifično prema ciljevima GAP BiH. Također, ARS BiH MLJPI BiH je učestvovala u radu Upravnog odbora projekta „Pružanje pomoći ugroženim ženama i razvoj integriranog programa socijalne zaštite“ kojeg finansira Evropska unija. 

ARS BiH MLJPI BiH trenutno provodi projekat „Žene vode na putu mira i sigurnosti“ sa partnerima UN Women, IOM i UNFPA, a koji se finansira iz sredstava Fonda za izgradnju mira Generalnog sekretara UN-a za BiH. Od izuzetnog značaja je i saradnja na različitim projektima, inicijativama i aktivnostima sa UN Women, Misijom OSCE u BiH, VE i bilateralnim donatorima, a implementirani su ili su u toku projekti koji se finansiraju iz sredstava Instrumenta Evropske unije za predpristupnu pomoć – IPA. U okviru zajedničkog programa VE i EU „Horizontal facility – faza III provodi se projekаt „Ka jednakoj, inkluzivnoj i tolerantnoj BiH“ u čijem upravljačkom odboru je ARS BiH MLJPI BiH jedna od članica.

ARS BiH MLJPI BiH provodi projekte „Pečat ravnopravnosti spolova SEAL“ u privatnom i javnom sektoru, (u saradnji sa UNDP-om), kao i EU4Inclusion projekat: „Unapređenje kapaciteta za praćenje i izvještavanje o potrebama ranjivih grupa u BiH“.

U okviru Međunarodnog pokreta Generacija za ravnopravnost „Generation Equality“, čijom implementacijom u BiH, zajedno sa UN agencijama, koordinira ARS BiH MLJPI BiH, nastavljene su aktivnosti u okviru četiri akcione koalicije i to „Seksualno i reproduktivno zdravlje“, „Ekonomska prava i pravda“, „Rodno zasnovano i seksualno nasilje“ i „Klima i rod“. 

ARS BiH MLJPI BiH je tokom 2024. godine sarađivala sa UN agencijama u BiH na pripremi programskih i materijalnih pretpostavki za pokretanje „Akceleratora ravnopravnosti spolova u BiH“  (Gender Equality Accelerator 2025-2028. godina). Ova ključna zajednička inicijativa UN agencija, koja obuhvata UN Women, UNFPA, UNICEF i UNDP, u partnerstvu sa institucionalnim mehanizmima za ravnopravnost spolova i drugim relevantnim institucijama u BiH, pruža dodatni zamah u pogledu ravnopravnosti spolova kao jednog od osnova postizanja SDG UN-a i izgradnju inkluzivnije budućnosti u našoj zemlji. Akcelerator ravnopravnosti spolova doprinosi implementaciji GAP BiH. 

Na sastanku u Ambasadi Sjedinjenih Američkih Država u Bosni i Hercegovini, održanom u maju 2024. godine, ARS BiH MLJPI BiH prezentirala je rad, nadležnosti i izazove u radu ARS BiH MLJPI BiH, a na sastanku je razgovarano o vidovima moguće saradnje u budućnosti. 

Održana su dva sastanaka sa predstavnicima Agencije za ravnopravnost spolova Kraljevine Švedske putem online platforme, te je realiziran jedan sastanak u zgradi Vlade FBiH na kojem je predstavljeno iskustvo institucija FBiH, kantona i općina, NVO sektora u implementaciji GAP BiH. Na ovom sastanku u oraganizaciji GC FBiH, svoj doprinos dalo je preko 50 predstavnika institucija svih nivoa vlasti. 

Realizirano je pet sastanaka FIGAP II tima iz ARS BiH, GC FBiH, CJRP RS u cilju izrade programskog dokumenta, dva sastanka za izradu dokumenta prateći instrukcije pomenute švedske agencije i četiri sastanka za izradu objedinjenog budžeta. Izrađen je finalni dokument Partnerskog programa, Matrica za analizu rizika/analize rizika i mjere za smanjenje rizika, objedinjeni budžet kao i budžet po godini implementacije za svaku od tri partnerske institucije. Program nosi naziv „Institucionalno jačanje za rezultatu u ravnopravnosti spolova“[footnoteRef:7], ukupan iznos programa je 12 miliona SEK-a za period 2024-2027. godina i, u skladu sa zahtjevima švedskog donatora razlikuje se od prethodnog FIGAP programa na način da se radi o „G to G“ („Government to Government“) partnerskom sporazumu između ARS BiH MLJPI BiH i Švedske agencije za ravnopravnost spolova. Cilj programa je podržati razvoj kapaciteta i institucionalno jačanje institucionalnih mehanizama za ravnopravnost spolova u BiH, kako bi efikasno ispunili svoje mandate za implementaciju GAP i međunarodne obaveze prema međunarodnim standardima.  [7:  engl. „Gear up for Gender Equality“] 


II 3.5. Podrška radu postojećih i uspostavljanju novih institucionalnih mehanizama za ravnopravnost spolova na nivou Brčko Distrikta BiH, kantonalom i lokalnom nivou organizacije vlasti u BiH.

GC FBiH realizirao je veliki broj događaja, podržano je 15 projekata za svih deset kantona i pet odabranih općina. GC FBiH je inicirao i podržao kontinuiranu implementaciju za 6 kantonalnih GAP-ova, te novi GAP u Posavskom kantonu za period 2024-2027. godina. Aktivnosti su podržane od strane projekta EU za ljudska prava i antidiskriminaciju.

Efekti kantonalnih gender akcionih planova su već vidljivi, a posebno se izdvaja KS u kojem je budžetom za 2024. godinu osigurano posebno finansiranje prema potrebama žena u sektoru zdravstva, specifičnih grant sredstava u sektoru privrede, inicijativama kroz obrazovni sistem, 100% finansiranje sigurne kuće - po prvi put nakon osnivanja i djelovanja i povećavanje novčanih naknada za sve porodilje (zaposlene i nezaposlene) u vidu naknade 50% prosječne plaće u FBiH, sufinansiranje privatnih vrtića i produženog boravka u osnovnim školama.  

Održane su dvije tematske sjednice sa Komisijom za ravnopravnost spolova Skupštine KS, i realizirano više od 10 sastanaka sa članovima komisija/zastupnicima, te su izrađene konkretne preporuke u cilju djelovanja kantonalnih institucija prema Zakonu o zaštiti nasilja u porodici FBiH. 

Održana su četiri sastanka KO za implementaciju GAP KS na kojem je usvojen izvještaj i dostavljen Skupštini KS, te niz drugih sastanaka u cilju podrške žrtvama nasilja u porodici i rada sa počiniocima nasilja. U radu ovog organa značajnu podršku daje i Tužilaštvo KS. Također, održan je sastanak članova KO za praćenje GAP TK, a u organizaciji Ministarstva za rad, socijalnu politiku i povratak TK. Održano je pet radionica za socijalne radnike te predstavnike kantonalnih ministarstava na temu djelovanja za ravnopravnost spolova.

Kao rezultat edukativnih i promotivnih aktivnosti za podizanje svijesti institucija o važnosti donošenja rodno osjetiljivih politka, uspostavljeni mehanizam za prevenciju seksualnog uznemiravanja i uznemiravanja na osnovu spola u institucijama FBiH preuzet je kao primjer dobre prakse te uspostavljen u sedam kantona FBiH.

Uz tehničku podršku projekta EU za ljudska prava i antidiskriminaciju, pripremljen je upitnik za predstavnike jedinica lokalne samouprave (JLS) u svim lokalnim zajednicama FBiH, održane su četiri fokus grupe u četiri različite JLS (Mostar, Jablanica, Cazin, Bihać) sa svim relevantnim pružaocima usluga koji rade sa žrtvama rodno zasnovane diskriminacije i nasilja. U fokus grupama učestvovalo je 30 predstavnika institucija i civilnog sektora. Na osnovu plana razvoja kapaciteta i kurikuluma obuke u saradnji sa općinama, realizirano je ukupno osam treninga. Ovim su znatno unaprijeđeni kapaciteti na lokalnom nivou za razumijevanje i važnost donošenja strategija, politika i dokumenta uz institucionalno vlasništvo GC FBiH nad procesom gender mainstreaminga.

U 64 općine/grada, realizirane su 23 različite aktivnosti, 85 supervizijskih susreta, 31 obuka i ostvareno je učešće 1.333 lica na različitim aktivnostima. U tom pogledu GC FBiH je podržao radionice i izradu gender akcionih planova u Gradu Mostaru, Ilijašu, Novom Gradu Sarajevo, Tuzli, Kladnju, Bihaću. Sa ovim brojem LGAP, ostvarena je teritorijalna pokrivenost od 40% u FBiH. Također, kroz ovaj rad je unaprijeđena i saradnja sa Savezom općina i gradova FBiH, te je potpisana Deklaracija o osnivanju Mreže za rodnu ravnopravnost FBiH, a održane su i dvije konferencije za prestavnike 80 JLS u FBiH. 

Realizirana je i konferencija na temu „Djelovanje jedinica lokalne samouprave u oblasti ravnopravnosti spolova“ a koja je okupila predstavnike iz 46 JLS u FBiH, Komisije za rodnu ravnopravnost Zastupničkog doma Parlamenta FBiH i Udruženja „Infohouse“ Sarajevo. Sa posebnom pažnjom na konferenciji je prezentirana analiza stanja u uslovima života nakon poplava za žene i djevojčice u mjestu Donja Jablanica, a o čemu je sve prisutne izvjestila predstavnica Općine Jablanica.

Održano je ukupno 12 edukacija za nešto više od 100 službenika te su izrađeni Planovi i matrice za monitoring i evaluaciju praćenja kantonalnih i lokalnih gender akcionih planova koji imaju usvojene gender akcione planove.

CJRP RS je osigurao podršku mehanizmima za ravnopravnost spolova na lokalnom nivou vlasti tokom cijele godine kroz praćenje stepena realizacije aktivnosti navedenih u akcionim planovima JLS u kojima je CJRP RS učestvovao putem pružanja tehničke i savjetodavne podrške (Modriča, Novi Grad, Gradiška, Srbac). Održane su edukacije za komisije za ravnopravnost spolova, sastanci i dvije obuke za izradu LGAP u 16 JLS na poziv Saveza općina i gradova RS.

Tokom 2024. godine poslan je poziv svim jedinicama lokalne samouprave RS da dostave podatke o stanju ravnopravnosti spolova u RS, kao i podatke o usvojenim/neusvojenim lokalnim akcionim planovima za ravnopravnost spolova. Ovi podaci bit će korišteni za planiranje budućih aktivnosti u RS i jačanju saradnje sa JLS u RS. Izrađen je izvještaj za primjenu standarda za ravnopravnost spolova na lokalnom nivou vlasti.


[bookmark: _Toc332005658][bookmark: _Toc332010889][bookmark: _Toc195016603]II 4.  Podizanje svijesti o ravnopravnosti spolova u svim segmentima društva

II 4.1. Podizanje svijesti javnosti kroz obilježavanje značajnih datuma iz oblasti ravnopravnosti spolova (sedmica ravnopravnosti spolova „Gender Week“, međunarodne kampanje „16 dana aktivizma borbe protiv nasilja na osnovu spola“, „Generacija za ravnopravnost“, te ostalih značajnih datuma u oblasti ravnopravnosti spolova).

Objavljivanjem saopćenja i povećanim prisustvom u medijima ili javnim nastupima i gostovanjima, ARS BiH MLJPI BiH, GC FBiH i CJRP RS su obilježili sve značajne datume iz oblasti ravnopravnosti spolova uključujući Međunarodni dan žena, 8. mart; Međunarodni dani djevojčica u IKT (april); Međunarodni dan žena na selu, 15. oktobar; Međunarodni dan muškaraca, 19. novembar; kampanju „16 dana aktivizma na osnovu spola“ koja traje od Međunarodnog dana borbe protiv nasilja nad ženama, 25. novembra do Međunarodnog dana ljudskih prava, 10. decembra. Također, ARS BiH MLJPI BiH svake godine obilježava Međunarodni dan borbe protiv homofobije (IDAHOT-day) 17. maja.

ARS BiH MLJPI BiH sačinila je prijedlog za uvrštavanje datuma održavanja prve Bosanskohercegovačke povorke ponosa, 8. septembra i obilježavanje Dana jednakih plaća u BiH u Program obilježavanja značajnih datuma iz oblasti ljudskih prava u institucijama BiH za 2025. godinu. Prijedlog je uvršten u Nacrt programa kojeg je kompletiralo MLJPI BiH i koji se upućuje Vijeću ministara BiH na usvajanje.

II 4.2. Organiziranje promotivnih događaja, kampanja, konferencija, radionica, okruglih stolova, tematskih sjednica o ravnopravnosti spolova u različitim oblastima društvenog života, uključujući i izradu i distribuciju promotivnih i edukacijskih materijala.

ARS BiH MLJPI BiH je u novembru i decembru 2024. godine realizirala javnu kampanju „Političarke poručuju: Glasno protiv nasilja nad ženama!“ uz veliku gledanost i zapažen prijem na društvenim mrežama, informativnim portalima, TV-u i radiju. Centralni sadržaj pomenute kampanje su bile izjave pet političarki iz izvršne iz zakonodavne vlasti sa nivoa institucija BiH, FBiH i RS.

Realizirane su kampanje u organizaciji FMUP-a pod nazivom „Ne okreći glavu, okreni broj!“, kampanja FMRSP, kampanja GC FBiH BiH „#boljevako“ koja kroz video spotove obrađuje faktore rizika na nasilje i neravnopravnost, kampanja FMOIN, ali i kampanje kantonalnih koordinacijskih organa u okviru svojih kantonalnih prorgama mjera u kojima su kroz saradnju institucija i nevladinih organizacija realizirane brojne promotivne aktivnosti. 

U okviru međunarodnih „16 dana aktivizma borbe protiv nasilja nad ženama“ (25. novembra do 10. decembra) provedene su dvije kampanje u Republici Srpskoj pod nazivom „Bijela vrpca - Muško NE nasilju nad ženama“ i „Stop nasilju nad ženama - Nijedna žrtva više“. Ukupna vidljivost objava CJRP RS je preko 30.000. Pored toga, provedena je kampanja „Biraj ravnopravno“ povodom Lokalnih izbora 2024.

II 4.3. Unapređenje i redovno ažuriranje sadržaja internet stranica ARS BiH MLJPI BiH, GC FBiH, GC RS.

Kontinuirano se radi na poboljšanju dostupnosti i kvaliteta informacija o ravnopravnosti spolova, pravnoj zaštiti i mehanizmima borbe protiv diskriminacije putem internet stranica ARS BiH MLJPI BiH, GC FBiH i CJRP RS. Internet stranice se redovno ažuriraju kako bi sadržavale najnovije zakonske propise, smjernice, analize, izvještaje i resurse za stručnu i širu javnost. Poseban fokus stavljen je na informiranje građana o njihovim pravima, postupcima prijave diskriminacije i dostupnim vidovima podrške. Dodatno, unaprijeđen je i interaktivni sadržaj koji uključuje publikacije, edukacijske materijale, digitalne kampanje i korisne alate koji omogućavaju bolju povezanost institucija i korisnika. Internet stranice predstavljaju ključne resurse za sve koji se bave pitanjima ravnopravnosti spolova i ljudskih prava, čime se jača transparentnost, podiže svijest i unapređuje borba protiv diskriminacije na svim nivoima društva. 

Pored toga, u izvještajnom periodu povećana je upotreba drugih komunikacijskih kanala, kao što su društvene mreže poput Facebook-a.

II 4.4. Podsticanje usvajanja i implementacije mjera, smjernica, pravila ponašanja ili drugih odredbi u okviru elektronskih i štampanih medija, koje uključuju eliminaciju diskriminacije na osnovu spola i štetnih gender stereotipa u medijskim sadržajima, imajući u vidu uticaj medija na oblikovanje vrijednosti sudova i ponašanja, potreba i interesa žena i muškaraca u svim fazama života.

ARS BiH MLJPI BiH je u novembru 2024. godine objavila javno saopštenje povodom sve učestalije pojave seksizma, mizoginije i stereotipa na osnovu spola u javnom diskursu u Bosni i Hercegovini. 
 
II 4.5. Podsticanje i podrška proizvodnji medijskih sadržaja koji prikazuju žene i muškarace na ravnopravan i nestereotipan način, promoviraju njihov ravnopravan status i uloge u privatnoj i javnoj sferi, sa punim poštovanjem njihovog ljudskog dostojanstva.

U okviru kampanje „Političarke poručuju: Glasno protiv nasilja nad ženama!“, koju je ARS BiH MLJPI BiH realizirala u novembru i decembru 2024. godine, objavljena su tri tematska članka na nekim od najposjećenijih informativnih portala u BiH. Članci, iz pera tri eminentne autorice u oblasti prava, sociologije i rodnih studija, bili su posvećeni temama: „Nasilje prema ženama u javnom prostoru“, „Istanbulska konvencija i dijete kao žrtva nasilja u porodici“.

Kampanja GC FBiH „#boljevako“ koja kroz video spotove obrađuje faktore rizika na nasilje i neravnopravnost u okviru jednog od spotova poseban fokus stavlja na ulogu žena u ravnopravnom procesu odlučivanja.

CJRP RS realizirao je brojne kampanje („Bijela vrpca - Muško NE nasilju nad ženama“, „Biraj ravnopravno“ i druge) koje promoviraju ravnopravan status i uloge žena i muškaraca sa punim poštivanjem njihovog ljudskog dostojanstva.


[bookmark: _Toc195016604][bookmark: _Toc332005659][bookmark: _Toc332010890]II 5. Podrška institucionalnim i vaninstitucionalnim partnerima u procesu uključivanja principa ravnopravnosti spolova 

II 5.1. Osnovne i napredne obuke državnih službenika o konceptu ravnopravnosti spolova i obavezama prema domaćim i međunarodnim normativno-pravnim standardima za ravnopravnost spolova, i druge obuke o primjeni ovih standarda prema potrebama ciljnih grupa.

U izvještajnom periodu ADS BiH je provela obuku na temu „Prepoznavanje nasilja nad ženama i nasilja u porodici i obaveza prijavljivanja nasilja“ koju je održala ARS BiH MLJPI BiH. Obuka se provodi kontinuirano, u skladu sa raspoloživim budžetskim sredstvima, a broj učesnika/ca se povećava (2017. godine, 14 polaznika/ca; 2018. godine, 9 polaznika/ca; 2020. godine, 9 polaznika/ca; 2024. godine, 16 polaznika/ca). Obuka je uvrštena u Prijedlog plana obuka ADS BiH za 2025. godinu.

Kao što je prethodno istaknuto, ARS BiH MLJPI BiH izradila je kurikulum i vebinare na teme: Rodna procjena uticaja propisa, Postupanje policijskih službenika/ka u slučajevima nasilja nad ženama i Prevencija uznemiravanja na osnovu spola i seksualnog uznemiravanja. Početkom narednog izvještajnog perioda bit će realizirane tehničke pretpostavke za postavljanje kurseva na online LMS trening-platformu ARS BiH MLJPI BiH i/ili ADS BiH. 

Kada je riječ o obavezama prema međunarodnim standardima za ravnopravnost spolova ostvarena je saradnja sa VE kroz projekt „Borba protiv digitalnog i seksualnog nasilja u Bosni i Hercegovini“, u okviru kojeg je održan niz edukacija za profesionalce na teme: „Nove i dobre prakse u istraživanju i procesuiranju digitalnog nasilja nad ženama“, „Borba protiv digitalnog i seksualnog nasilja nad ženama u BiH“, „Usklađenost politika i zakonodavstva BiH po pitanju digitalnog i seksualnog nasilja nad ženama sa Istanbulskom konvencijom“, „Pravni i institucionalni odgovori na online i tehnološki potpomognuto nasilje nad ženama“, „Pravna i praktična primjena definicije seksualnog nasilja na osnovu odsustva slobodno datog pristanka u državama članicama VE”. 

GC FBiH učestvovao je u radu Koordinacijskog odbora FMUP-a, izradi Programa obuka za postupanje u slučajevima nasilja u porodici, pripremi Akcionog plana UNSCR 1325, kao i izradi Strategije za unapređenje prava i položaja lica sa invaliditetom FBiH 2025-2030. godina.

ADS FBiH je tokom 2024. godine realizirala niz edukacijskih programa usmjerenih na jačanje kapaciteta državnih službenika u oblasti ravnopravnosti spolova i zaštite ljudskih prava. Kroz stručne obuke, službenici su imali priliku da steknu znanja o primjeni propisa u oblasti nasilja u porodici, diskriminacije po osnovu spola te povezanosti korupcije i rodno zasnovanog nasilja. Ove aktivnosti su provedene u saradnji sa različitim institucijama i organizacijama, uključujući Transkulturnu psihosocijalnu obrazovnu Fondaciju i akademsku zajednicu, čime je osigurana multidisciplinarna perspektiva u rješavanju ovih važnih društvenih pitanja. Održano je nekoliko obuka u različitim segmentima, a programi su prilagođeni potrebama državnih organa i lokalnih zajednica. Planovi za 2025. godinu uključuju nastavak realizacije obuka, sa posebnim fokusom na primjenu domaćih i međunarodnih dokumenata u borbi protiv nasilja nad ženama. Također, uspostavljena je saradnja sa koordinacijskim timovima na kantonalnim nivoima, što će omogućiti dalju razmjenu znanja i iskustava među institucijama. Očekuje se proširenje obuka i uključivanje većeg broja učesnika kako bi se osnažila svijest o ravnopravnosti spolova i unaprijedili mehanizmi zaštite ljudskih prava u FBiH.

Kada su u pitanju edukacije državnih službenika koji u svom radu primjenjuju propise u oblasti nasilja u porodici i nasilja nad ženama, uspostavljen je sistem stručnog usavršavanja u okviru ADS FBiH, te su u Programu stručnog usavršavanja za 2024. godinu planirane tri teme: „Korupcija i rodno zasnovano nasilje“, „Ravnopravnost spolova i diskriminacija po osnovu spola“ i „Primjena propisa u oblasti nasilja u porodici i nasilja nad ženama – podrška implementaciji domaćih i međunarodnih dokumenata“, pri čemu su tokom 2024. godine realizirana tri jednodnevna programa za ukupno 75 učesnika/ca.

CJRP RS, u saradnji sa CEST RS, održao je trodnevnu radionicu za sudije i tužioce na temu „Otkrivanje i gonjenje počinilaca rodno zasnovanog nasilja“ – „Međunarodni standardi, nova krivičnopravna rješenja, postojeće prakse i preostali izazovi“ u okviru projekta „EU za ljudska prava“.

CJRP RS je održao obuku o primjeni standarda za ravnopravnost spolova za novozaposlene državne službenike u organizaciji ADS BiH.

II 5.2. Koordinacija i podrška institucijama u donošenju programa mjera za uvođenje i primjenu standarda za ravnopravnost spolova, uključujući i uvođenje rodno odgovornog budžetiranja pri planiranju i izvršenju budžeta.

U izvještajnom periodu su u okviru ADS BiH održane dvije obuke na temu rodno odgovornog budžetiranja (ROB), za ukupno 22 polaznika/ca. Pored toga, u institucijama BiH vrši se kontinuirana obuka o rodno odgovornom budžetiranju u cilju usvajanja akata i praksi rodno odgovornog budžetiranja u institucijama BiH putem LMS ADS BiH na kojem je e-kurs „Rodno odgovorno budžetiranje“, otvoren za pohađanje državnim službenicima/cama i drugim kategorijama zaposlenih u institucijama BiH i svim ostalim zainteresiranim.

Unaprijeđena je Metodologija implementacije rodno odgovornog budžetiranja u ministarstvima i institucijama FBiH, direktno je primijenjena u budžetskim instrukcijama (BI1, BI2) i Dokumentu okvirnog budžeta (DOB FBiH ), u dijelu posvećenom razvoju inicijative za uvođenje GOB u budžet FBiH. FMF realizira aktivnosti u vezi sa uključivanjem principa ROB-a u finansijsko planiranje i analizu budžetskih sredstava u FBiH. Uključenost ROB-a u finansijske zahtjeve u trenutnoj aplikaciji PPMIS, prilikom unosa svakog ekonomskog koda, svi budžetski korisnici obavezni su da izaberu odgovarajuću oznaku za rod (M/Ž/MŽ). U 2024. godini, ukupno 68 budžetskih korisnika uključilo je ROB u svoje finansijske zahtjeve. Ova praksa omogućava sistematično praćenje rodne dimenzije trošenja javnih sredstava. 

U vezi sa identifikacijom programa za primjenu ROB-a, Zakon o izmjenama i dopunama Zakona o budžetima FBiH je izmijenio početak primjene programskog budžetiranja, koji je sada planiran za 2026. godinu na nivou FBiH. Zbog ove izmjene, FMF trenutno nije u mogućnosti implementirati ROB na programski nivo. Implementacija se očekuje sa uvođenjem novog softverskog rješenja koje će omogućiti identifikaciju ROB-a unutar budžetskih programa. Planirana je dodatna analiza kako bi se utvrdili programi koji mogu integrirati principe ROB-a.

CJRP RS izradio je, koordinirao ili učestvovao u izradi sljedećih programa mjera za ravnopravnost spolova: Izrađen Akcioni plan za implementaciju preporuka Revizije učinka Glavne službe za reviziju RS i dostavljen Glavnoj službi na dalje postupanje); Učešće u izradi Akcionog plana za 2024. godinu Strategije za suzbijanje nasilja u porodici; Učešće u izradi nove Strategije razvoja preduzetništva žena u RS 2024-2030. godina.

CJRP RS održao je dvije obuke za izradu lokalnih akcionih planova za ravnopravnost spolova u 16 jedinica lokalne samouprave RS i pružio stručnu podršku za pet JLS u procesu izrade i usvajanja lokalnih protokola o postupanju i saradnji u slučajevima nasilja u porodici, kao i stručnu podršku za 64 JLS u implementaciji kampanje „Život bez nasilja“ i „Bijela vrpca“.

U izvještajnom periodu realizirana su dva rodno-budžetska programa u Republici Srpskoj: za samozapošljavanje žena na selu MPŠV RS, koji je izrađen uz podršku CJRP RS, kao i podrške podsticaja MPŠV RS za udruženja žena i ženske zadruge. U 2024. godini, u okviru rodno-budžetskog programa za samozapošljavanje žena na selu, 24 korisnice su ostvarile pravo na sredstva u ukupnom iznosu od 238.885,58 KM. Podsticaje su koristile 2532 žene (regresirani dizel i pčelarstvo). U 2024. godini, od ukupno 17.126 registriranih poljoprivrednih gazdinstava u RS, 2.866 su gazdinstva čiji su nosioci žene (16,7%). U okviru unapređenja položaja žena na selu, CJRP RS i MPŠV RS su učestvovali u projektu “Žene pokretači razvoja u poljoprivredi i u ruralnim sredinama” (UN Women i FAO), u kojem su definiranа posebna grant sredstva za preduzetnice u ruralnom razvoju, koji će se realizirati u 2025. godini. 

II 5.3. Uspostavljanje drugih vidova formalne i neformalne saradnje sa institucijama vlasti u svim sektorima i na svim nivoima u cilju razmjene informacija, planiranja i implementacije zajedničkih programa i aktivnosti, učešća (po pozivu) na konferencijama, okruglim stolovima, javnim raspravama, edukacijskim i promotivnim događajima.

ARS BiH MLJPI BiH koordinira Savjetodavnim odborom za braniteljice ljudskih prava pri MLJPI BiH. Osim održavanja redovnih sastanaka, na kojima se diskutuje o modalitetima koordinacije u slučajevima diskriminacije žena-braniteljica ljudskih prava, Savjetodavni odbor je izradio i usvojio Vodič za upravljanje slučajevima kršenja prava braniteljica ljudskih prava. Vodič precizno definira uloge i odgovornosti svih relevantnih institucija koje se bave rješavanje predmeta i sastoji se od dvadeset specifičnih uputstava za akciju. Pored toga, ARS BiH MLJPI BiH je uključena u članstvo Vijeća za djecu i Vijeća za Rome, koja su uspostavljena Odlukom Vijeća ministara BiH. Predstavnici ARS BiH MLJPI BiH učestvuju u radu radne grupe za izradu Strategije razvoja nauke BiH.

U skladu sa rješenjem Vlade FBiH, formirano je Vijeće za djecu FBiH u kojem pored ostalih institucija i organizacija učestvuje i GC FBiH. Pored toga, GC FBiH je aktivno učestvovao u projektima UN Women, UNDP, OSCE, EU IPA, kao i u inicijativama za unapređenje ravnopravnosti spolova u saradnji sa organizacijama civilnog društva.

CJRP RS pružio je stručnu podršku po pozivu savjetnika u ministarstvima VM BiH, u vezi sa dokumentima za sjednice VM BiH, kao i učestvovao sa izlaganjem na okruglom stolu o nasilju nad ženama i implementacijom GREVIO preporuka, u organizaciji ARS BiH MLJPI BiH.


II 5.4. Dodjela sredstava, stručna podrška i praćenje implementacije projekata institucionalnih i vanistitucinalnih partnera (nevladinih i drugih organizacija civilnog društva) na svim nivoima organizacije vlasti, koji se finanisraju iz donatorskih sredstava (Finansijski instrument za implementaciju GAP-a i ostali).

Kao što je pomenuto u sekciji II 3.4, umjesto programa FIGAP III je, u skladu sa zahtjevima švedskog donatora, uspostavljen program „Institucionalno jačanje za rezultatu u rodnoj ravnopravnosti“, ukupnog iznosa 12 miliona SEK-a za period 2024-2027. godina koji se od prethodnog FIGAP programa razlikuje na način da se radi o „G to G (government to government)“, partnerskom sporazumu između ARS BiH MLJPI BiH i Švedske agencije za ravnopravnost spolova.


[bookmark: _Toc195016605]III STRATEŠKI CILJ 3: Uspostavljanje i jačanje saradnje i partnerstva

[bookmark: _Toc332005670][bookmark: _Toc332010901][bookmark: _Toc195016606]III 1. Saradnja na regionalnom i međunarodnom nivou

III 1.1. Jačanje saradnje institucionalnih mehanizama za ravnopravnost spolova na regionalnom nivou, uključujući razvijanje regionalnih politika i programa za unapređenje ravnopravnosti spolova, kao i međusobnu razmjenu iskustava i najboljih praksi kroz organiziranje regionalnih sastanaka, konferencija i studijskih posjeta.

U cilju nastavka jačanja regionalne saradnje u oblasti ravnopravnosti spolova održan je regionalni skup na temu seksualne iznude u društvu, u saradnji sa KORS PD PS BiH, te sastanak Regionalnog koordinacijskog odbora institucionalnih mehanizama za ravnopravnost spolova na kojem su razmatrana iskustva i prakse zemalja regiona na implementaciji GREVIO preporuka i djelovanja u vezi sve učestalijih pojava femicida. Regionalna saradnja uvrštena je u aktivnosti svih partnerskih projekata koje je ARS BiH MLJPI BiH izradila tokom 2024. godine (partnerski program sa švedskom Agencijom za ravnopravnost spolova, partnerski sporazum sa UN Women, projekti UN-a u čijoj izradi je ARS BiH MLJPI BiH aktivno učestvovala), tako da je osiguran nastavak finansiranja regionalne saradnje.

GIZ je u izvještajnom periodu pružao podršku Forumu za ravnopravnost spolova u okviru Berlinskog procesa 2024. godine, u saradnji sa GIZ projektima „Podrška socijalnoj inkluziji u Srbiji“ i „Socijalna inkluzija ugroženih grupa na Zapadnom Balkanu“ (SoRi III). Forum za ravnopravnost spolova okuplja agencije za rodnu ravnopravnost, predstavnike/ce parlamenata, nevladine organizacije i načelnice i poslovne žene šest zemalja Zapadnog Balkana. U junu je u Baru, Crna Gora, održan pripremni sastanak sa predstavnicima agencija za ravnopravnost spolova i predstavnicima/cama parlamenata zemalja Zapadnog Balkana, a julu u Podgorici i pripremni sastanak gradonačelnica sa Mrežom asocijacija lokalnih vlasti Jugoistočne Evrope (NALAS). U Berlinu je u septembru 2024. godine održan sastanak Foruma. Pripremni sastanci i Forum rezultirali su izrazima posvećenosti da se istraže mogućnosti za uspostavljanje regionalnog mehanizma finansiranja podrške širokom spektru inicijativa za ravnopravnost spolova kao i da Forum za rodnu ravnopravnost bude institucionaliziran kao stalna komponenta Berlinskog procesa.

CJRP RS je učestvovao sa izlaganjem na međunarodnoj konferenciji u okviru kampanje „Stop femicidu! 16 dana aktivizma – Svet bez nasilja“ u Beogradu, u organizaciji Vlade Republike Srbije. Također je prisustvovao obilježavanju 20 godina od osnivanja Zavoda za ravnopravnost spolova AP Vojvodine, u Republici Srbiji, sa kojim je CJRP RS ranije u izvještajnom periodu potpisao Memorandum o saradnji. 

III 1.2. Saradnja sa međunarodnim organizacijama kroz razmjenu informacija i koordinaciju donatorske pomoći, planiranje i implementacija zajedničkih programa, projekata i aktivnosti, učešće (po pozivu) na konferencijama, okruglim stolovima, edukacijskim i promotivnim događajima.

U 2024. godini ostvarena je značajna međuinstitucionalna i međunarodna saradnja u oblasti ravnopravnosti spolova, ljudskih prava i nediskriminacije, čime je osigurana bolja koordinacija aktivnosti i programske sinhronizacije sa ključnim međunarodnim partnerima.

Održani su kontinuirani kvartalni sastanci sa UN Women, u cilju usklađivanja aktivnosti, projekata i programa, kako bi se izbjegla preklapanja i osigurala efikasna raspodjela resursa u oblastima rodno odgovornog upravljanja i Fonda za ravnopravnost spolova. Također, kroz redovne sastanke sa Misijom OSCE-a u BiH, koordiniran je rad na jačanju mehanizama zaštite od diskriminacije i promociji ravnopravnosti spolova na svim nivoima vlasti.

ARS BiH MLJPI BiH je tokom 2024. godine sarađivala sa UN agencijama u Bosni i Hercegovini na pripremi programskih i materijalnih pretpostavki za pokretanje Akceleratora ravnopravnosti spolova u BiH (Gender Equality Accelerator 2025-2028.). Predviđeno je da ova ključna zajednička inicijativa UN agencija, koja obuhvata UN Women, UNFPA, UNICEF i UNDP, u partnerstvu sa institucionalnim mehanizmima za ravnopravnost spolova i drugim relevantnim institucijama u BiH, pruži dodatni zamah u pogledu ravnopravnosti spolova kao jednog od osnova postizanja SDG UN-a i izgradnju inkluzivnije budućnosti u našoj zemlji, te doprinese implementaciji GAP BiH 2023-2027. godine.

Kao članice Međunarodne radne grupe za ravnopravnost spolova u BiH (IWG), predstavnice/i institucionalnih mehanizama za ravnopravnost spolova su na četiri sastanka, prezentirale ključne teme i izazove. Ova grupa, kojom kopredsjedava ARS BiH MLJPI BiH, okuplja predstavnike/ce svih ambasada i međunarodnih organizacija u BiH, što omogućava razmjenu iskustava i dobrih praksi u oblasti ravnopravnosti spolova.

Osim toga, uspostavljena je koordinacija sa UN OHCHR/UNDP projektom o integraciji podataka o ljudskim pravima u okviru planiranja SDG u BiH, što predstavlja važan iskorak ka jačanju odgovornosti vlasti za sistematsko prikupljanje i analizu podataka o ljudskim pravima.

U ulozi panelista ili uvodničara, predstavnici ARS BiH MLJPI BiH su učestvovali na brojnim događajima i konferencijama posvećenim raznim aspektima ravnopravnosti spolova, od kojih su najznačajniji: 68. zasjedanje Komisije UN za status žena (Njujork, mart), regionalni pregledni sastanak „Peking + 30 – Revizija 30 godina Pekinga posvećenosti ubrzavanju ravnopravnosti spolova (Ženeva, oktobar), „Regionalni dijalog na temu investiranja u ravnopravnost spolova i inkluzivnu klimatsku akciju“ (Istanbul, oktobar), zajednička tematska sjednica parlamentarnih komisija Parlamenta FBiH na temu institucionalnog odgovora na nasilje u porodici i nasilje nad ženama (april), radionica analize stanja – „Procjena dostignuća i preostalih izazova u implementaciji sistemskih promjena u cilju suzbijanja nasilja“ (februar), regionalna konferencija „Prostor i usluge zaštite LGBTI zajednica“ (juni), regionalna konferencija o obavezama novih direktiva o organima za jednakost (novembar), radionica sekretarijata GREVIO na temu „Implementacija GREVIO preporuka“ (novembar), okrugli sto „Položaj policijskih službenica u BiH“ (novembar), konferencija „Rodni aspekti i upravljanje POPs[footnoteRef:8] supstancama“ (decembar) i druge.  [8:  POPs – dugotrajne organske zagađujuće supstance] 


Saradnja sa VE dodatno je ojačana kroz IPA projekat Horizontal Facility II za Zapadni Balkan i Tursku, koji podržava tehničku saradnju u oblasti pravosuđa, zaštite ljudskih prava i jačanja vladavine prava u procesu evropskih integracija BiH. Također, u okviru IPA programa „EU za ljudska prava i antidiskriminaciju“, analizirani su dosadašnji rezultati i identificirani ključni izazovi u implementaciji, kako bi stečena iskustva poslužila za kreiranje novih inicijativa i mjera usmjerenih na zaštitu osnovnih prava i sloboda građana.

Institucionalni mehanizmi za ravnopravnost spolova, pored ostalog, učestvuju u projektnom odboru IPA programa „EU za inkluziju u BiH“ i projekta „Međusektorsko partnerstvo za ljudska prava i rodnu ravnopravnost na tržištu rada“ (2023-2025.) što je dodatno doprinijelo jačanju koordinacije između javnih institucija i civilnog sektora. 

Pored toga, u cilju osnaživanja kapaciteta jedinica lokalne samouprave, uspostavljena je koordinacija sа USAID-ovim Projektom pomoći lokalnoj upravi (LGAA) u okviru kojega je pružena podrška 30 jedinica lokalne samouprave (JLS) u FBiH i RS na uspostavljanju i unapređenju lokalnih usluga koje olakšavaju pristup za marginalizirane grupe, uključujući žene iz ruralnih sredina, lica sa invaliditetom, starija lica, te druge ranjive kategorije. U saradnji sa lokalnim vlastima i relevantnim akterima, provedene su brojne inicijative koje su doprinosile unapređenju položaja žena i drugih marginaliziranih grupa na lokalnom nivou. Posebno je značajno što su kroz ovaj projekat usvojeni lokalni gender akcioni planovi, razvijeni u saradnji sa GC FBiH i CJRP RS, čime su se u budžetima JLS prvi put planirala namjenska sredstva za aktivnosti koje doprinose unapređenju statusa žena i djevojčica. Pored toga, općine su usvojile i strategije za mlade na lokalnom nivou, čime je indirektno pružena podrška i mladim ženama, kroz mjere koje adresiraju njihove specifične potrebe u oblasti zapošljavanja, obrazovanja, zdravstva i aktivnog učešća u zajednici. Projekat je time osnažio kapacitete lokalnih zajednica da sistemski pristupe rodnoj ravnopravnosti i inkluziji, postavljajući osnove za održive promjene u javnim politikama na lokalnom nivou.

ARS BiH MLJPI BiH i GC FBiH učestvovali su u kampanji UN Women u ulozi promotera i uvodničara na panel diskusiji „Različiti oblici nasilja: Od uznemiravanja u javnom prostoru do femicida“, pod sloganom „Zaustavimo femicid“. GC FBiH je u ulozi promotera i uvodničara učestvovao u panel diskusiji „Lokalni napori i međunarodna podrška u rješavanju rodno zasnovanog nasilja i femicida“ u Bosni i Hercegovini koju implementira UN Women BiH u saradnji sa GC FBiH.  

Također, u ulozi panelista ili uvodničara GC FBiH učestvovao je na različitim događajima na temu institucionalnog odgovora na nasilje u porodici i rodno zasnovano nasilje na internacionalnoj konferenciji „Stop femicidu” koja je održana u Beogradu u organizaciji Ministarstva za ljudska prava Vlade Srbije, na temu „Izazovi institucija vlasti u zaštiti ljudskih prava“ na konferenciji „Antirodne prijetnje pravima i slobodama u BiH” koja je održana u Sarajevu u organizaciji „Fondacije CURE“ i Udruženja „Heinrich Boell Stiftung“, na temu „Lokalni nivo vlasti u zakonodavnom i strateškom okviru za prevenciju i borbu protiv nasilja u porodici” na konferenciji koja je održana na Jahorini u organizaciji SOG FBiH i SDC, na temu „Preventivni programi i rad sa počiniocima nasilja u porodici” na okruglom stolu „Podrška implementaciji GREVIO preporuka” u organizaciji ARS BiH i VE, na stručnom skupu „Femicid kao posebno krivično djelo u krivičnom zakonodavstvu FBiH” u organizaciji TPPO fonacije I UNIGEM i slično.

CJRP RS redovno sarađuje sa međunarodnim organizacijama i agencijama UN u BiH, na programima i projektima kojima se unapređuju ravnopravnost spolova i suzbijanje nasilja nad ženama i nasilja u porodici. CJRP RS je učestvovao sa izlaganjem na međunarodnoj konferenciji u okviru kampanje „Stop femicidu! 16 dana aktivizma – Svet bez nasilja“ u Beogradu, u organizaciji Vlade Republike Srbije. Također je prisustvovao obilježavanju 20 godina od osnivanja Zavoda za ravnopravnost spolova AP Vojvodine, u Republici Srbiji, sa kojim je CJRP RS ranije u izvještajnom periodu potpisao Memorandum o saradnji. U okviru saradnje sa UN Women, uredom u BiH, CJRP RS je realizirao sljedeće aktivnosti: učešće sa izlaganjem na javnoj tribini „Isključimo nasilje zajedno“; učešće u radu Odbora kampanje „Generacija za jednakost“; učešće na konferenciji „Iniciranje dijaloga o pokretačima reformi ekonomije brige i njege“; učešće u evaluaciji Okvira za saradnju Ujedinjenih nacija za održivi razvoj u Bosni i Hercegovini za period 2021-2025. godine; učešće u korporativnoj tematskoj evaluaciji pristupa UN Women u prevenciji i odgovoru na nasilje nad ženama „Suočavanje sa izazovima u globalnim i regionalnim kontekstima“; učešće u radu Referentne grupe za evaluaciju UN Women programa u prtehodnih pet godina, te razvoj naredne strateške note; učešće na prezentaciji studije ekonomije brige i neplaćenog rada u BiH.

U saradnji sa VE u BiH, CJRP RS je realizirao sljedeće aktivnosti: učešće na prezentaciji vodiča „Sprečavanje i borba protiv seksizma na lokalnom nivou u BiH - Vodič za žene i muškarce u lokalnoj politici“ koji je izrađen u sklopu projekta VE „Inoviranje demokratskog učešća na lokalnom nivou u Bosni i Hercegovini“, provedenog od strane Kongresa lokalnih i regionalnih vlasti; učešće sa izlaganjem na međunarodnoj konferenciji o digitalnoj i seksualnoj dimenziji nasilja nad ženama; učešće sa izlaganjem na konferenciji „Pravni i institucionalni odgovori na online i tehnološko potpomognuto nasilje nad ženama“.

Kada su u pitanju druge međunarodne organizacije i agencije, CJRP RS je realizirao sljedeće aktivnosti: učešće na predstavljanju Izvještaja o položaju branitelja i braniteljica ljudskih prava u BiH u organizaciji Misije OSCE-a u BiH; učešće u projektu „Inicijativa za izgradnju kapaciteta za transparentnost – Globalni program podrške“ (skraćeno: CBIT-GSP) koji provodi Program Ujedinjenih nacija za okoliš (UNEP) i UNEP Kopenhaški klimatski centar (UNEP-CCC); učešće u mapiranju servisa i usluga za rodno zasnovano nasilje koji provodi Svjetska banka; učešće u projektu UNDP BiH „Izrada Prvog dvogodišnjeg izvještaja o transparentnosti BiH i Pete državne komunikacije i Drugog dvogodišnjeg izvještaja o transparentnosti u kombiniranom izvještaju prema UNFCCC-u (BTR1 – NC5/BTR2)“; učešće u projektu OECD „Pravedna tranzicija na Zapadnom Balkanu - Podrška koordiniranom energetskom sektoru, socijalnoj zaštiti i fiskalnoj reformi“.

III 2.1. Jačanje saradnje sa NVO, planiranje i implementacija zajedničkih projekata i aktivnosti, učešće (po pozivu) na konferencijama, okruglim stolovima, javnim raspravama, edukacijskim i promotivnim događajima.

Brojne su aktivnosti koje su realizirane u saradnji sa međunarodnim i domaćim nevladinim organizacijama, a u kojima su ARS BiH MLJPI BiH, GC FBiH i CJRP RS bili inicijatori ili učesnici. Najčešće teme o kojima se razgovaralo su bile prevencija svih oblika nasilja na osnovu spola, preduzetništvo i političko učešće. Nisu izostavljene ni teme ekološke pravde, zelene tranzicije, energetskog siromaštva kao i korištenja malog i lakog naoružanja.

ARS BiH MLJPI BiH, na poziv Udruženja „Žene s Une“ Bihać, učestvuje u članstvu Upravnog odbora projekta „Pružanje pomoći ugroženim ženama i razvoj integriranih programa socijalne zaštite“ (ЕU4Inclusion). Redovna saradnja na projektima, inicijativama i aktivnostima ostvarena je sa Fondacijom „Lara“ Bijeljina (inicijativa „Mir sa ženskim licem“), Fondacijom lokalne demokratije Sarajevo (podrška braniteljicama ljudskih prava u BiH), itd.

ARS BiH MLJPI BiH, GC FBiH i CJRP RS ostvarili su saradnju sa projektom koji je usmjeren na stvaranje pravednijeg i inkluzivnijeg tržišta rada za sve građane BiH. Projekat je finansiran od strane Evropske unije, a provode ga Fondacija „Infohouse“ iz Sarajeva i Fondacija „Lara“ iz Bijeljine. Također, ostvareno je aktivno učešće u projektnom odboru programa „Jačanje ravnopravnosti spolova na tržištu rada“, koji finansira Fond za lokalne inicijative Kanade (CFLI), a implementira organizacija „Infohouse“ iz Sarajeva. U okviru pomenutog projekta, u oktobru 2024. godine je održana konferencija pod nazivom „Rodne nejednakosti na tržištu rada: društveni ili ženski problemi?“ Na konferenciji je potvrđeno da su žene na tržištu rada suočene sa višestrukom diskriminacijom, te da nemaju institucionalnu podršku i mehanizme zaštite. S druge strane, poštivanje ljudskih prava u BiH od strane kompanija je široko zanemareno. Za njih pojam "rizik" prvenstveno znači rizike za preduzeće, dok je svijest preduzeća o riziku njihovog nepovoljnog uticaja na ljudska prava vrlo niska, kao i njihovo znanje/praksa o ljudskim pravima. Ovom konferencijom ukazano je na akcije rizika za ljudska prava žena na radnom mjestu i omogućen je javnosti uvid u slučajeve kršenja ljudskih prava/rodno zasnovanog nasilja. Ovaj događaj je poslužio kao platforma za predstavljanje mehanizama promocije, te zaštite prava žena i antidiskriminacijskih praksi.

ARS BiH MLJPI BiH nastavlja redovno održavati sastanke sa NVO u svrhu konsultacija i zajedničkog planiranja; kontinuirano sarađuje sa NVO na implementaciji potpisanih memoranduma o saradnji (npr. sa „Sigurnom mrežom“, „Mreža braniteljica ljudskih prava“, „Mreža za implementaciju UNSCR 1325“ itd.) i u više navrata je pružala podršku NVO u ostvarivanju saradnje sa donatorima i projektima, pored ostalog, izdavanjem pisama preporuke. 

U okviru obilježavanja godišnjice genocida u Srebrenici, u julu 2024. godine održana je panel diskusija na temu „Ravnopravnost spolova i memorijalizacija“. U diskusiji je, uz predsjednicu Udruženja „Pokret majki enklava Srebrenica i Žepa“ i zaposlenice Memorijalnog centra Srebrenica, kao panelistkinja učestvovala i direktorica ARS BiH MLJPI BiH koja je, pored ostalog, istakla važnost adekvatnog dokumentiranja iskustava majki sa ovog područja kao upozorenje iz kojeg mlađe generacije mogu učiti i koje treba poslužiti za edukaciju budućih naraštaja.

ARS BiH MLJPI BiH učestvovala je u izradi studije na temu „Prilike i izazovi za angažman žena u ekološkoj pravdi u Bosni i Hercegovini i na Kosovu“ u okviru čega je u maju 2024. godine u Zenici održana radionica kojoj je domaćin bio „Eko forum Zenica“. 

Cilj mnogih aktivnosti bio je podrška radu domaćih nevladinih organizacija, ali i uzajamno jačanje kapaciteta, identifikacija i prevazilaženje izazova i prepreka na prevazilaženju svih pojava diskriminacije na osnovu spola u BiH. Jedan od primjera može biti organiziranje pomenutog okruglog stola, u novembru 2024. godine, u cilju predstavljanja položaja policijskih službenica, mehanizama zaštite od diskriminacije na radnom mjestu, te zaštite prilikom obavljanja službenih poslova i zadataka. 

Pod nazivom „Pravosuđe bez predrasuda: Izazovi i perspektive rodnih uloga u društvu“ u Sarajevu je u novembru 2024. godine održana Regionalna konferenciji žena sudija u organizaciji Udruženja sudija u BiH. Učesnici su razmijenili znanja i iskustva u oblasti rodnih pitanja, sa posebnim osvrtom na rodne predrasude, rodno zasnovano nasilje, uključujući femicid i nasilje u porodici, kao i etičke standarde sa aspekta integriteta i korupcije. 

Značajne aktivnosti su implementirane i sa posebno vulnerabilnim grupama, kao što su Romkinje i žene sa invaliditetom. ARS BiH MLJPI BiH, GC FBiH i CJRP RS su u izvještajnom periodu ostvarili saradnju sa Informacijskim centrom za lica sa invaliditetom „Lotos“ i organizacijom „MYRight“ kroz učešće na konferenciji „Žene sa invaliditetom i rodna ravnopravnost“, te sa Koordinacijskim odborom udruženja lica sa invaliditetom KS na okruglom stolu na temu “Nasilje nad ženama sa invaliditetom“, održanom u oktobru 2024. Pored toga, u više navrata su dostavljane informacije za izradu različitih dokumenata, analiza i publikacija nevladinog sektora, kao što su Narandžasti i Roze izvještaj i održavani su sastanci sa NVO kao što su “Nahla“, „Infohouse“ i „Helsinški parlament građana“ i implementiran projekat “Jačanje zaštite ljudskih prava u aktivnostima biznis sektora u BiH”.

Kada je u pitanju unapređenje ustavnih rješenja u oblasti ravnopravnosti spolova. ARS BiH MLJPI BiH i GC FBiH su ostvarili saradnju sa predstavnicama Inicijative „Građanke za ustavne promjene“ kada su u pitanju ustavne promjene u oblasti ravnopravnosti spolova, pored ostalog, kroz učestvovanje na događajima na ovu temu, kao što je online prezentacija „Zašto nam je važno da imamo Naš Ustav BiH?”. 

U okviru saradnje sa nevladinim organizacijama, CJRP RS je u izvještajnom periodu realizirao sljedeće aktivnosti: učestvovanje sa izlaganjem na javnoj tribini „Krivičnopravna zaštita žrtava nasilja u porodici – postignuća i potrebe za unapređenjem, Fondacija „Udružene žene“ Banja Luka; učestvovanje sa izlaganjem na radnom sastanku „Unapređenje normativnih pravila i procedura za izricanje hitnih mjera zaštite i zaštitnih mjera“, Fondacija „Udružene žene“ Banja Luka; učestvovanje na konferenciji „Krivično djelo nasilje u porodici - četvrt vijeka od inkriminacije“, Fondacija žena „Lara“ Bijeljina; učešće sa izlaganjem na okruglom stolu „Njena prava“ u organizaciji NVO Vaša prava; učešće sa izlaganjem na događaju u organizaciji više nevladinih organizacija na temu „Od formalne obaveze do stvarnog napretka“; učešće u izradi informacija za upitnik „Udruženih žena“ o praćenju stanja borbe protiv rodno zasnovanog nasilja; učešće na konferenciji pod nazivom „Žene sa invaliditetom i rodna ravnopravnost“ u organizaciji IC-a „Lotos“, održanoj u Neumu u junu 2024. godine i odgovori na zahtjev za pristup informacijama Centra za zaštitu okoliša (Akcioni plan za implementaciju GREVIO preporuka u Republici Srpskoj) i na zahtjev za pristup informacijama Sarajevskog otvorenog centra.

III 2.2. Unapređenje redovne formalne i neformalne saradnje sa drugim organizacijama civilnog društva, uključujući medijske organizacije, socijalne partnere, istraživačke i akademske institucije, profesionalne organizacije i specifične interesne grupe radi podizanja nivoa svijesti o ravnopravnosti spolova.

ARS BiH MLJPI BiH, GC FBiH i CJRP RS njeguju kontinuiranu saradnju sa medijskim kućama kroz učešće u tematskim emisijama, pripremama medijskih članaka i slično, kao i saradnju sa akademskom zajednicom u dijelu razvoja naučno istraživačkog rada.

ARS BiH MLJPI BiH ostvarila je saradnju sa Filozofskim fakultetom Univerziteta u Sarajevu, u realizaciji projekta “Inicijativa EuPeace” koja uključuje pripremu i realizaciju Living Lab projekta pod nazivom "Developing Peer Education Initiatives". Projekat se fokusira na radionice sa mladima, čiji je cilj da mladi samostalno izrade (peer-to-peer) Priručnik o zaštiti od vršnjačkog nasilja, sa posebnim akcentom na rodno zasnovano nasilje. Aktivnosti će biti nastavljene i u narednom izvještajnom periodu. 
Predstavnici ARS BiH MLJPI BiH učestvovali su u radu radne grupe za izradu dokumenta Strategija razvoja nauke u Bosni i Hercegovini i akcionog plana za njenu implementaciju. Pored korištenja jezika koji nije diskriminatoran, ukazano je na potrebu da se vodi računa o statistici razvrstanoj na osnovu spola, a da se za situacionu analizu obavezno koriste mogućnosti rodno osjetljivih indikatora.

Obilježavanje Međunarodnog dana djeteta 2024. godine u zgradi PS BiH u organizaciji UNICEF BiH, MLJPI BiH i Vijeća za djecu BiH su bili medijski veoma popraćeni, a simbolični naziv „Osluškivanje budućnosti“ usmjerilo je pažnju i na položaj kako dječaka tako i djevojčica u bosanskohercegovačkom društvu. Također, ARS BiH MLJPI BiH je u okviru uspostavljene saradnje sa Centrom za sigurnosne studije Univerziteta u Sarajevu u decembru 2024. godine učestvovala u realizaciji obuke „Integriranje perspektive rodne ravnopravnosti u sektor sigurnosti u BiH “.

U prostorijama ARS BiH MLJPI BiH je u decembru 2024. godine održan sastanak sa predstavnicom Udruženja „BH Novinari“. Naime, u sklopu regionalnog istraživačkog projekta mreže “Safe Journalists“, „BH Novinari“ učestvuju u istraživanju o nasilju nad novinarkama i njihovoj sigurnosti u Bosni i Hercegovini. Istraživanje se provodi na osnovu analize primarnih i sekundarnih podataka u vezi sa ovom temom - od fokus grupa, intervjua i analize statističkih podataka o novinarima i novinarkama koji su žrtve nasilja, do analize domaćih i međunarodnih dokumenata. Jedan od aspekata analize sekundarnih podataka jeste i usklađenost relevantnog domaćeg zakonodavstva sa međunarodnim dokumentima, a naročito sa Istanbulskom konvencijom.

U Centru za kulturu i obrazovanje Doboj, u decembru 2024. godine održan je događaj povodom svjetske kampanje UN-a "Orange the world" kojom je Austrijska ambasada učestvovala u obilježavanju “16 dana aktivizma u borbi protiv nasilja na osnovu spola”. Diskusija sa nazivom “Nije teško biti fin” imala je za cilj da predstavnici institucija i predstavnici NVO sektora govore na temu nasilja u porodici i nasilja prema ženama, te da u konstruktivnoj diskusiji ukažu na uzroke i rješenja tog problema i daju doprinos u procesu podizanja svijesti o ovom pitanju. Naime, projekat “Progovori!” Pokreta za društveni razvoj i kulturni integritet “Krasiva” iz Banje Luke, podržan je od ambasade Austrije u BiH i “Kluba 0.7” Ministarstva vanjskih poslova Austrije za cilj ima organizaciju tri panel-diskusije čiji je krajnji cilj izgradnja mreže podrške žena iz različitih branši i društvenih sfera. To je dokaz da ARS BiH MLJPI BiH sarađuje i sa malim neafirmiranim nevladinim organizacijama koje su tek osnovane i žele da unapređuju ostvarivanje ravnopravnosti spolova u BiH.

CJRP RS je potpisao Memorandum o saradnji sa Savezom općina i gradova RS. Na poziv SOG RS, u 2024. godini CJRP RS je učestvovao na osnivačkom sastanku Mreže za rodnu ravnopravnost Saveza općina i gradova RS. Na sastanku se razgovaralo o značaju donošenja lokalnih akcionih planova za ravnopravnost spolova, predstavljena je metodologija za donošenje javnih politika i razgovaralo se o aktivnostima koje će doprinijeti unapređenju položaja žena i muškaraca na lokalnom nivou. Predstavnici SOG RS i jedinica lokalne samouprave potpisali su Deklaraciju koja je potvrda spremnosti JLS u implementaciji načela ravnopravnosti na lokalnom nivou.

CJRP RS je u izvještajnom periodu osigurao pismo podrške za projekat „Harmony Home: Encouraging shared care for gender equality / Harmoničan dom: Podsticanje zajedničkog staranja za rodnu ravnopravnost“ (kampanja za podizanje svijesti o rodnoj ravnopravnosti), po molbi nevladine organizacije „Genesis Project“ Banja Luka.

· Prijedlog Rješenja o imenovanju članova Odbora Agencije za javne nabavke Bosne i Hercegovine i Prijedlog Rješenja o imenovanju posmatrača u Odboru Agencije za javne nabavke Bosne i Hercegovine;
· Prijedlog odluke o izmjeni Odluke o imenovanju Nadzornog organa nad primjenom Pravilnika o načinu kontrole cijena, načinu oblikovanja cijena lijekova i načinu izvještavanja o cijenama lijekova u Bosni i Hercegovini;
· Prijedlog migracijskog profila Bosne i Hercegovine za 2023. godinu;
· Nacrt pravilnika o privremenim prihvatnim centrima za smještaj stranaca sa obrazloženjem;
· Nacrt zakona o zaštiti poslovne tajne kao prava intelektualnog vlasništva;
· Nacrt zakona o zaštiti topografije poluvodičkih proizvoda;
· Nacrt zakona o patentu;
· Prijedlog pravilnika o uslovima nabavke i načinu upotrebe specijaliziranih službenih vozila; 
· Sveobuhvatna procjena uticaja za Integrirani energetski i klimatski plan Bosne i Hercegovine za period do 2030. godine;
· Izvještaj o implementaciji strategije javnih nabavki 2024-2028. godina;
· Nacrt zakona o zastupanju u oblasti prava industrijskog vlasništva;
· Nacrt zakona o pečatu;
· Nacrt programa rada Centra za uklanjanje mina u BiH; 
· Nacrt statističkog programa Bosne i Hercegovine za period 2025-2028. godina;
· Prednacrt pravilnika o uspostavljanju mjera za ublažavanje učinaka i nivoa referentnih vrijednosti radi smanjenja prisutnosti akrilamida u hrani;
· Nacrt programa rada Ministarstva pravde Bosne i Hercegovine za 2025. godinu;
· Nacrt plana rada Agencije za statistiku Bosne i Hercegovine za 2025. godinu;
· Prijedlog odluke o izmjeni Odluke o imenovanju nadzornog organa nad primjenom Pravilnika o načinu kontrole cijena, načinu oblikovanja cijena lijekova i načinu izvještavanja o cijenama lijekova u Bosni i Hercegovini;
· Nacrt zakona o izmjenama i dopunama Zakona o industrijskom dizajnu;
· Nacrt zakona o izmjenama i dopunama Zakona o osnovima sigurnosti saobraćaja na cestama u Bosni i Hercegovini;
· Nacrt zakona o dopunama Zakona o komunikacijama;
· Nacrt odluke o najmanjem iznosu sredstava potrebnom za izdržavanje stranca za vrijeme namjeravanog boravka u Bosni i Hercegovini za 2025. godinu;
· Prijedlog informacija o nemogućnosti donošenja i implementacije Višegodišnjeg programa kontrole ostataka pesticida u i na hrani biljnog i životinjskog porijekla u Bosni i Hercegovini;
· Nacrt odluke o visini novčane naknade za rad u odboru Agencije za javne nabavke Bosne i Hercegovine;
· Mišljenje na Plan ravnopravnosti i Smjernice za preduzimanje efikasnih mjera za sprečavanje i zaštitu od uznemiravanja na osnovu spola i seksualnog uznemiravanja na radnom mjestu Zavoda za zapošljavanje Brčko Distrikta Bosne i Hercegovine; 
· Izvještaj o implementaciji strategije javnih nabavki 2024-2028. godine;
· Prijedlog rješenja o imenovanju člana Odbora AJN BiH i Prijedlog rješenja o imenovanju posmatrača u Odboru AJN BiH; 
· Preporuke za usklađivanje Zakona o zaštiti od nasilja u porodici u FBiH sa odredbama Konvencije Vijeća Evrope o sprečavanju i borbi protiv nasilja nad ženama i nasilja u porodici - Istanbulska konvencija;
· Preporuke za usklađivanje Krivičnog zakona FBiH sa odredbama Konvencije Vijeća Evrope o sprečavanju i borbi protiv nasilja nad ženama i nasilja u porodici - Istanbulska konvencija;
· Komentari na Nacrt zakona o Zaštiti od nasilja u porodici i nasilja prema ženama u FBiH;
· Komentari na Nacrt Zakona o izmjenama i dopunama Krivičnog zakona FBiH;
· Komentari na Nacrt zakona o zaštiti prava na pravično suđenje u razumnom roku FBiH; 
· Komentari na Nacrt Zakona o finansiranju organizacija civilnog društva u FBiH;
· Komentari na Prednacrt zakona o socijalnim uslugama u FBiH;
· Komentari na Nacrt zakona o socijalnim uslugama u FBiH;
· Mišljenje na Nacrt uredbe o postupku procjene uticaja propisa USK; 
· Komentari na Nacrt plana implementacije statističkih istraživanja od interesa za FBiH za 2024. godinu;
· Mišljenje na Nacrt programa implementacije statističkih istraživanja od interesa za FBiH za period 2025-2028. godina;
· Komentari na Stratešku platformu za izradu Strategije za unapređenje prava i položaja lica sa invaliditetom u FBiH 2022-2027. godina;
· Komentari na Nacrt Strategije za unapređenje prava i položaja lica sa invaliditetom u FBiH 2025-2030. godina;
· Mišljenje na konačan tekst Strategije za unapređenje prava i položaja lica sa invaliditetom u FBiH 2025-2030. godina; 
· Komentari na radni tekst Strategije za mlade FBiH do 2027. godine;
· Mišljenje na Nacrt zakona o posredovanju u zapošljavanju i socijalnoj sigurnosti nezaposlenih lica;
· Mišljenje na Nacrt zakona o društvenom preduzetništvu u Federaciji Bosne i Hercegovine;
· Komentari na Nacrt uredbe o naplati naknade za korištenje autoceste A1;
· Komentari na Nacrt pravilnika o sistemu naplate cestarine na autocestama, brzim cestama i objektima sa naplatom u Federaciji Bosne i Hercegovine;
· Komentari na izvještaj BiH po Pekinškoj deklaraciji;
· Komentari na preliminarni Prijedlog izvještaja Komiteta za poštivanje obaveza i angažmana zemalja članica Vijeća Evrope (Monitoring komitet) za Bosnu i Hercegovinu;
· Mišljenje na Četvrti periodični izvještaj BiH o stanju ljudskih prava (UPR);
· Preporuke na stratešku platformu za izradu Strategije demografskog razvoja i obnove Federacije BiH 2024-2031. godina;
· Mišljenje na Prijedlog strategije za zapošljavanje FBiH 2023-2030. godina;
· Komentari na Stratešku platformu za izradu Strategije razvoja industrije tekstila, odjeće, kože i obuće Federacije BiH 2024-2033. godina;
· Komentari na Listu reformi i koraka za izradu Reformske agende za implementaciju Plana rasta za zemlje Zapadnog Balkana;
	· Nacrt zakona o izmjenama i dopunama Zakona o razvoju malih i srednjih preduzeća RS;

	· Nacrt Zakona o izmjenama i dopunama Zakona o stranim ulaganjima RS;

	· Prijedlog zakona o lovstvu RS;

	· Srednjoročni plan rada Zavoda za obrazovanje odraslih RS 2025-2027. godina;

	· Nacrt zakona o predmetima od dragocjenih metala RS;

	· Prijedlog zakona o izmjenama i dopunama Zakona o geološkim istraživanjima RS;

	· Izvještaj o pojavama diskriminacije u BiH za 2022. godinu;

	· Prijedlog zakona o izmjenama i dopunama Zakona o geološkim istraživanjima RS;

	· Nacrt zakona o vodnim uslugama RS;

	· Nacrt zakona o organskoj proizvodnji RS;

	· Prijedlog uredbe o izmjenama i dopunama Uredbe o postupku dodjele podsticaja za direktna ulaganja RS;

	· Radna verzija Zakona o predmetima od dragocjenih materijala RS;

	· Godišnji plan rada Zavoda za obrazovanje odraslih RS;

	· Nacrt zakona o izmjenama i dopunama Zakona o metrologiji u Republici Srpskoj;

	· Prijedlog zakona o izmjenama i dopunama Zakona o razvoju malih i srednjih preduzeća;

	· Nacrt zakona o samostalnim preduzetnicima RS;

	· Prijedlog Zakona o samostalnim preduzetnicima RS;

	· Prijedlog Zakona o zaštiti prirode RS;

	· Pravilnik o aktivnom traženju posla RS;

	· Prijedlog strategije za unapređenje i razvoj volontiranja u Republici Srpskoj i

	· Plan obrazovanja odraslih RS.





[bookmark: _Toc195016610]2. Spisak održanih obuka, organiziranih događaja (konferencije, veći sastanci) i publikacija

· „Žene i muškarci u Bosni i Hercegovini 2023“ promocija publikacije (februar 2024. godine);
· Indeks ravnopravnosti spolova 2023. godine za Bosnu i Hercegovinu (publikacija i javna promocija, mart 2024.);
· Konferencija dobrih praksi zemalja članica Vijeća Evrope u vezi sa uvođenjem pravne definicije seksualnog nasilja zasnovane na odsustvu slobodno datog pristanka u krivičnom zakonodavstvu (oktobar, 2024.);
· Dvije radionice na temu implementacije GREVIO preporuka za Bosnu i Hercegovinu, uz podršku regionalnog projekta Vijeća Evrope o pristupu žena pravdi na Zapadnom Balkanu u kontekstu zajedničkog programa EU/VE Horisontal Facility za Zapadni Balkan i Tursku – faza III (HFIII);
· ADS BiH obuka na temu „Prepoznavanje nasilja nad ženama i nasilja u porodici i obaveza prijavljivanja nasilja“ (februar, 2024.); 
· Šest seminara „Žene u vojnoj službi“, na kojima je učestvovalo blizu 200 pripadnica OS BiH. Seminari će bit organizirani do kraja oktobra 2025. godine, a realiziraju se uz podršku MO Kraljevine Norveške i NATO štaba u Sarajevu;
· 68. zasjedanje Komisije UN za status žena (Njujork, mart); 
· Regionalni pregledni sastanak „Peking + 30 – Revizija 30 godina Pekinga i posvećenosti ubrzavanju rodne ravnopranvosti (Ženeva, oktobar); 
· „Regionalni dijalog na temu investiranja u ravnopravnost spolova i inkluzivnu klimatsku akciju“ (Istanbul, oktobar); 
· Zajednička tematska sjednica parlamentarinih komisija Parlamenta Federacije Bosne i Hercegovine na temu institucionalnog odgovora na nasilje u porodici i nasilje nad ženama (april); 
· Radionica analize stanja – „Procjena dostignuća i preostalih izazova u implementaciji sistemskih promjena u cilju suzbijanja nasilja“ (februar);
· Regionalna konferencija „Prostor i usluge zaštite LGBTI zajednica“ (juni);
· Regionalna konferencija o obavezama novih direktiva o organima za jednakost (novembar); 
· Radionica Sekretarijata GREVIO na temu „Implementacija GREVIO preporuka“ (novembar); 
· Okrugli sto „Položaj policijskih službenica u BiH“ (novembar), „Rodni aspekti i upravljanje POPs supstancama“ (decembar); 
· “Rodna ravnopravnost i rodno zasnovana diskriminacija u policijskim strukturama u Bosni i Hercegovini, u saradnji sa Udruženjem “Mreža policijskih službernica” i uz podršku projekta “EU za ljudska prava i suzbijanje diskriminacije (februar);
· Događaj u okviru projekta Vijeća Evrope „Borba protiv digitalnog i seksualnog nasilja nad ženama u BiH“ na temu „Nove i dobre prakse u istraživanju i procesuiranju digitalnog nasilja nad ženama“, Sarajevo, 23.4.2024. godine; 
· Online radionica u vezi sa usklađivanjem zakonskih odredbi i praksi sa Istanbulskom konvencijom u organizaciji Vijeća Evrope u okviru projekta „Borba protiv digitalnog i seksualnog nasilja nad ženama u BiH“, 25.4.2024. godine;
· Okrugli sto u u okviru projekta Vijeća Evrope „Borba protiv digitalnog i seksualnog nasilja nad ženama u BiH “ na temu usklađenosti politika i zakonodavstva BiH po pitanju digitalnog i seksualnog nasilja nad ženama sa Istanbulskom konvencijom, 17.9.2024. godine;
· Događaj u okviru projekta Vijeća Evrope „Borba protiv digitalnog i seksualnog nasilja nad ženama u BiH“ na temu „Pravni i institucionalni odgovori na online i tehnološki potpomognuto nasilje nad ženama“, 26.11.2024. godine;
· Okrugli sto na temu „Posvećenost implementaciji Strategije za prevenciju i borbu protiv nasilja u porodici 2024-2027.“ u organizaciji Gender Centra Federacije BiH, 11.12.2024. godine;
· Obuka državnih službenika na federalnom nivou prema programu edukacije ADS FBiH o temi “Primjena propisa u oblasti nasilja u porodici i nasilja nad ženama – podrška implementaciji domaćih i međunarodnih dokumenata”, 26.9.2024. godine;
· Obuka državnih službenika Općine Novi Grad Sarajevo prema programu edukacije ADS FBiH o temi „Ravnopravnost spolova i diskriminacija po osnovu spola”, 17.9.2024. godine;
· Obuka nosilaca pravosudnih funkcija prema prorgamu CEST-a o temi “Primjena propisa u oblasti nasilja u porodici”, 22. i 23.2.2024. godine;
· Regionalna konferencija za Zapadni Balkan i Tursku u svrhu pripreme za 68. sjednicu Komisija Ujedinjenih nacija o statusu žena (CSW68), u organizaciji Regionalnog ureda UN Women za Evropu i centralnu Aziju i Ministarstvo za ljudska prava i izbjeglice BiH; 
· Regionalna konferencija organa za jednakost Jugoistočne Evrope: “Obaveze u odnosu na Direktive o jačanju organa za jednakost“ u Sarajevu, u organizaciji Institucija Ombudsmena za ljudska prava Bosne i Hercegovine;
· Prezentacije prvog nacrta strateškog dokumenta - Strategija razvoja industrije tekstila, odjeće, kože i obuće u Federaciji Bosne i Hercegovine za period 2024-2033. godina, u organizaciji Federalnog ministarstva energije, rudarstva i industrije i Privredne komore Federacije Bosne i Hercegovine uz podršku Razvojnog programa Ujedinjenih nacija (UNDP);
· Događaj radi prezentacije “Inicijative za uključivanje žena u zelenu kružnu ekonomiju u Bosni i Hercegovini”, u organizaciji Udruženja poslovnih žena u BiH;
· Događaj za članove Koordinacijskog odbora za praćenje Gender akcionog plana Tuzlanskog kantona;
· Radionica na temu „Djelovanje jedinica lokalne samouprave u oblasti ravnopravnosti spolova“, a koja je okupila predstavnike iz 46 jedinica lokalne samouprave u Federaciji BiH, Komisije za rodnu ravnopravnost Zastupničkog doma Parlamenta FBiH i Udruženja „Infohouse“ Sarajevo;
· U okviru Svjetske kampanje „16 dana aktivizma protiv nasilja nad ženama“ održana konferencija “Rodne nejednakosti na tržištu rada: Društveni ili ženski problemi?” Sarajevo, novembar 2024. godine;
· U okviru globalne kampanja “#16Dana aktivizma protiv rodno zasnovanog nasilja” koferencija o femicidu “Ujedinjeni poziv na akciju” u Parlamentarnoj skupštini BiH; 
· “EU za ljudska prava i suzbijanje diskriminacije”, konferencija u cilju davanja podrške institucijama BiH kako bi se pomoglo ranjivim grupama u BiH;
· Konferencija pod nazivom: ”Kako spriječiti femicid?“ u Administracijskom centru Vlade Republike Srpske, decembar 2023. godine;
· Konsultativni/validacioni sastanak sa institucijama Republike Srpske u okviru izrade izvještaja „Peking30+“;
· Obuka za KORS – izrada godišnjeg operativnog plana za ravnopravnost spolova i Poslovnika o radu.


[bookmark: _Toc195016611]3.	Zakoni i drugi akti u kojima su predloženi/usvojeni pravni standardi za ravnopravnost spolova i sprečavanje i suzbijanje nasilja nad ženama i nasilja u porodici

· Prijedlozi dopuna nacrta novog Zakona o zaštiti od nasilja u porodici i nasilja protiv žena u cilju usaglašavanja sa ZoRS-om, Istanbulskom konvencijom i Preporukama Komiteta GREVIO;
· Pravilnik o minimalnim standardima za pružanje usluga socijalnog zbrinjavanja i socijalne podrške u ustanovama socijalne zaštite FBiH (“Službene novine Federacije BiH”, broj 96/23);
· Strategija za prevenciju i borbu protiv nasilja u porodici 2024-2027. (“Službene novine Federacije BiH“, broj 100/23);
· Plan statističkih istraživanja od interesa za Federaciju Bosne i Hercegovine za 2024. godinu (“Službene novine Federacije BiH“, broj 101/23);
· Pravilnik o radu komisije za davanje stručnog mišljenja radi utvrđivanja statusa posebne kategorije civilnih žrtava rata („Službene novine Federacije BiH“, broj 5/24);
· Zakon o posebnom registru lica pravosnažno osuđenih za krivična djela protiv spolne slobode i morala prema djeci i maloljetnicima u Federaciji Bosne i Hercegovine („Službene novine Federacije BiH“, broj 13/24);
· Uredba o isplati novčane pomoći porodiljama za novorođeno dijete u Federaciji Bosne i Hercegovine („Službene novine Federacije BiH“, broj 36/24);
· Federalno ministartsvo unutrašnjih poslova donijelo je izmjene i dopune Pravilnika o načinu implementacije zaštitnih mjera za počinioce nasilja u porodici koje su u nadležnosti policije („Službene novine Federacije BiH“, br. 19/14, 95/18 i 77/24) kojim je obuhavćena procjena rizika;
· Parlament Federacije BiH je usvojio novi Zakon o zaštiti od nasilja u porodici i nasilja prema ženama u Federaciji BiH kojim su ispunjene obaveze prema prema Konvenciji Vijeća Evrope o sprečavanju i borbi protiv nasilja nad ženama i nasilja u porodici - Istanbulska konvencija i djelimično je preuzeta Direktiva (EU) 2024/1385 Evropskog parlamenta i Vijeća od 14. maja 2024. godine o suzbijanju nasilja nad ženama i nasilja u porodici (SL L2024/1385); 
· Zakon o podsticanju razvoja male privrede („Službene novine Federacije BiH“, broj 39/2024);
· Zakon o preduzetničkoj infrastrukturi („Službene novine Federacije BiH“, broj 41/24);
· Plan statističkih istraživanja od interesa za Federaciju Bosne i Hercegovine za 2024. godinu (“Službene novine Federacije BiH“, broj 101/23).

